HECHOS 1:1-2 i HECHOS 1:4

Rega anime osale Lukasi
Ruiga Chonokaligo Alué 'Ya
Mochigame Esukristo Oyérame

Kuira mué Teopilo.

12 Ne Lukasi 'we 'ya ndbolige uché bilé osili
apélichi ujchacharigame mué ruigd napuriga
'sile Esukristo biji jena wijchimoba asaga ta'chd
simia alé 'pa rewagachi. 'We a'la benirale rejcholi
alué napu bo'né Esusi owile.™ 'Lige Onortigame
Alawala gu'irile alué Esusi napuriga 'la 'we
semadriga benirimala. Alué Esusi mukusa, ku
ajanale. 3 'Lige ku ajdnisa Esusi, ra'ichale alué
makué bilé rio 'yuga, oka lid rawé 'yuga eyénale
napuriga alué ralamuli la machimela 'la bijchia
ajadgame ko alué bo'né Esusi. 'Lige abiena ruyele
Esusi alué ralamuli churigd nulame ko Onorugame
jena wijchimoba.

4 Bilé rawé napu'lige go'yd mochilige, Esusi
anele alué makué bilé rio:

—Tase simawa 'emi raldmuli jena wa'la we'ka
riogachi Rusaleni anilichi, 'emi ralamuli 'la buwiga
mochiwa Onorugame Alawala. Onorugame bo'né
'la aniéturu 'ya napurigd nejimio bo'né alawala,
julamorié alé 'pakana rewagachikana, napuriga 'we
semadriga gu'lrimala 'emi ralamuli jami ichurimi
e'yénachi alué rejcholi ruiga. 'Lige alué ra'ichali

* 1:1-2 E'nesi glosario «ap0stol».

'ma ruyéturu ne 'emi 'yva. ° 'Yako, Juani anil-
ime ri6 nulea ilime nile napuriga mo'imela alé
wa'ld ba'wichi alué raldmuli napurigd machiboa
Onorugame oyérame ko, alarigd rewarame nile
alué Juani. Pe u'kabi rawé kachi Onorugame re-
waramili ju 'emi ralamuli bo'né alawdlate —alariga
anile alué Esusi.

Jena ruwimela Esukristo ku alé rewagachi
moyénaligo

6 'Lige alé ajtigachi, rukele alué ralamuli alué
Esusi, anele:

—Mué Wa'lula, ¢jipeko mué e'wélala niraga
mochidmala ramué ralamuli israelita napuriga
nilige 'ya napuriga tabilé pionila niraga mochimala
ramué?t —alariga rukéleke'é alué ralamuli.

7'Lige Esusika anele:

—Onorugame tabilé eld napurigd ‘emi
machimela alué 'natili alarigd nimio, bi'neli
machi Onorugame, alueka wa'lula kame, bo'né
'we 'la sébali machi. 8 'Emika 'ma pe'wé narémala
Onorugame Alawala. Napu'lige naresa 'emi,
a'liko 'we 'la sébali a'wagame alawega mochimala
'emi. 'Liko 'la ichurimi e'yénamala 'emi. 'Emika
ruyémala ralamuli chieri ka ne, napuriga 'sile
ne, napu benirilige ne. 'Emi ruyémala ralamuli
jena we'ka ridgichi Rusaleni ejperégame, 'lige alué
ralamuli ejiro Jurea mochigame, alé ejiro Samaria
mochigame abiénachigd. 'Lige 'emi ruyémala
bochigimi gawichi ejperégame —anele.

T 1:6 Alué e'wélala ralamuli romano nuleme nile alué raldmuli
israelita.

9 'Lige suwénasa ra'icha, Esusi rewagachi sim-
ile. Suwabaga ralamuli etele napu eki riolige alé,
Esusi 'parimi bokui kibachi nolirilimi. Alésiko 'ma
tabilé etéleke'é ralamuli reko 'pari e'negd jage.
10 Raldmuli 'pari e'negd jagichi, sébale okd santo
anjeli, 0'tosdkame o'pachigime. 11 Anele:

—'Emi raldmuli Galilea ejperégame, tase enega
jawa o'weétiri. Esusika 'ma ku 'pa rewagachi simile,
pe nujubapi ku nolinamaleké pe abalieri napuyeri
kibige.

Jena ruwimela Jurasi nila nochali uché bilé
'ydlirigo

12 "Lige alué ralamuli suwdabaga, '1égana simibale
alé rabo mochige. (Alé rab6 Olibo anilichi alé
yéniga simile Esusi rewagachi.) A'lige ku Rusaleni
simibale alué raldmuli, pe a'bé nile. 13 Alé sebdsaka,
simibale 'mind bilena galirale 0Sdmana iligame gali.
Alé sebasaka jimole alé napu che'lébame nile. Alé
mochile we'kad rio napu nile Pegro, Santiago,
Juani, Antresi, Belipe, Romasi, Bartolomé, Ma-
teo, uché bhilé Santiago napu Alipeo inola nile,
'lige Simoni napu geriyero nile, 'lige Jurasi napu
Santiago inold nile. 14 Uché jaré ralamuli abi-
ena mochilechig6 alé. Alué Esusi nasipasi bonila
'lige nasipasi waila, 'lige Esusi eyela Maria abi-
ena asdlechigd alé, uché jaré umugi abiena we'ka
mochile alé. Nabi rawé napuile ralamuli alé
galirale cheliera 'yamia Onorugame 'lige 'we a'la
'ndtaga tdnimia Onorugame.

15 Alé napuile raldmuli bilé siento rasigame
mina bilé liatiri mayelia. Suwabaga alué ralamuli
Esukristo oyérame nile. 'Lige bilé rawé alé nasipa

napu suwabaga alué ralamuli napuika jale alé iliga
alué Pegro, 'lige anele:

16 —'Emi Esukristo oyérame napurigd ne, 'yako
Onorugame Alawala gu'irale osachi alué ‘'ya
bejtégame Rabi anilime rio, osdlekuru napuriga
'Simala alué ri6 Jurasi. Osdlekuru 'we 'ya Jurasi
gu'irimili niligo cha'piachi Esusi alué Esusi sailate.
A'chigoriga napurigd osalige alariga nimili nile
a'lige a'’kinana. 17 Alué Jurasi ramué gompaniérola
nile 'yako, ramué 'yuga ndéchame nile. 18 'Lige
Jurasi gu'irile Esusi saila napuriga cha'pimela
Esusi. Alué Esusi saila najtétale we'ka enomi
alué Jurasi napurigd nejkdrimala.  A'kinana
ojale bo'nepi alué rio Jurasi bilé roja atualachi
lige alé chujkugd mukule. 'Lige alé chujkuga,
'ma wijchile, 'ma a'tale rojpala, 'lige ma'chinale
siwala. 'Lige alué raldmuli e'wélala jurio ralale
gawl alué Jurasi enomilate 'ma mukusa alué
rio.f 19 Alige alué ralamuli Rusaleni ejperégame
machisd mukuligo alué ri6 Jurasi, 'lige alué gawi
Akelama anilime rewa ujchele napu eld aniame
ju. 20 Alué Rabi osale bilé ra'ichili 'we 'ya ta'ché
ochérachi Jurasi:

Ta'wesi bejtégame nimala alé gawichi.

Alué gawika nabi bi'neli ilimela.

Abiena osale alué Rabi:

Alué ndchilinapuinialué rio, uché bilé rid 'yawago.
Anigé osale alué Rabi 'ya a'lige.§

21-22, Alekeri uché bilé ri¢ 'yawa'é alué nochali.
Bilé ri6 napu 'la etele Juani rewarachi ba'wite,

i 1:18 E'nesi San Mateo 27:3-8. § 1:20 E'mesi Salmos 69:25
'LigeSalmos 109:8.



HECHOS 1:23 v HECHOS 2:3

'lige napu alué Wa'lula Esusi 'yuga eyeénilige, 'lige
napu 'la etele alué Esusi rewagachi simichi, alué
ri6 'yawa nochali. Alué rioka 'la ruyémala uché jaré
raldmuli alarigd ku ajanaligo alué Esusi.

23 'Lige wandpale oka rid. Matiasi anilime nile
bilé. Uché bilé José napu Barsabasi anilime nile.
Abiena Justo anilime nile. Bakia rewégame nile
alué ri6. 24 Alige alué raldmuli tdniga nejkurali
Onorugame, anele:

—Mué Onorugame, mue 'la sébali machi alariga
matame ko raldmuli. ;Chieri 'nalina 'yawa alué
ndchali, 25 alué ndchali napu Jurasi a'rélige? 'Yako
alué Esusi 'yalige alué ndchali, 'lige alué Jurasi
tabilé 'la 'natale, 'ma simile napu simeli nile —alar-
iga anele.

26 A'lige u'kuchi rejté Tuka re'ele.

—¢Chieri meta? —anigd nokale. Alué Matiasi
mele. 'Lige 'yaleru nochali napu Jurasi nila
nilige. Alésiko kuchigo 'ma 'la makué oka rio nile
uchéchigo.

2

Jena ruwimela 'ma sébaligo Onortigame Alawala

1 Napu'lige sébale piesta ri'ligé 'wilichi (napu
Pentekostesi anilime nile yoli ra'ichaga), napuile
suwabaga napu eki alué Esukristo oyérame nile.
2 'Lige alé mochiga akele napurigd iwégame
ekame.  Alarigd anichane 'pa rewagdachikana.
Sébale 'lige alé galirale napu mochilige alué
raldmuli. Bochigimi alé pachami bajkile alué
napuriga eka anime 'pédkana. 3'Lige napuyeri na'i
alieri re'kinale alé mo'ochikana a'pili ralamuli

mo'dlachi, napurigd na'i rajame cha'meélome
niraga. 4Pe Onorugame Alawala kéréle alué na'i.
Alariga narele Onorugame Alawala alué Esukristo
oyérame. Alige o'winale ra'icha we'ka se'winariga
ra'icha, a'bopika tabilé siné benile alué ra'ichali.
Onorugame Alawala gu'irile. Sineko tabilé alariga

ra'ichame nile. o o
> We'k4 raldmuli jurio simibale Rusaleni anilichi

piesta olamia, ichurimi mochigame ralamuli jsile
alé.  'Natale piesta newalime, alarigd nakid
mayele Onorugame. 'We a'la oyérame nile
Onorugame alué ralamuli. Ra'ichale we'ka ra'ichili
se'windriga. Onorugame Alawala gu'irile alué
raldmuli Esukristo oyérame napuriga 'la gainamala
ra'icha se'winatiri ra'ichali napu ra'ichame nile alué
ichurimi e'mega mochigame ralamuli napu sébale
alé. 6 Napu'lige akisd alué ichurimi mochigame,
we'kd napuile raldmuli alé. "We 'nata jale. Anile:
7—¢Churigd 'la alarigd ra'ichabaché alué ralamuli
Esukristo oyérame? Pe Galiléachi ejperégame kawé
alué ralamuli, tabilé ramué ejperélachi mochigame
kawé alué raldmuli. & ;Aka abalieri ra'ichame
japaché? ¢Churigd jupaché? Ramueka wandchigo
ejperégame niru. 9Jaré Partia ejperégame ralamuli
ju ramué. Uché jaré chéchigo bilena ejperégame
Melia anilichi ejperégame ju jaré. Uché jaré
Elami ejperégame ju. Ucheé jaré Jurea ejperégame
ju.  Uché jaré Mesopotamla ejperégame ju.
Uché ]are Kaparosm e]peregame ju. Uché jare
Ponto e]peregame ju. Uché ]are Asia e]peregame
ju. 10Uche jaré Pirigia ejperégame ju. Uché
jaré Pampilia e]peregame ju.  Uche jaré Ejipto
ejperégame ju. Uché jaré Libia anilichi ejperégame

ju, pe a'bé ju Sirene anilichi. Jaré Roma anilichi
mochigame ju. 11 Jaré raldmuli jurio ju. Uché
jaré tabilé jurio ju, 'ma jurio gayénale jipeko.
Abiena mochi raldmuli Kreta ejperégame, alé
Arabia ejperégame abiénachig6. "We 'la ra'ichame ju
alué ralamuli Esukristo oyérame ramué ra'ichalila,
we'ka se'winadriga ra'ichali. Ra'ichame ju napuriga
Onorugame newale e'karugame 'we sematiri
—alariga anile.

12 Suwdbaga alé jale e'negd. Tabilé machia alar-
iga ko. Jaré rukele machinaliga:

—¢Chonigd alieri ra‘ichaliché? —anile.

13Uché jaré gawélele. Anile:

—Wa'lu bajile alué i'wili ('uba) ba'wila rekutame
nokoga anid —anile.

Jenaruwimela Pegro 'we beniraligo we'ka ra'ichali

14 'Lige Pegro, uché jaré makué bilé ri6 napu
Esusi 'yalige nochali, alué suwabaga o'weti jasele,
e'wele ra'ichaga anele Pegro alué raldmuli napu
napuile alé:

—'Emi Jurea ejperégame, suwabaga ralamuli
napu eki mochi jena Rusaleni ejperégame
abiénachigd, 'we 'la gepusigoba ne ra'ichdlila.
15 Tabilé tégili niru ramué, pecha bajilia. 'We be'a
ju biji. 16 "We 'yako osale bilé ri6 napu ruwime
nile napu anele Onorugame, Joeli anilime. Osale
napu ruyele Onorugame. Onorugame ruyele alué
rio churiga nimio jipe. Anele Onorugame:
17Napu'lige gawi amuli gajuchi,
a'lige julamala ne ne Alawala.

Napu'lige naresa 'emi 'kuchila ne Alawala,
a'lige alueka ra‘ichdmala ne ra'ichalila.

Ne Alawalate etérimala alué ejtemali 'lige umugi
i'weé

napurigd we'ka tabiri etémala.

Ne Alawala gu'irimala alué o'chérame

napuriga remumala ne'chi.

18 Alué ralamuli napu eki ne'chi 'yuga néchame ju,

ne 'yamala ne Alawala.

A'liko 'la ruwimela napuriga ani ne.

19-20'We e'karuriga 'simala rewaga.

Rayénali mukumela.

Mecha sejtakame nilimala napuyeri ela.

Jena wijchimoba we'ka e'karuriga 'simalachig0.

Pe neka 'la gaindmala alariga nocha.

"We nerumala eld, na'itiri, molitiri.

Napu'lige 'ma simarsa alué we'ka e'karugame,

alige nawdmala Wa'lula Onorugame raldmuli
gu'irimia.

Alué rawé nimala wa'ld rawé 'we semati.

21 Napu eki 'la tani e'kali alué wa'lula Onorugame,

'liko 'la buydsamala alué raldmuli chatiri bowechi
e'yéname.

Alariga anele Onorugame alué Joeli 'we 'ya.

22'Lige aminabi ra'ichale Pegro. Anile:

—'Emi raldmuli jurio napurigd ne, 'we 'la ge-
pusi ne ra'ichdlila. Alué Esusi Nasareta bejtégame
napu Rabi rijimala nile,” we'kd e'’kartigame 'we
sematiri 'sile napu tabilé gayéname juralamuli alar-
igd noka. 'Emika 'la etele alariga 'sichi. Alekeri
'we 'la machi 'emi Onorugame nuléligo alué Esusi.
Onorugame gu'irile alué Esusi. 23'Emi nokale Esusi
cha'pia. 'Lige 'yale 'emi Esusi alué ralamuli 'we cha

* . .
2:22 E'nesi glosario «ancestor».

nokame. Gulusichi ujchagd me'ale. Onorugame
'we 'la machile 'ya siné alarigd nokimeo 'emi.
Alekeri 'we 'la e'negd asale Onorugame. 24 Napu
a'lige mukusa Esusi, Onorugame 'yale cherajpé
iweérali 'lige a'wali. Yati ku ajanale. Onorugame
tabilé a'rele napurigd we'lisi mukuga bo'mela.
25 Alué ri6 Rabi anilime 'ya bejtégame 'la ruwile
Esusi tabilé we'lisi mukumeo. Anile:
Onorugameka 'la ne'chi 'yuga eyéname ju.

Tabilé siné a'reme ju.

Ne'chi yuga eyéname ju napurigd tajché ikimela

26 Aleker1 we 'la gamhga ajti ne.

"We ganiliga ra'ichame ju ne.

Rekd mukugé 'la machine ku ajdnamio.

27 Onorugame tabilé arémala ne alawala napu
mukugame bi'ti.

'Lige aminami tabilé a'rémala ne sa'pala napuriga
bikamala.

28 Onorugame benirituru ne'chi

napuriga 'la sebamala ne rewagachi.

Alé sebasakd 'we ganiliga asimela ne Onorugame
'yuga.

"We 'yako alariga anile Rabi.

29'Lige aminabi ra'ichale Pegro. Anile:

—'Emi raldmuli jurio napurigd ne, 'we 'la
namatame ra'ichdmala ne. Ramué 'la machia'é
Rabiramué rijimala niligo. 'We 'ya mukule. Bilena
resochi gatéliru. Alué resoka pe joka newarigime
nile. Abalé ili biji alué res6. Ramué 'la machida
alé gatélirigo. 30 Alué Rabi ruwime nile napu
anele Onorugame. Onorugame gu'lrile napuriga
machimela alarigd nimio a'’kinana. Onorugame

ruyele Rabi bilé bo'né rijimala ralamuli wa'lula
nimio, alué wa'lula nimio napurigd Rabi. 31'We 'la
bijchia ani Onorugame. Alekeri Rabi 'la machile
Onorugame 'yamio uché rajpé iwérali mukusa
alué ri6 napu Onorugame julamorilige napu Kristo
anilime nilige. Alekeri 'la ruyele Rabi Onorugame
tabilé we'lisi aremio alué Kristo alawala mukuga
bo'igichi. 'La machile tabilé bikimeo alué Kristo
sa'pala. Ta'cho mukia Rabi suwabaga 'la machile
suwdbaga alieti. 32 Esusi ju alué Kristo. Napu
a'lige mukusa, Onorugame 'yale uché rajpé ajali.
Ramueé 'la machidguru biji bejtego, ramueka 'la
eteru. 33 Onorugame bayele ku rewagachi. Alige
rewagachi sebasa wa'lula newaliru Onorugamete.
A'lige Onorugame 'yale bo'né Alawala alué Esusi.
'Liko Esusika julale alué Alawala 'pakana. Naréturu
ramueé alué Alawa. Alekeri 'la we'ka se'windriga
ra'icharu ramué Onorugame Alawala gite. 'Emi
etele suwdabaga alieti aminami akele.  Alué
Esukristo nejkurile napuriga alarigd ra'ichawa
ramué. 34 Alué Rabi tabilé gu'irile. Alué Rabika
tase alariga simile rewagachi napuriga simile
Esusi. 'We 'ya alarigd osale Rabi:
Onorugame anele ne Wa'lulala:
«Asagd jena a'bé wajtona.
Mué abiénachigo Wa'lula kame.
35 Ne 'la uméromala mué saila,
re'’keka asimela mué alué mué saila», anele
Onorugame.

Alariga osale Rabi.

36 Allige anele Pegro uché rajpé:

—'Emi raldmuli Israeli ejperégame, 'we 'la
gepuga. 'La bijchid ani ne. Esusi ju alué rio

Wa'lula, alué napu 'emia'boi ujchale alé gulusichi.
Jipe Onorugame ajchale alué abé wa'lula napuriga
raldmuli gu'iria asimela jena wijchimoba. Alueka
pe Kristo ju —alariga anile Pegro.

37 Napu'lige alanichi Pegro, alué ralamuli kili
mochile 'we seweka. A'lige ralamuli rukele Pegro
uché jaré makué bilé Esusi 'yuga jarome si:

—'Emi ralamuli israelita napuriga ramué, ;chuk-
iboa jipe?

38'Lige anele Pegro:

—Abisi a'réwakd chatiri 'natili. Tabilé cha nok-
iboa aminabi, 'la kili mochisiga 'nalina 'la nimala.
Alige alarigd rewarawaka alé ba'ichi bokubuga
napuriga 'la machimela raldmuli 'la Esukristo
oyérame ko 'emi. Alarigd nirikd 'la e'kamala
Onorugame. 'Liko Onorugame 'la 'yamala bo'né
Alawala. 39 Onorugame 'ydmala bo'né Alawala
‘'emi 'kuchilachigd, alué nujuba o'chérigame, 'la bi-
jchigisakd napu Onorugame 'la sébali olamiorile.
Suwdbaga napu eki bayé alué Wa'lula Onorugame,
alué suwdbaga 'ydmala bo'né Alawala. 'Ya bo'né 'la
anile alariga 'simia —anile Pegro.

40 Pegro ra'ichale we'ka ra'ichili 'we sematiri,
we'ka rejcholi ruyele alué ralamuli. Anele:

—Ku 'la na'tawa. Tase oyérawa ralamuli chatiri
'natame napu jipe neru —anele.

41 'Lige alué raldmuli napu 'la bijchigale, a'lige
rawé rewararigame gayénale. Alige rawé bakia
mili ralamuli chojkile Esukristo oyeria napuriga
anilige Pegro. 42 'Lige alué bakiad mili raldmuli
'we 'la gepule napu benirilige alué makué oka rié
napu Esusi 'yale nochali. 'Lige napuika ejperele
alué ralamuli. "We ganiliga mochile. Bi'lepi 'nataga

mochile suwabaga. "We tdnele Onorugame na-
puriga 'la gu'irimala. Aminamitabé chi'wanale alué
bani'lige go'ale napuriga 'la 'ndtaga mochimala Es-
usi. Alariga benirale bo'né Esusi 'ya ta'cho mukia.

Jena ruwimela alariga ejperégame niligo alué
Esukristo oyérame

43 Suwdbaga alué raldmuli 'we 'la enegd mochile
alanokachi alué makué oka rid. Onorugame
gu'irile alué makué okad rié6 napurigd we'ka
e'’karuriga nokimela, 'lige raldmuli sa'wamala.
44 Suwadabaga alué Esukristo oyérame napuika
mochile. Tabiri napu a'boi nigame nilige, 0'maka
nachutale, 'yale alué tabilé nigame napuriga
la niga mochimalachigd. 45 Jaré gali ralinele.
Aleké enomi 'yale uché jaré raldmuli. Uché jaré
we'kd e'karugame ralinele abiénachigo. Enomi
'vale napurigd 'la niga mochimala suwdabaga

alué raldmuli. 46 Nabi rawé simibale alé wa'lu
re'obachi. (Yoli ra'ichaga «templo» anilime nile.)

Alige simibale galirale. Chi'wdanale alué bani alé
pacha galirale, a'bopi a'tabé chi'wanaga nachutale
go'mea alué bani napurigd 'mataga mochimala
Esusi. Abiena 'we ganiliga go'ale uché jaré go'ame
alé galirale, bi'lepi 'nataga Onorugamecho. 47 We'ka
ra'ichale Onorugame ra'ichdlila 'we sematiri. Wa'la
cheliera 'yale Onorugame. Suwdabaga alué ralamuli
Rusaleni ejperégame 'we 'la e'nega mochile alué
Esukristo oyérame. Nabi rawé uché rajpé ralamuli
bijchigale Onorugame ra'ichdlila napu ra'ichale alué
Esukristo oyérame.

3

Jenaruwimela sujirigame ronégame rio sa'walirugo

1 Bilé rawé Pegro 'lige Juani simibale alé wa'lu
re'obachi, 'ma ali 'ma 'tugana nasipagana ajtigichi
alué rayénali. Ralamuli israelita Onorugame 'yuga
ra'ichame nile ali 'ma 'tigana nasipagana ajtigichi
alué rayénali nabi rawé. Pegro 'lige Juani sébale
alé re'obachi. 2'Lige alé asale bilé rid sujirigame,
tabilé gayéname nile eyena alué rié sujirigame.
Abalieri ochérale alué rid. 'Lige ralamuli nabi rawé
o'tole alé wa'lu re'obachi alué ri6 sujirigame, na-
puriga alé ra'pichi yochi asaga tdmala enomi. 'Lige
alé alué ra'pichi yochi «Semati» anilime nile alué
yochi. 3 Alué Pegro 'lige Juani alé sébachi, alué ri6
sujirigame taneleke'é enomi. 4 'Lige alué Pegro 'lige
Juani Kkili jabale e'nega alué ri6 sujirigame. 'Lige
alué Pegro anele alué rio sujirigame:

—Aka ramué e'nérigo mué rio —anele.

5 'Lige alué rid sujirigame 'we a'ld e'nele 'lige:
«¢Tachiri 'yariliba ne?» lale. 'Lige Pegro anele:

—Tabilé o'kd ne enomi —anele Pegro alué rio
sujirigame.

6'Lige anele Pegro aminabi:

—Abiena 'la nejkurimala ne. Alué Esukristo
alé Nasareétachi bejtégame napu Rabi rijimala nile
a'wall 'yale ne'chi napuriga sa'wdmala ne mué.
Alekeri 'la 'yOmala ne mué. O'weti iliba, simi
—anele alué Pegro.

7'Lige Pegro cha'pile sekate alé wajtona, 'lige
o'weti elale. 'Lige alué rid sujirigame yati sa'wile.
'Ma tabilé sujirigame ronégame nile. 8'Lige jibAchile



HECHOS 3:9 Xiv HECHOS 3:13

alué rid sa'wisd, 'liko 'ma 'la eyénale. 'Lige alué Pe-
gro alé pacha wa'lua re'oba ra'pichila bajkile Juani
'yuga. 'Lige alué ri6 napu sujirigame ronégame
nilige, alé si bajkile, lige alé pacha alemi ra'pichi
jibOchiga eyénale alué rid ra'salaga. 'Lige cheliera
'yvaga eyénale Onorugame, we'sa cheliera ‘'yale.
9 'Lige suwdabaga raldmuli etele napu eki mochile
alé ra'pichi alué rio cheliera nejiga eyénachi.
10'Lige alué ralamuli 'we majaga ejtebile. «;Churigd
sa'wilepeché alué rio?», lale. 'Lige alué ralamuli 'we
a'la machile alué ri6 we'kd bami sujirigame niligo.
'Lige aminami 'we a'la sébali machile alué ralamuli
alué ridé ko napu alé ra'pichi yolachi nawame nilige
enomi tamia.

Jena ruwimela Pegro alé ra'pichi benirame niligo

11 Alé ra'pichi suwé simibale portalichi napu «Sa-
lomoni» anilime nile alué portali. Alué ri6 napu
sujirigame nilige aba alué Pegro 'lige Juani 'yuga
eyénale. Alué sujirigame 'we cha'piga eyénale alué
oka rio, tabilé su'paniga eyénale alué oka rid. A'lige
yati we'ka napuile raldmuli. Alé sebasa, e'nega jale
alué ralamuli. 12 Pegro anele alué ralamuli:

—'Emi raldmuli Israeli mochigame. ¢Chonigd
enega ja 'emi? ;'Yome mayéleké 'emi ramué?
'Emika mayéleké 'we a'la a'wali nigame ko ramusé,
alekeri 'la sa'waligo mayéleké alué ri6. Tabilé
bijchia ju. Esusi jukuru sa'wame ka. 13 Onorugame,
napu oyérame nile alué Abraami, 'lige Isaki 'lige
Akobo, alué Onorugameka 'we a'la nirale alué Esusi
napu suwénale Onorugame nila ndchali, 'lige 'emi
nejile alué Esusi alé wa'lulachi. Napu'lige alué
wa'lula Pilato sulichi napuriga tabilé me'liboa,

'‘émika tabiléchigo eldlekd napurigad a'rémala, na-
puriga tabilé me'liboa. 14 Alué Esukristo 'we a'la
'natale Onorugame 'yuga, tabilé siné che'sile. 'Emi
anile: «Tabilé arewa alué Esusi. Iliga alué rid
nejkome malina a'réwaguru.» Alarigd anile 'emi.
15 Esukristo ju napu 'yame ju Onorugame Alawala
alué raldmuli. 'Emi nejile napuriga me'liboa alué
Esusi. Napu'lige mukule Esukristo, ku ajanale. 'We
'la bijchid ania ramué. Ramué eteru a'kinana ku
ajdniligo. 16 Alué rié napu sujirigame nilige, 'emi 'we
'la machiguru. Ne 'la ruwimela alariga 'yodligo. Ra-
mué 'we a'la machiruguru Esusi 'la 'yome ko. Alué
rio a'la machilechigo Esusi 'la 'yome ko. Alekeri 'la
sa'wile alué rid. Esukristo 'yale a'wali napurigd 'la
sa'wimela. 'Emi etele 'ma ku sa'wiligo.

17, '"Emi raldmuli jurio napurigd ramué, ne
'we a'la machi: 'emi tabilé machile Onorugame
julaligo alué napu 'emi nulale me'liniliga. Alué
ralamuli e'wélala napu nuleme ju 'emi, alueka
tabilé machilechigd. 18 Alué 'ya mochigame napu
eki Onorugame 'yale 'matili napurigd ruyémala
ralamuli, alueka alariga benirale 'we resi ikimeli
niligo alué Kristo napu Onorugame juldmorilige
wa'lula niraga. Esusi nile alué wa'lula napu julale
Onorugame. 19 Jipe 'la machi 'emi 'we cha olaligo
'emi, 'ma me'ale 'emi alué Esusi. Jipe we'ka 'nata
'emi me'lisa alué Esusi. Jipeko alekeri ku ro'iwa,
'we a'lad 'nataga jdrowa Onorugame 'yuga. Alarigaka
la e'’kdmala Onorugame. 20 Onorugame na'talala
'nataga jarowaka, 'liko 'we ganiliga mochiwa, tabilé
majaga. Pe nujubapi Onorugame juldmala 'pakana
rewagachi alué Kristo napurigd gu'irimala 'emi.

Esusi ju alué Kristo. 21 Alué rejpimala rewagachi
napusi seba alué raweli napu'lige Onorugame
'we 'la gatesa jena wijchimoba napuriga 'silige
'va. Alarigd ruyele Onorugame suwdabaga alué
ri6 'we 'yva mochigame napu ruyame nile napu
anele Onorugame. Alige alué ralamuli alariga
ruyele uché jaré raldmuli. 22 Alué ri6 Moisesi anil-
ime 'ya ajtigame anile: «Alué Wa'lula Onorugame
ruyele ne'chi napuriga ne benirimala alué ralamuli
Onorugame ra'ichdlila. Abé a'kinana Onorugame
'yadmala ye nochali uché bilé rio napurigd ruwimela
Onorugame ra'ichalila. Alué rié nimala napuriga
ne. 'We 'la gepuwaka alué ra'ichali. 'We 'la e'wewa
napurigd nuld alué ri6 nawasa. 23 Suwadbaga
ralamuli napu eki tabilé e'wame ju, 'ma buinawili
ju alé we'ka riogachi.» Alariga anile alué ri6 Moi-
sesi anilime.

24, Uchébilério 'we 'ya ajtigame Samueli anilime
napu ruwime nile napu anele Onorugame, abiena
ruwile napurigd nokale jena. Suwabaga alué rid
napu ruwime nile napu anele Onorugame, alué
a'kinana ejperégame, a'chigériga ruwile, 25 alué
raldmuli napu 'emi rijimala nilige. Onorugame 'we
a'la ruyele alué rijimala gu'irimio napugiti 'emi
rijimala kame. Onorugame ruyele alué ri¢ 'ya
bejtégame Abradmi anilime. Anele Onorugame:
«Bilé alué rio nujubapi nawdgame, mué rijimala
nimala, gu'irimala suwdbaga raldmuli jena wijchi-
moba mochigame.» Alarigd anile Onorugame.
26 Esusinile alué napunawale. Onorugame ajchale
alué wa'lula. Onorugame julale napuriga gu'irimala
ramue, napurigd ramué arewa alué chatiri 'natili.
Ramué raldmuli jurio bajcha beniriru alué 'natili.



HECHOS 4:1 xvii HECHOS 4:7

'La na'talia ka Onorugame 'we 'la ganilili nejimala
—alarigd anile Pegro.

4

Jena ruwimela Pegro 'lige Juani si gustisia
olilirugo alé balé e'wélala mochigichi

1Biji beniria mochile Pegro 'lige Juani, jaré balé
jurio sébachi alé. Alué wa'lula re'oba repume
abiena sébalechigd. Uché jaré jurio, saruseo anil-
ime, sébalechigd. 2'We ayoga sébale alué raldmuli
saruseo anilime. Pegro 'lige Juani ruyele mukusa,
ku ajanaligo alué Esusi. Abiena ruyele mukusa
uché jaré ralamuli, ku ajdnamio. Alekeri 'we ayole
alué ralamuli saruseo. 3 A'lige cha'piliru Pegro 'lige
Juani, galirale mo'dliru. A'lige rawé tabilé gustisia
olaleru, 'we ali nile. 4 Ta'chd cha'piachi, we'ka
ralamuli akele Pegro, 'lige Juani ra'ichachi. Jaré 'la
bijchigile. Alué Esukristo oyérame suwabaga amuli
sébale maligi mili rio, umugiuché rajpé we'ka nile.

5 Yati pe melénala rawé napuile alé wa'lu
we'kd ridgichi Rusaleni anilichi, napuile alué
we'ka e'weélala jurio. Alué napu ruwime nile 'ya
nerugame rejcholi abiena sébalechig6. 6 Bilé alué

wa'lula balé Anasi anilime nile. Uché bilé alué
Kaipasi anilime nile. Uché bilé Juani anilime nile.

Uché bilé Alejantro anilime nile. Alué bakia Anasi
rijimala nile. 7 Napu a'lige napuisa alué e'wélala,
alué Pegro 'lige Juani nasipa jawaliru. A'lige bilé
alué wa'lula rukele Pegro 'lige Juani:

—¢Chieri neji lisensia napurigd 'yowa alueé
sujirigame? —anele.

8 A'lige Onorugame Alawala gu'irile Pegro na-
puriga ra'ichdmala. Anile Pegro:

—'Emi e'wélala ralamuli jurio. 9 'Emika rukéguru
ramué: «;Chonigd gu'iri alué rid¢ sujirigame?»
'Emika machinali:  «;Chieri nuléliga ramué
napurigd 'yowa alué rié?» 10 'We 'la 'mataga
gepuwa ye ra'ichali napu ne ra'icha. Suwdabaga
‘emi raldmuli Israeli ejperégame 'we a'la gepuwa.
Alué Esukristo Nasareta bejtégame napu Rabi
rijimala nile, neji a'wali napurigd 'yowa alué
sujirigame. 'Emi ujchale gulusichi alué Esukristo.
Napu'lige mukusd, Onorugame uchéchigo siné
'yvale a'wali. 11 'Yako osdliru Onorugame juldmorile
bilé wa'lula napu seligame neraga nimili nilige.
Abiena osaliru we'ka raldmuli tabilé niramio alué
wa'lula. Esukristo nile alué wa'lula. 'Ya osaliru
alué nimio napurigd bilé rejté. Rega anime:

Napu newa uchule bilé galji,

pale alué rejté tabilé najtékame mayega,

'lige uchéchigo bilé o'tole alué rejté

'lige unele alué rejté 'we najtékame korika.

Alariga olaliru alué Esusi napurigd tabilé na-
jtékame neraga, pe apiépiri raldmuli neraga. 12 Alué
Esukristo bi'lepi ju raldmuli e’kame 'lige buydname
raldmuli resitiri bowechi e'yéname. Onorugame
julale pe aluecho. Jena gawichi tabilé 'wesi i'té
uché bilé napuriga e'’kdmala raldmuli. Bi'lepi ju
Esukristo ramué e'’kame —anile Pegro.

13 Napu'lige akisa alué e'wélala, anile:

—Tabilé majaga ra'icha alué oka rio, 'we
ejebéniga ra'icha rekd tabilé ejebénigame ke osaga.
Tabilé siné mochigame nile eskuélachi, pe apiépiri

raldmuli ju. 1Iligd Esusi 'yuga ejperégame nile
alué ralamuli. Alekeri tabilé majaga ra'ichame ju
—alariga anile.

14 Alué e'wélala tabilé chérigd anisa nilile: «Ye
okd ri6 'we cha nokaga e'yena,» napugiti alé
iligame alué napu sujirigame rio nilige. "'We a'la
sa'wigd. 15 Alige alué e'wélala ma'chi julale alué
Pegro 'lige Juani alué sujirigame 'yuriga. Alige
ra'ichale alué a'bopi e'wélala ka. 16 Anile:

—¢Cholasiga 'la nimala alué oka ri6? 'La
sa'wale alué sujirigame. Suwdabaga alué Rusaleni
mochigame machiguru aliena 'la sa'waliga. Alekeri
tabilé chérigd anewa, pecha aniboa tabilé sa'wale.
17 Tabilé najkid ramueka napurigd akimela uché
jaré ralamuli alué Esusi ra'ichalila. Alekeri anewa
Pegro 'lige Juani: «Tabilé aminabi ra'ichawa.
Aminabi ra'ichdsakd gastigdriwa 'emi.» Alariga
anewa —alariga anile e'wélala.

18 'Lige ku bayéleru alué bakia rio, 'lige anéleru:

—Tabilé ruiboa aminabi alué Esusi nila ra'ichali

—anéleru.
19'Lige Pegro anele:

—'We 'la na'tawa 'emi. Onorugame nulé ramue
napuriga ra'ichawa. 'Emika nuld napuriga tabilé
ra'ichawa. Ramueka nokiboa napurigd nula
Onorugame. 20 Ramueka ra'ichdwaleké napu eki
eteru, napu eki akeru, suwabaga alué. Ramueka
tabilé a'réwaleké alué ra'icha, alueka Onorugame
nulémpa ramué —anele Pegro.

21 A'lige uchéchigo siné ruyele alué e'wélala.
Anele:

—Tabilé ruiboa aminabi alué Esusi nila ra'ichali.
—Alariga anéleru alué bakia rio.

'Lige ku su'pdnale, tabilé umeébale gastigaria,
'we majale raldmuli Rusaleni mochigame. Alek-
eri tabilé gastigarile. Alué ralamuli alé Rusaleni
mochigame wa'lu cheliera 'yale Onorugame, 'la
sa'warigame alué rio sujirigame. 22 'Ma o'chérame
nile alué ri¢ sujirigame. 'Ma oka lia minachigo
rasigame bamigame nile alué rio.
Jena ruwimela Esukristo oyérame tdneligo
Onortgame napurigd tabilé majame nimala
23 Pegro 'lige Juani, napu'lige ku su'pindsiga
simibale napu mochile uché jaré Esukristo
oyérame. Alé sebasa ruyele napuriga anélige
e'wélala. 2¢Napu'lige akisd, suwdbaga alué ralamuli
yati ra'ichale Onorugame 'yuga bi'lepi mataga
suwdabaga. 'Lige anile bilé alué Esukristo oyérame:
—Mué Onorugame nulame ju suwabaga. Mué
newale rewaga, rayénalitiri, mechatiri, so"politiri,
suwdabaga gawi, 'lige ba'witiri abiénachig6. 25 Mué
Alawala gu'irile alué Rabi anilime 'ya bejtégame
napuriga ra'ichamala napuriga najkile mué. Anile
alué rio:
¢Chonigd 'we na'dwaché suwabaga jena gawichi
ejperégame?

'Lige ¢chonigd nataché alué chatiri 'natili?

Tabilé gayena reko natie.

26 Suwdbaga alué napu eki e'wélala ju jena wijchi-
moba ejperégame

saila niraga mochi Onorugame,

'lige alué Kristo napu Onorugame julale abiena

sayega mochi.*

* 4:26 EmesiSalmos 2:1-2.



HECHOS 4:27 Xxi HECHOS 4:32

27, Alarigd nokale a'’kinana jena we'ka ridgachi.
Alué wa'lula Erore, 'lige alué Ponsio Pilato
anilime, we'ka alué ralamuli israelita, alué e'sena
raldmuli abiena, suwdabaga alué Esusi saila nile,
alué Esusi napu mué Onorugame julale jena. Mué
nulele Esusi napurigd nuleme nimala ralamuli.
28 Mué 'we a'la machile 'ya bajchabé rawé. Mué
elile alué cha nokame raldmuli napuriga resi
oldmala Esusi. 29 Mué Wa'lula Onorugame, 'we
a'lda e'nagd asiboka 'lige 'we 'la repuka napu
alué raldmuli cha nokame cha oldanilichi ramué.
Mué nulalilate nochalime ju ramué. Gu'irowakd
ramué napurigd tabilé majaga ra'ichawa mué
ra'ichalila. 30 Sa'wawa alué nayume mué
a'walilate. Gu'irowakd ramué napuriga e'karuriga
gayéname nimala ramué mué a'walilate, alué napu
tabilé gayéname ju raldmuli. Alarigd nokiboa
alué a'walite napu Esusi nigame nile napu'lige
jena ajtiga, 'we 'la sébali olale napuriga nulélige
mué Onorugame. Alueka nabi mué 'yuga 'ndtame
nile —alarigd tanale Onorugame alué Esukristo
Oyérame.

31 Napu'lige suwénasa a'wali tania Onorugame,
Onorugame nokele alué gali napu mochilige alué
ralamuli. Alige Onorugame Alawala abé a'wagame
'yale a'wali alué raladmuli alé mochigame napuriga
tabilé majaga ra'ichamala Onorugame nila ra'ichali.
Suwadbaga napu eki mochilige alé narele a'wali.

Jena ruwimela o'maka 'la naktriligo Onortgame
oyérame

32 Suwdbaga alué Esukristo oyérame bi'lepi
matame nile. Tabilé 'wesi anile bi'neli nigame

korid. O'maka nila korile. Alariga nile suwabaga
alué Esukristo oyérame. "We a'la koniga go'yvame
nile alué go'ame. 33 Alué makué oka rié napu
Esukristo 'yale nodchali, we'ka ra'ichili benirile
ralamuli Esukristo ra'ichdlila. "We a'la semadriga
ra'ichale, tabilé majaga. A'boi etéorile ku ajdnachi
Esusi. Onorugame 'we 'la gu'irile suwabaga alué
Esukristo oyérame. 34 Bilé tabiriti resilasaka jaré
alué Esukristo oyérame, bilé rio ralineme nile
bilé wasa o bilé gali. Alige aleké enomi narésaka,
35'yvame nile alué makué okario 'lige alueka 'yame
nile alué uché jaré ralamuli tabilé nigame. Alekeri
'we a'ld niga mochile suwdbaga. 36 Bilé ri6é napu
bilé wasa ralinele, José anilime, Chipre bejtégame
nile 'yako alué rid. Lebi rijimala nile alué rig, alué
Lebi napu 'ya bejtégame nile. Alué makué oka rié
napu Esukristo 'yalige nochali se'nu rewa ujchele
alué José. Bernabé anilime rewa ujchéliru. Alué
Bernabé anid ka «raldmuli oildrime» aniame ju.
'We a'la raldmuli nile alué. 37 Napu'lige ralinesa
alué wasd, aleké enomi 'yale alué makué oka rid
napuriga 'yamala uché jare tabilé nigame.

S

Jena ruwimela tabilé 'la 'natiligo bilé rio 'lige
bo'né upila

1Uché bilé rid Ananiasi anilime 'lige bo'né upila,
Sapira anilime, ralinele bilé wasa. 2 Alué ri6 'yale
nasipasi alué enomi alué makué oka ridg, tabilé
suwdbaga 'yale. Anile suwdabaga 'yagorile, pe lanile,
tabilé bijchid anile. Alué okanika 'la bi'lepi 'natame
nile.

3 A'lige anile Pegro:

—Mué Ananiasi. ¢Chonigd bi'lepi 'ndtame ju
mué Remonisi 'yuga? Mué 'yégale Onorugame
Alawala. Tabilé suwabaga a'pale mué enomi alué
wasa ralinérigame. 4 ;Aka mué nila képaché alué
wasa? Napu'lige ralinesa alué wasa, aka enomi
abiénachigd mué nila jupeché. Alekeri 'la gayénale
mué napuriga najkile mué. Tabilé 'yégatélikuru
mué. Mueka pe ramuecho 'yégaga iliro olaleké,
Onorugame abiena 'yégaga iliro mué —anile Pegro.

5> Napu a'lige akisd, mukugd bo'iba alué
Ananiasi. Suwabaga napu eki e'tele alué mukugame
'we majale. ¢ A'lige jaré ejtemali kabile mantachi
rosakame, a'lige o'tole mind tomia.

7 A'llige alué Ananiasi upila peyati, bakia 'ora
kachi, nawale alé napu ajtile Pegro. Tabilé
machigd nawale mukauligo alué rié. 8 'Lige Pegro
etérale alué enomi 'lige rukele:

—¢Suwdbagajuye enomialué wasd ralinérigame?

—]Juli, suwabaga jupeché —anile alué muki.

9 A'lige anele Pegro:

—Mueka, mué gunala si bilepi 'natame nile.
¢Chonigd saila niru alué Alawa napu julale alué
Wa'lula Esukristo? jE'néwagru! Alué napu be'bé
mo'ibage tomia mué gunala, a'md ku aleka
e'yénakuru. Jipeko mué o'tomela.

10 Yati mukule alué muki abaja. Napu a'lige
sébale alué ejtemali, 'ma mukugame rewale alué
muki. Alige o'tole tomia napuburiga rekale alué
ri6 'yuga. 11 Suwdbaga alué Esukristo oyérame
'we majale. Uché jaré raldmuli e'sena abiena
majalechigo akisa.

Jena ruwimela Onortigame gu'triligo alué makué
oka rio napuriga we'ka e'kartriga 'we semdriga
nokimela

12 Onorugame gu'irile napurigd e'karuriga 'we
semariga nokimela alué makué oka ri6. Ralamuli
tabilé siné gayénale alieri aliena semati noka.
Suwdbaga alué ralamuli napu eki Esukristo
oyérame nile napuile alé wa'lu re'obachi bortalichi,

Salomoni anilime bortali. 13 Alué ralamuli tabilé
bijchigame tabilé e'yénale alué Esukristo oyérame

'yuga. Abiena 'la nirame nile kaka, iliga majale.
14 Nabi rawé aminacho we'kd raldmuli oyérale
alué Wa'lula Esukristo, riotiri 'lige umugitiri.
15 Raldmuli o'tole we'kd nayudkame, alé boichi
mochile nayukame pera (petate) peka, jaré gema
peka. Alé boichi mochileke'é napuriga sa'wamala
alué Pegro kalilate. 16 Alué raldmuli a'mulipi
ejperégame alé Rusaleni abiena o'tolechig6 alué
raldmuli nayukame alé.  U'kuchipala remonisi
alawala mochigame abiena o'toliruchigd alé.
Suwdbaga ralamuli napu eki nayukame nile
sa'waliru alé.

Jena ruwimela e'wélala tabilé galeme niligo alué
makué okd rio Esusi oyérame

17 A'lige alué balé wa'lula, abiena alué raldmuli
saruseo™ anilime, tabilé galeg4 etele alué makué
okd rio. 18 Alige alué wa'lula balé nulale
cha'piniliga alué makué oka rio, 'lige galirale
mo'dliru. 19 A'llige rukd julale Onordgame bilé santo
anjeli napurigd i'pumala yochi. '"Ma buyanale alué
makué oka rio. Anele alué santo anjeli:

* . :
5:17 E'nesi glosario «saduceo».

20 —Simasi alé wa'la re'obachi ra'pichi.
Alé ra'pichi ra'ichawakd, rupoka alué ra'ichali
napuriga Esukristo gu'irile napuriga 'la ganiliga
ejperélawa 'lige napuriga 'la moinawa rewagachi
—anele.

21 'We a'la gepule alué makué oka rié. Alige
che'lisdkd simibale alé wa'lu re'obachi ra'pichi
ruyemia alué ralamuli napu eki alé ra'pichi sébame
nile.

Alué e'wélala tabilé 'cho machile buyasiligo.

Napu'lige alué wa'lula balé sebasa gompaniérola
'yuga alé napu ra'ichali gatélime nilige, bayele
suwdabaga alué uché jaré e'wélala. Napu'lige na-
puisa suwabaga alué e'wélala, julale buinaniliga alué
makué okd rio galirale mo'arigime ra'ichali gatemia.
22 Napu'lige sébale alé galirale, tabilé rewale alué
makué oka rio, 'lige kuka sebasa anile:

23 —'We 'yériga ilile alé yochi, tabiléchigo
mochile ko alué rioka alé pacha. Alué napu
alé asdlige repuka tabilé sayele buyachi, abalé
asale kaka. Pe alariga ilile kaka 'yériga. Napu'lige
i'pusika tabilé i'tele. Pe ariga ilile —alarigd anile.

24 Napu'lige akisa, we'kd 'natale alué wa'lula
sontalo alué napu re'oba repume nile 'lige alué
e'wélala balé.

—¢Jipe chonokibdbeché? —anile alué e'wélala.

25'Lige sébale bilé rid. 'Lige anile:

—'We a'la gepusi 'emi e'wélala. Alué ralamuli
napu 'emi galirale mo'alige, 'mi wa'lu re'obachi
ra'pichi mochi ralamuli beniria —anile.

26 'Lige simile alué wa'lula sontalo,
gompaniérola abiénachigo, aleké si simile nolamia.
Alé sebasa, 'we 'la kili bayérale. "'We majaga nolale

nepabasa mayele alué raldmuli alé mochigame.
Raldmuli alé re'obachi ra'pichi mochigame 'we
galele alué makué okd ri6. 27 Alué makué oka
ri0 pe yati jasiga simibale alué sontalo 'yuga.
Napu'lige ku sebasa alé napu mochi e'wélala,
nasipa mochidliru alué makué oka rio. Alige
anele alué wa'lula balé:

28 —Ramué 'la anidturu kuli napuriga tabilé
siné ra'ichdmala alué Esusi ra'ichélila. '"Emika
tabilé e'wale arigachigd. 'Emika 'ma bochigimi
we'ka ridgichi ra'lanalekuru ye ra'ichali alué Es-
usi ra'ichalila. {'Emika e'chewa ramué alué Esusi
mukusd! —alariga anele alué wa'lula balé.

29'Lige anile Pegro:

—iRamueka Onorugame 'nalina e'wériguru,
tase pe ralamuli ra'ichdlila! 30 'Emi nulele Esusi
me'liniliga gulusichi ujchagd. 31 Allige Onorugame
uché rajpé 'yale ajali. Onorugameka wajtona
ajchale Wa'lula neraga. Gu'irome ju alué Esusi
napuriga ramué ralamuli israelita ku arewa
chatiri 'matili.  Alueka 'la e'kdmala ke ramué.
2 Ramué 'we a'ld ruyd napurigd 'sile Esusi.
Ramué a'boi etewituru napu 'sile alué rio.
Alué Onorugame Alawala neji a'wali napuriga
machimela raldmuli 'la bijchia ka napu ra'ichalia
ramue. Onorugame 'ya boné Alawala alué
raldmuli napu 'la e'weme ju Onorugame —alariga
anile Pegro.

33 Napu'lige akisa e'wélala, 'we ayole, me'lindlile
alué makué okd rid. 34'Lige bilé ri6 o'weti ilisile,
Gamalieli anilime nile alué rid. Bariseo nile
alué ri6 benirame 'natili 'ya nerugame rejcholi.
Suwdbaga ralamuli 'we a'ld nirame nile alué rio.



HECHOS 5:35 XXVii HECHOS 5:42

Napu'lige ilisasa o'weti, ma'chi julale alué makué
okd rié napu Esusi 'ydlige ndchali. 35 'Lige anele
Gamalieli alué uché jare e'weélala:

—'Emi raldmuli israelita, 'we 'la na'tawaka napu
noka 'emi. 36 'Yako bilé ri6 Teurasi anilime rio
napu wa'lula korile, na6 siento gompaniérogame
nile aluérid. 'Lige me'liliru a'’kinana. 'Lige ichurimi
ra'lale bo'né gompaniérola. Alésiko abisi suwibale
alué 'matili. 37 'Lige a'kinana napu'lige tétale
raldmuli alué gobierno, alué rio Jurasi Galiléachi
bejtégame sairale alué gobierno. Jurasika we'ka
gompaniérogame nile. 'Lige Jurasi 'ma me'liliru.
'Lige ichurimi ra'lale gompaniérola. 381liga a'résiga
la juleké malina alué makué oka ri6. Tabilé
che olawa. Ye ralamuli pe a'’bopi 'nataga alanok-
aga e'yénasakd, 'ma pe suwibamala alué 'matali.
39 Onorugame 'la gu'irisakd alué makué oka rid,
'‘émika pecha umubamalag6 cha ola alué ralamuli.
'La 'mataga mochiwa, tabilé sairaga mochiwa
Onorugame. Alekeri abé 'la jukuru a'rilia —alariga
anile alué Gamalieli.

40 Alué e'wélala 'we galele lanichi alué Gamalieli.
'Lige bayéleru alué makué oka rié napu Esusi
'yalige nochali. 'Lige we'sd wejpisoliru iwégame
wi'chite.

—Tabilé siné ra'ichawa alué Esusi ra'ichalila
—anele wejpisoka.

Alige a'rele napurigd buydasimala alué makue
okd ri6. 41 'Lige alué makué oka ri6 simibale
'we ra'salaga napugiti 'we resi niligame 'lige 'we
resi olariligime Esusi oyérame korikd. Onorugame
elale napuriga resi ikimela. Alekeri 'we ra'saldle.
42 Nabi rawé simibale alé wa'la re'oba ra'pichila

ra'ichamia alué ra'ichali 'we a'la bi'igame napuriga
Onorugame nulele Esusi napurigd gu'irimala
ralamuli. We'kand galirale abiena simibale
ra'ichamia.

6

Jena ruwimela gichao rio ‘ydlirugo bilé nochali

1 Aminabi we'ka nile alué Esukristo oyérame.
Jaré raldmuli alé Rusaleni ejperégame se'winati
ra'ichame nile, griego anilime nile bilé ra'ichali.
Alué ralamuli abiena oyéralechigd Esukristo. 'Lige
na'aule alué raldmuli. Anile:

—Alué umugi gundmakame griego ra'ichame
tabilé nareme ju go'ame —anile.

'Lige alué raldmuli napu ra'ichame nile ebreo
anile:

—Tabilé bijchid kawé —anile.

2 'Lige alué makué oka ri6 napu Esusi ndchali
'yvalige bayele suwabaga alué Esukristo oyérame,
'lige anele:

—Ta'mé 'la kawé ramué go'ame nachutalia.
Go'ame nachutame nirikd ramué tabilé cheriga
ikiriwa beniria ramué alué ralamuli Onorugame
nila ra'ichali. 3 Iligd uché jaré 'ydwagd 'minami
gichao rio, napurigd nachutamala alué go'ame,
alué abé a'la rejchiruginti malina. A'la niralinti
ralamulite suwabaga alué gichao rio, Onorugame
Alawala a'walila nigame. Ye gichao ri6 reputuwa
ye nochali. 4 Ramueka abisibi nokisiwa Onorugame
'yuga ra'icha. Ramueka aminabi beniriwa
Onorugame ra'ichdlila —alariga anile alué makué
oka rio.

> Suwdbaga alué ralamuli 'we a'la galele alué
ra'ichali. 'Lige owile gichao rio: bilé Siteba anilime
nile. 'We a'la bijchigame nile Onorugame ra'ichalila.
Bilepi 'matame nile Onorugame Alawala 'yuga.
Uché bilé Belipe anilime nile. Uché bilé Prokorosi
anilime nile. Nikanori anilime nile uché bilé. Tim-
onianilime nile uché bilé. Parmenasi anilime nile
uché bilé. Nikolasi anilime nile uché bilé. Alué
Nikolasi we'ka ridgachi Antiokia anilichi bejtégame
nile 'yako. Tabilé jurio nile sinékd, 'ma jurio
gayénale a'kinana. 6 Napu'lige owisa alué gichao
rio, bayérale alemi napu mochile alué makué oka
ri6. 'Lige alé sebasa, alué makué oka rio tanele
Onorugame napurigd gu'irimala alué gichao rio.
Mo'ochi nochale. 'Liko 'yale alué nochili napuriga
e'wélala nimala alué gichao rio.

7 Nabi rawé we'kd raldmuli akele Onorugame

ra'ichdlila alué ta'chd akeme. _ Alé Rusaleni
mochigame we'kd raldmuli chojkile Esukristo

oyeria. We'ka balé jurio abiénachigo.

Jena ruwimela cha'pilirigo Sitaba

8 Alué rid Siteba anilime, Onorugame 'yale natili
napuriga 'we semadriga ra'ichamala. Onorugame
'yalechig6 napurigd we'ka e'’karuigame 'we sematiri
gainamala newa napu tabilé gainarime ju boné
tabilé gu'irisikd Onorugame. Alekeri Siteba we'ka
raldmuli sa'wale. 9 'Lige jaré ralamuli Siteba saila
nile. Jaré alué saila mochigame nile alé Rusaleni
napu ili bilé u'ta re'oba napu «sinagoga» anilime
ju. Alué ralamuli alé e'yéname, alueka «libertado»

anélime nile yoli ra'ichaga.” Uché jaré ralamuli
Siteba saila, alueka 'yako mejkaka sigame nile
alé Rusaleni, jaré Sirene anilichi ejperégame nile
'vako. Uché jaré Alejantria anilichi ejperégame
nile 'yako. Uché jaré Silisia anilichi ejperégame
nile 'yako. 'Lige uché jaré Asia anilichi ejperégame
nile 'yako.'Lige alué ralamuli chojkile ra'icha na-
jisaka Siteba 'yuga. 10 Siteba saila tabilé gayénale
neyuria. Onorugame Alawala gu'irile Siteba na-
puriga ra'ichdmala. Alekeri 'la neyurile Siteba.
11 '"Lige alué Siteba saila najtétiga nulele jaré
ralamuli napurigd ra'ichdmala Siteba sayega. Na-
jtétale napurigd ra'ichamala 'yégaga. Anile:

—Ramué 'we a'la akiru sayega ra'ichachi alué
Siteba Moisesi olaga. 'Lige Onorugame sayega
ra'ichachi abiena akirdchigd ramué. "We chatiri
ra'icha alué Siteba —alarigd anile alué saila.

12 'Lige alué Siteba saila we'ka raldmuli oilarile
alué Rusaleni mochigame napuriga ra'ichamala
Siteba sayega, 'lige alué e'wélala ri6 abiénachigo,
alué ralamuli napu 'ya nerugame rejcholi ruwime
nile abiénachigd. 'Lige alué ralamuli 'ma cha'pile
alué Siteba. 'Lige 'ma o'tole gustisia olamia
alé napu asale alué wa'lula balé 'lige uché jaré
e'wélalachig6. 13 'Lige uchéchigo najtétale jaré
ralamuli napurigd ra'ichdmala 'yégaga. Anile alué
enomite najtétirigime:

—TYe rio Siteba tabilé siné guwébame ju ra'icha
chatiri ra'ichali. Sayega asame ju alué wa'lu
re'obda alé napu ajtime ju Onorugame, 'lige Moisesi

6:9 Siné kachi 'yako ralirdgame nileréko «esklabos», alué
raldmuli a'wédgame nochdriniliga, nobi abé a'’kinana 'ma buyaésile
alué raldmuli.



HECHOS 6:14 XxXXi HECHOS 7:4

nulalila abiénachig6 sayega asame ju. 14 Akérituru
ramué Siteba ra'ichachi, 'lige anichi alué Esusi
Nasareta bejtégame napu Rabi rijimala nile,
gajunamorile alué wa'lu re'oba 'lige nakulimorile
Esusi suwabaga Moisesi na'talilatiri —alariga anile
suwabaga alué 'yégame.

15 'Lige Siteba banald 'we a'la nérekd asale
napuriga bilé santo anjeli. (Bo'néchigo Onorugame
'siligame alariga ajcha.)  Alé gustisia oliachi
mochigame, suwabaga 'we 0'wé e'nele.

7

Jena ruwimela napu Siteba ra'ichale

1'Lige alué wa'lula balé rukele alué Siteba:

—¢'La bijchid ju napu ani alué ralamuli? —anile.

2'Lige Sitébaka alarigd nejele:

—'Emi ralamuli israelita napuriga ne 'lige napu
e'wélala ju 'we a'la gepuwa ne ra'ichdlila. Alué
Onorugame napura'ichale ramué rijimala 'yuga alé
noliraleka, abiena ra'ichale alué Abradmi anilime
rio 'yuga, alué abé 'ya ajtigame. Ramué rijimala
nile aluérid. Onorugame ra'ichale alué rid 'yuga biji
alé Mesopotamia ajtigachi, ta'cho simichi Jarani
anilichi we'kd ridgachi. 3Onorugame anele: «A'rewa
alué mué gawila 'lige mué rijimalatiri, Suwabaga
arewa. Simiboa napu mochi uché jaré ralamuli,
ne 'la ruwimela alé ko», anele Onorugame alé
ajtigichi. 4'Lige Abradmika simile alé asaga napu
mochilige alué ralamuli Kalrea ra'ichame napu
Mesopotamia anilime nile alué gawi. Uché bilena
simile Jarani anilichi we'ka ridgichi. 'Lige alé
bejterale. Napu'lige mukusa o'nola, Onorugame

nulele Abradmi napuriga jena nawamala napu
ejperégame ju 'emi. 5 Onorugame tabilé 'yale
gawi. Tabilé pe u'ta 'yale. Pe lisensia 'yale na-
puriga jena asimela. Onorugame 'yamorile gawi
alué Abradmi rijimala napu a'kinana o'chérimili
nile. Onorugame 'la bijchid anile. Abradmi
tabilé 'cho indgame nile a'lige. 6 Onorugame
abiena anele Abradmi: «Abé nujubapi mué riji-
mala buyasimala jena. Alé uché bilena sebasa
(Ejipto), a'kinana ralinérigame niraga mochimala
alué mué rijimala. Nao¢ siento bami kachi 'we
resi i'’kimela alé alué mué rijimala. 7 'Lige
gastigdrimala ne alué ralamuli nokao napu mué
rijimala resiola. 'Lige mué rijimala ku smela jena.
Napu'lige sebasa jena, ne'chi oyéramala», anile
Onorugame. 8'Lige Onorugame nulele o'chérisichi
isilala rejpunaniliga pe u'ta guwala napuriga tabilée
we'kudmala Onorugame 'kuchila ko. Napu'lige
Abraami inola o'chérasa, a'kinana osa no raweé
kachi abiénachig6 rejpunale isilala pe u'ta guwala.
Isaki anilime nile alué Abradmi inola. 'Lige
a'’kinana alué Isaki indgame nile. Akobo anil-

ime nile alué inola. A’kinana Akobo makué oka
inO0game nile. Suwabaga alué ralamuli ramueé riji-

mala nile.

9> Bilé alué Akobo inola José nile. Uché jaré
alué Akobo inola tabilé galega etele alué José.
Cha'pile alué José, 'lige ralinele uché jare ralamuli.
'Lige alué ralisa, o'tole alué raldgame Ejiptochi
anilichi. Mejka simile, Onorugame abiena 'la 'yuga
eyénale. 10 "We resi oliachi, Onorugame 'we 'la
gu'irile. Alekeritabilé mukule reko resioliae. 'Lige
alué wa'lula Ejipto nulame 'we galega etele alué

José. Baraoni® anélime nile alué wa'lula alé Ejipto
nulame. Onorugame gu'irile alué José napuriga
'we a'la na'tamala. Alué Baraoni 'we a'la gepule
alué José rejcholi ruwichi. 'Lige Baraoni wa'lula
seligame neraga ajchale alué José bochigimi alé
Ejipto. Alé galirale ajchale nulame neragachigd
napuriga nulamala nochili alé nerugame.

11, Akinana alé Ejiptochi 'we gurule alué
go'ame. Alé napu ejperele José rijimala
abiénachigd, Kanani anilichi. "We resi ikile alé.
'Lige alué José rijimala tabilé rewale go'ame.
Alé Ejipto ta'mé 'we gurule go'ame. A'la nuteka
mochile go'ame, e'wele rekochi mo'agd muchile
go'ame. 12'Lige alué Akobo julale bo'né 'kuchila alé
Ejipto go'ame pabéniliga. Akinana julale uchéchigo
siné. Sinékd tabilé machile José ko. 13 Akinana
kuli boné alué José ruwile: «Ne 'emi bonila
jupaché», anile alué José. 'Liko 'la machile. Sinéko
tabilé machile Baraoni chieri rijimala niligo alué
José. A'kinana machile alué rijimala sebasa alé.
14'Lige alué José anele: «Jeka simawa 'emi 0'maka
napuriga jena mochiwa», anele. Alige jsile alé
napu José ajtile alué José rijimala napu gichdosa
makué mind maligi raldmuli nile. 15 'Lige a'’kinana
mukule alué Akobo 'lige 'kuchilatiri alé Ejipto
mochiga. 16 'Lige a'’kinana o'téleru alué Akobo
'kuichila o'chila alé 'mi Sikémichi anilichi.T Alé ilile
bilé resé napu ralalige Abraami 'ya bajchabé rawé.
Alué Jamori anilime 'kuchila, alué ralinele alué

7:10 Baraoni anidkd pe bisirente aniame ju, tabilé ralamuli

rewald nile. T 7:16 Alué Akobo o'chila uché bilena o0'tdliru
Ebroni anilichi. E'nesi Génesis 49:29-33.

reso. Alé ro'dliru alué Akobo 'kuchila o'chila.

17, Akinana we'kd bami kachi we'ka nile
alué José rijimala alé Ejipto ejperégame. 'Lige
ta'mé we'kd bami rokaréle napuriga 'yamala alué
gawl Kanani anilichi napuriga anele Onorugame
alué Abradmi 'we 'ya. 18 'Lige 'we 'ya mukule
alué Baraoni, alué napu José gu'irilige 'ya. 'Lige
a'’kinana ajtigame wa'lula alé Ejipto nulame tabilé
machile chieri ko José. 19 'Lige alué wa'lula
tabilé nirame nile alué José rijimala. Rega
aneme nile alué bo'né 'yuga ndchame: «U'kuchi
o'chéresichi alué raldmuli israelita 'kuchila, wami
ma'chi Tupua alé bi'tigd suwirdliko», aneme nile.
20'Lige ochérale bilé ri6 napu Moisesi anilime nile.
'We semati towi nile. Onorugameka 'we galega
etele alué towi. 'Lige onold, eyélatiri 'we galega
etélechigo, bakid mecha nasoka mochile alué u'ta
towl. 21 Alési 'ma tabilé ikirole nasoa, 'mi wa'lu
ba'wichi rekale alué u'ta towi bilena ganastachi
bakate newarigime. 'Lige Baraoni malala rewale
alé ba'wichi endgichi. 'Lige o'tole neséramia na-
purigd bo'né ranala neraga. 22 'Lige Moisesi
wa'lu ochérasa 'we a'la benile napu eki benirilige
alé Ejipto asagd. Suwabaga 'we a'la benile napu
eki nochali nerulige alé. 'Ma wa'la ochérasa 'we
semariga ra'ichale 'lige 'we a'la sébali ndchale alué
rio.

23, 'Ma oka lid bamigame ka, Moisesi 'ndtale
simea kolimia alué raldmuliisraelita bo'né rijimala.
24 'Lige alé sébaga Moisesi, etele hilé rid ejipsio
wejpa chukugachi bilé ri6 Moisesi rijimala. 'Lige
Moisesi gu'irile alué bo'né rijimala. Me'ale alué
ri6 Ejipto bejtégame. 25 «Suwdbaga ne rijimala 'we

a'la machimela jipeko Onorugame nuléligo ne'chi.
Ne 'la nejkurimala napuriga buindmala alué ne ri-
jimala napurigd simamala uché bilena.» Alariga
‘natale Moisesi. Alué rijimala tabilé alariga 'natale.
26 'Lige melénala Moisesi etele okd bo'né rijimala
nako uchukachi. 'Lige Moisesi tabilé najkile na-
puriga aminabi nakdmala. Anele: «Aka rijimala
japaché 'emi, ¢chonigd nakoliché?», anele. 27 'Lige
alué abé chojkila rajkibule Moisesi. Anele: «Mueka
pecha seligame jukd napurigd gustisia olamala
ne'chi. 28 ;Me'limé old mué ne'chichigd napuriga
me'ale mué alué ri6 ejipsio?», anele. 29 Napu'lige
alieti akisa alué, Moisésika yati 'masale mejka.
Mariana anilichi simile. 'Lige alé bejterale. Pe alé
asale nocha, pe nawdagame nilige. 'Lige alé rewale
muki. Oka inorale alué ri6 alé.

30, Alé asale oka lid bami. Bilé rawé eyénale alé
napu tabilé ridgachi nile. Aminami 'we wakigachi

nile alé, Alé ilile bilé rabd Sinai anilime. Ale
'minami alué rio na]tepale bilé roja wejchégame

napuriga bainoro raja ilime. Alé nasipa ilile
Onorugame bilé santo anjeli neraga. 3! Moisesi
'we o'wé emnega ilile. Alige simile abé abé
e'nemia alué roja wejchégame rajame. Alé se-
basa, akele Wa'lula Onorugame ra'ichachi. 32 «Ne
ju Onorugame», anile. «Alué 'ya mochigame mué
rijimala Abraami, Isakitiri, Akdbotiri, 'we 'la ni-
rame kéturu ne'chi», anile Onorugame. 'Liko Moi-
sesi 'we majale, 'we 'awalia ilile. 'Lige se'wi
e'nena ilile, tabilé enénele napu ilile Onorugame.
33 'Lige anele alué wa'lula Onorugame: «Buja
mué akald. Jena 'we najtékame ju napugiti jena
ajtigame Onorugame», anile. 34 «Ne 'la etidruba ne

'kuchila 'we resi nilia mochi alé Ejipto. 'Ma tabilé
anacha ne. Nawa ne jena buinamia alué resi
nilia mochigame raldmuli 'mi Ejipto. Alé julamala
ne mué napurigd buindmala mué ne 'kuchila»,
Onorugame anele alué rio Moisesi.

35 > 'Lige ku Ejipto simile alué Moisesi.
Onorugame ajchale alué Moisesi wa'lula neraga
napuriga buindmala alué bo'né rijimala alé
Ejipto mochigame napurigd simamala uché bilena
napuriga tabilé resi nilamala. 'Yako alué Moisesi
biji alé Ejipto bejtégachi, tabilé galéliliru a'boi
rijimdalate. Anele alué rijimala: «Mueka tabilé
seligame ju napurigd ra'ichali gatega einamala
ramué 'yuga», anele. Onorugame napuriga
bilé anjeli niraga napu Moisesi etele alé 'mi
o'weti iligame wejchachi nasipa raja iligame,
alué Onorugameka julale alué Moisesi. 36 Moisesi
'silikuru buyana alué ramué rijimala napuriga
simamala uché bilena. 'We e'karuriga 'sile 'we
semadriga alué Moisesi Onorugame a'walila gite.
Bajonile bilena wa'ld ba'wichi, Wa'lu Ba'wi
Sejtakame anilichi. Oka lid bami eyénale alé 'mi
jami wakigachi napu tabilé ridgachi nile we'ka
ralamuli 'yuga. 'Lige alemi eyénaga 'we e'karuriga
'sile alué Moisesi alué raldmuli gu'iriga. 37 Alué
Moisesi anele alué rijimala: «Onorugame uché
abé nujubapi juldmala uché bilé ri6 napu ruimeli
ju napu anele Onorugame napurigad ruyame ju
ne», anele. 38 Alué Moisesi eyénale alé wakigachi
napu tabilé ridgachi nilige alué 'ya ejperégame
raldmuli 'yuga. Alué Onorugame napuyeri santo
anjeli, Moisesi 'yuga ra'ichale alé 'mi rabomi Sinai



HECHOS 7:39 XxxVii HECHOS 7:43

anilichi. 'Lige alué Moisesi Onorugame ra'ichalila
ruyele uché jaré ralamuli. Napu ramué niga
mochiru ye rejcholi, alué Moisesi nejilala ju.

39 > Ramué rijimala 'ya ejperégame tabilé
e'wale. Tabilé galéliru alué Moisesi seligame kachi.
Raldmuli ku Ejipto simadniliorile. 'Liko Moisesi
'pa rabomi simile. 40 'Lige alué raldmuli anele
Moisesi bonila, Aroni anilime: «Tabilé machiru
alué Moisesi koche similigo, alué napu ramué
buyanilige 'naka Ejiptochi. Jipeko newawag0 jaré
mono napurigd ramué tebume nimala», anile.
41'Lige newale bilé besero. 'Lige we'kd e'’karugame
ajadgame me'ale alué besero kogimia. 'Lige aminami
wa'lu piesta newale alué ralamuli. "We ra'salaga
mochile a'lige alué besero newasa napuriga
Onorugame neraga eteme nile. 42 Onorugame
tabilé galele alué alarigd nokame.  Alésiko
Onorugame a'rele alué ralamuli. Ama tabilé gu'irile
alué ralamuli. 'Lige alué raldmuli tabilé oyérame
nile Onorugame. Pe mechd oyérame nile. Pe
rayénali, pe so'pili oyérame nile. 'Yako Onorugame
jaré rio 'yale 'natili napuriga ruyémala ralamuli.
Alué jaré rio osale napurigd anile Onorugame.
Onorugame anile:

'Emi raldmuli israelita

'‘émika e'yénale oka lia bami alé jami napu tabilé
riogichi ju.

"Emika me'lisa alué ajdgame pe se'nuchigo kogile,

tabilé ne'chi.

"Emika tabilé tabiri kdgile ne'chd.

43 'Emika newale bilé tabiri napuyeri rayénali,

napu Moloka anilime ju.

'Lige aminami newale napuyeri bilé so'pili
napu Repani anilime ju.
'Fmika alieti newasa gu'irili tdnime nile
napuriga Onorugame niraga.
Alekeri gastigarimala ne 'emi.
Mejka juldmala alé we'ka ridgachi Babilonia
anilichi aminami.

Alarigd osale alué raldmuli napurigd anile
Onorugame —anile Siteba.

44 A'lige anile uché rajpé alué Siteba:

—Napu'lige alué ramué rijimala 'ya ejperégame
ralamuli biji jami e'yénachi, Onorugame nulele
Moisesi napuriga newamala bilé re'oba wi'chite
newdrigime  napurigd anele  Onorugame.
Onorugame alé nawamorile raldmuli ‘'yuga
ra'ichamia alué re'oba gainasa. Alué re'oba
wi'chite newarigime su'pandlime nile, 'lige pabega
e'yénale nabi alué raldmuli alé jami. 45 Napu'lige
Moisesi mukusa, 'liko Josué ajchdleru wa'lula
niraga. 'Lige 'ma su'panasa, pabérale alué re'oba
wi'chite newarigime napu'lige mo'ile alé Kanani
anilichi wa'lu gawi bo'igichi. Onorugame suwabaga
mabule alué bo'né saila. 'Lige alé ilile alué re'oba
wi'chite newadrigime we'kd bami napusi Rabi
wa'lula asibachi. 46 Onorugame 'we galega etele
alué Rabi. 'Lige alué Rabi Onorugame tdnile
lisensia napurigd newamala bilé wa'la re'oba
tabilé wi'chite, rejtete newarigime 'nalina. Najkile
bilé re'oba napu Onorugame alé asimela bejtega,
alué bo'né Onorugame napu Akobo oyérame nilege
'we 'ya rawé. 47 Onorugame tabilé lisensia 'yale
lige. Akinana lisensia 'yale alué Rabi inola,

Salomoni anilime, napurigd newamala alué wa'lu
re'obd, Onorugame galila.

48, Alué Wa'lula Onorugame re'pa ajtigame tabilé
bejtégame ju alé pacha re'obachi napu newame ju
raldmuli. Bilé ri6 napu ruwime nilige napu anele
Onorugame, 'ya bajcha rawé osale napuriga anilige
Onorugame. Onorugame anile:

49 Neka pe rewagachi ajtime ju

'lige bochigimi wijchimoba teka asame ju ne.
¢Chieti gali elimo olago mué ne'chi,
napuriga ne resibumala?

Ne nula suwabaga.

Neka panapuri eyéname kame.

Neka pandpuri resibame jukuru.

50 Neka 'ma newagame suwabaga tabiri jena wi-
jchimoba

'lige re'pa rewagachi abiena.

Alarigd anele Siteba alué we'ka ralamuli.

51 A'llige 'we a'wagame anele Siteba:

—'Emi e'wélala, 'we neyurigame ju 'emi, tabilé
akenti, 'lige tabilé e'wame ju 'emi napuriga
Onorugame nula. Pe abalieri kéturu 'emi rijimala
alué 'ya mochigame. Nabi sayégame mochime ju
'emi Onorugame Alawala 'yuga. 52 'Emi a'chig6riga
nokame ju napurigd 'emi rijimala 'ya ejperégame.
Alué 'emi rijimala tabilé nirame nile alué ralamuli
napu ruwime nilige napu anele Onorugame,
lige me'liliru alué raldmuli napu anile uché
bilé nawamio raldmuli gu'irimia. Jipe pe kuli
kachi nejile 'emi alué gu'irame Esusi. 'Emi nulele
me'linalaga alué. 53'Eminarele Onorugame nulalila

napu 'emi 'ydlirige santo dnjelite. {'Emika peka
oyérame ke Onorugame nulalila!

Jena ruwimela Siteba rejtete basibuga me'liriligo

>4'Liko alué e'wélala iwégame ayole Siteba 'yuga.
'We chatiri e'nega jale ayonia alué Siteba 'lige
'ma ramaldtiri chi'nd jale ayoga. 55 Onorugame
Alawala gu'irile uché rajpé alué Siteba. 'Lige
alué Siteba o'weti rewagachi e'nénale. 'Lige 'we
semati etele alué Siteba alé 'pa rewagachi napu
ajti Onorugame. "We rapa ilile. Esukristo alé 'pa
rewagachi ilile Onorugame 'yuga, wajtona. Anile
'lige alué Siteba:

56 —E'nésirigd 'pa rewagachi. Ewaga ilibakuru
rewagd. Neka eté aba alué napu Onorugame julale
'pa rewagachika napurigd bilé ri6 neraga.f Alé
'pa ilikuru wajtona Onorugame 'yuga —anile alué
Siteba.

57 'Lige alué raldmulika najkala na'omale ta ak-
indliga, aminami a'wagame ne'oa jale. 'Liko yati
jumaka cha'pile alué ralamuli alué Siteba. 58 'Lige
o'tole alé 'mi suwemi tabilé ridgachi. Alué ralamuli
bujale alué we'li o'pacha amoba chujkugame a'boi
o'pachala Siteba bajsibumia. 'Lige alué we'li
o'pacha bujisa alué ralamuli, alemi paka 'yale bilé
rio Sauli anilime napuriga repuka asimela alué
Siteba bajsibulichi. Alué ri6 Sauli 'we re'mali
nile. 59 Napu'lige rejtete bajsibua uchukachi alué
raldmuli me'lindliga alué Siteba, 'lige alué Siteba
ra'ichale e'wele sindka, anile:

—Mué Wa'lula Esusi, narépogo ne alawala
—anele.

} 7:56 E'nesi glosario «Hijo del Hombre».

60 A'lige alué Siteba chojkobisiga ilibaga e'wele
sindka anele Onorugame:

—Mué Wa'lula, tabilé ayonawag0 ye ralamuli na-
puriga noka. Tabilé chélaga etewa ye ralamuli reko

cha nokame ke —anele. o
'Lige alanisa yati mukule alué Siteba.

Alué Saulika bi'lepi 'matame nile alué ralamuli
'yuga napu Siteba me'ale.

8

Jena ruwimela Sauli suwdbaga me'lindliligo alué
Esukristo oyérame

1-2 JTaré ri6 napu 'la sébali olame nile napuriga
Onorugame nula, alué o'tole alé 'mi tomia alué
Siteba mukusa. 'Lige 'we seweka nokale alué
raldmuli alué Siteba toa. '"We nalaka nokale alué
ralamuli chalaga. 'Lige aba'lige rawé 'we resi
olaleru alué ralamuli alué Esukristo oyérame alé
Rusaleni mochigame. Alarigd nile a'’kinanasi alé
we'ka riogichi. 'Lige 'ma ra'lale alué ralamuli
Esukristo oyérame ichurimi. Jaré ralamuli simibale
ejiro Jurea anilichi 'lige jaré raldmuli simibale
ejiro Samaria anilichi. Alué makué oka rio, alué
napu Esusi nochili 'yalige 'va bajcha rawé napuriga
nulamala 'lige ruwimela Onorugame nila ra'ichali,
alueka tabilé simibale alé Rusaleni, abe abaja
mochile. 3'Lige alué Sauli nile alué 'we resi olame
alué Esukristo oyérame. 'Lige bochigimi galirale
eyénale alué rio Sauli alué Esukristo oyérame 'yaga.
'Lige rewisaka, banasuka buydanale alé galirale
pachd mochigame. 'Lige suwdabaga galirale mo'ale
alué rié napu eki nile alué Esukristo oyérame, alué
umugitiri abiénachigo.

Jena ruwimela Esukristo oyérame raldmuli
ra'ichali ruyéligo alué Samaria mochigame

4 Napu'lige ra'lasa alué Esukristo oyérame,
simibale ichurimi we'kd riogichi ruwisia alué
Esukristo ra'ichdlila. > 'Lige bilé alué Belipe
anilime rid simile alé bilena we'ka ridgachi alé
ejiro Samaria anilichi. 'Lige alé sebasa, alué
rio Belipe ruyele alué Esukristo ra'ichalila alué
ralamuli alé mochigame. Anele 'lige:

—Onorugame nulele alué Kristo napuriga
gu'irimala ramué ralamuli —anile alué rid Belipe.

6 'Lige we'kd ralamuli napuile alé alué ra'ichili
gepumia. 'Lige alué ralamuli 'we a'la gepule alué
Belipe ra'ichachi alé. 'Lige etele alué ralamuli
alué Belipe 'we e'karuriga semadriga 'sichi alé.
Alué Onorugame gu'irile alué rio Belipe napuriga
la gaindmala alarigd 'sid. 7 'Lige alué raldmuli
we'kd u'kuchipala remonisi mochigame nile alé
pachdgana sulachi. 'Lige alué Belipe 'ma buyanale
alué remonisi u'kuchipala. 'Lige e'wele sinale
alué remonisi u'’kuchipala buydsiga alé ralamulichi.
'Lige uché jaré raldmuli mochile tabilé gayéname
noka. 'Lige mochilechigo6 jaré raldmuli sujirigame
alé. 'Lige alué Belipe suwabaga alué 'ma sa'wale.
8 Alekeri alué raldmuli alé we'kd ridgachi 'we
ra'saldle.

9 Alé 'mi we'ka ridgichi asale bilé ri6 Simoni anil-
ime. 'We inilame nile alué rio, 'we sujkurugame.
Tabilé machile raldmuli alariga 'sime ko alué
ri6. 'Lige suwdbaga alué Samaria ejperégame 'we
enagd mochile alariga 'sichi alué rio. Bo'neko
wa'lula korile. 10'Lige alué raldmuli tabilé nigame
'we bijchigale ala'sichi alué rig, 'lige alué ralamuli

'we nigame abiena bijchigalechigo. "We a'la gepule
napu'lige ra'ichachi alué rid. Mayele alué ralamuli:
—Ye rioka Onorugame a'walila nigame ju.

11 We'kd bami asale alué rié raldmuli 'yegia,
alekeri raldmulika la e'wime nile bijchigaga alué
'yégali. 12 Napu'lige alué Belipe sebasa alé, 'lige
ra'ichaleke'é alué Esukristo ra'ichalila. 'Lige alué
ralamuli ri0 umugitiri yati bijchigaleke'é alué Be-
lipe ra'ichachi alé sébaga. 'Lige alué Belipe ruwile
'ma sébaligo Onorugame a'walila ralamuli gu'irimia.
Abiena ruwile Esukristo ko alué a'wali nejime.
'Lige alué raldmuli napu eki 'la bijchigale alué
ra'ichili, ba'ichikana bokuika bochigimi, alariga re-
warame nile, napuriga 'la machimela alué uché
jaré raldmuli alué Esukristo oyérame ko. 13 'Lige
alué Simoni abiena bijchigile alué ra'ichili, 'lige
abiena rewaraleru. 'Lige alué Simoni eyénale alué
Belipe 'yuga. Alué Belipe 'we e'karuriga 'sile 'we
semariga. Onorugame gu'irileke'é alué Belipe na-
puriga 'la gaindmala 'la 'sid. 'Lige alué ri6 Simoni
'we e'negd ilile alariga 'sichi alué Belipe.

14 'Lige akisad alué makué okd rié alé Rusaleni
mochigame, alué raldmuli alé Samaria mochigame
'la oyéraligo Onorugame, 'lige alué makué oka rio
julale okd rié napu a'bopi nile, Pegro nile hilé, 'lige
uché bilé Juani, alué juldliru alé Samaria napuriga
gu'irimala alué raldmuli alé Samaria ejperégame
Onorugame oyérame. 15 'Lige alé Samaria sebasa
alué oka rio, Onorugame tadnele napuriga 'la
semariga 'yamala Onorugame bo'né alawa alué
raldmuli alé Samaria mochigame. 16 Ta'cho
narékame nile alué ralamuli Onorugame Alawala,

pe iligd rewardrigame nile 'nalina napuriga 'la
Esusi oyérame niraga mochimala. 17 'Lige Pegro
'lige Juani, alé sebasa, nochale alué ralamuli
mo'llachi alé mochigame alué Esusi oyérame, 'lige
alué ralamuli narele Onorugame Alawala.

18 'Lige alué Simoni etesa alué raldmuli narechi
Onorugame Alawala napu'lige alué Pegro 'lige
Juani nochachi alué raldmuli mo'ola, alué bo'né
Simoni alarigd najkile alué a'wali napuriga
la 'ydmala Onorugame Alawala alué uché jaré
ralamuli. 'Lige enomi 'yamorile alué oka rid
napurigd alué okd rio6 'ydmala alué a'wali. 19 'Lige
alué Simoni anele Pegro 'lige Juani:

—Ne'chi 'yawakd alué a'wali napurigd ne
nochasachigd alué ralamuli mo'dlachi, 'liko 'la
narémala Onorugame Alawala. Ne najtétimala
enomite.

20'Lige alué Pegro anele 'we a'wdagame ra'ichaga:

—iPe injierno simela mué alué enomite, mueka
raliame koldleké Onorugame Alawala! Tabilé
chériga raliboa napu Onorugame neji tabilé
goblaliga! 21 Tabilé 'la 'ndtame ju mué Onorugame
'yuga. Mueka pecha 'la raldmulika napuriga
alué a'wali narémala. 22 A'réwagd alué resitiri
'natili. Onorugame e'kali taniwagd napuriga 'la
nejkurimala napurigd 'la ku e'’kdmala mué. 23 Neka
'la machi mué 'ma cha'piruga ajtigo alué chatiri
'natalite.

24'Lige alué Simoni anile 'we majaga ra'ichaga:

—E'kali tdniwag0 'emi Onorugame ne'chi neraga
napuriga ne ta'mé 'we resi ikimela napuriga ani
‘'emi—alanile alué Simoni.

25 'Lige Pegro 'lige Juani tabilé 'cho ku simibale
Rusaleni, alé we'kand we'ka ridgachi ruyele
churigd 'we a'la semdriga gu'iriliga Onorugame alué
okd ri6. Abiena benirale Onorugame ra'‘ichalila.
'Liko 'ma ku simibale alé Rusaleni.

Jena ruwimela alué Belipe gu'iriligo alué wa'lula
rio alé Etiopia bejtégame

26 'Lige Onorugame julale bilé santo anjeli na-
puriga ruyémala bilé ra'ichali alué Belipe. 'Lige
anile alué santo anjeli alé sébaga napu asale alué
Belipe:

—Ya'ma ilisiga cha'piboa alué bowé alueé
Rusaleni simime bowé 'lige Gasa simime napu
'we wakigichi ju napu tabilé ridgachi ju.

27 'Lige yati ilisiga simile alué rid, 'lige simile
alé 'mimi boichimi. Alé 'mimi boichimi enaga
najtépale bilé rio alé Etiopia bejtégame. Alué rioka
enomi napubume nile alé wa'lu paisichi napu
Etiopia anilichi nile napu nulame nile alué muki
seligame napu Kanrasi anilime nile. 'Lige alué
ri6 enomi napubume alé 'naka Rusalénika sim-
ile. 'Lige alé wa'lu re'oba ra'pichila me'alige bilé
ajagame alué ri6 Onorugame kdgimia. 28 'Lige 'ma
ku galirale simia enale alué rio napu'lige alueé
Belipe najtépale. Alué rioka kareta asaga enale.
Alué karétaka pe chitulame ralégame nile. 'Lige
alué rid kareta aségame, osili ra'ichasia enale alué
osili napu osdlige alué rio Isaiasi anilime 'ya be-
jtégame, alué napu ruyeme nile raldmuli napu
anele Onorugame. Alué osili ra'ichasia enale alué
ri6 alué kareta asegd alemi.

29'Lige Onorugame Alawala anele alué Belipe:

—Simiga alé 'minapu end alué rio kareta asaga,
alé a'bemi enawaka.

30 'Lige alué Belipe yati iwégame 'madleke'é 'la
anésiga Onorugame Alawadlate, 'male alé napu
enale alué kareta. 'Lige alué ri¢ Belipe akéleke'é
alué rio osili ra'ichasia endgichi alemi. Akele napu
ra'icha asale alué rio. Akele napu Isaiasi osdlige
'we 'ya, alué Isaiasi napu ruyame nile napu anele
Onorugame. 'Lige alué ri6 Belipe rukele alué rid
osili ra'ichasia endgichi:

—¢'La namo mué alué osili napu mué ra'ichasia
ena?

31'Lige anile alué rio:

—Tabilé, pecha 'wesi i'tigd napurigd ruyémala
ne'chi.

'Lige bayéleru alué Belipe alé re'pa napuriga alé
si enamala alé asaga.

32 'Lige alué ri6 aba 'we ra'ichasia enale alué
osili napu Isaiasi osalige, anisiga enale:

Napurigd bilé bo'a me'liame alieri nile alué rio.

Napurigd bilé bo'a napu'lige gupala sikia tabilé
nalame ju,

alieri nile alué riochigo.

Kili ri6 nile alué rio.

33'Lige tabilé nirdliru alué rid,

pe napurigd bilé ajdgame pe alarig etéliru alué rio.

Pe gastigariliru alué rid ralamulite,

pe tabilé niraga olale.

"We cha nokame nile alué ralamuli alé mochigame.

'Ma me'ale alué rio.

Alariga tabilé 'kuchigame nile alué rié napu
me'liliru.*

* 8:33 E'nesi Isafas 53:8.

Alariga osale alué Isaiasi anilime ri6 'ya ajtigame.

34 'Lige alué rid Etiopia bejtégame rukele alué
Belipe:

—Pereko, ¢chieririo nile alué napu tabilé galega
etéliru, napu me'liboli nile? ;Aluéchala Isaiasi nile,
0 uché bilé nile?

35'Lige alué Belipe nejele:

—Pe alué Esusi nile alué napu tabilé galéliru
napu me'liliru —anile.

'Liko 'la ruyele alué ra'ichali 'we semati napu ani
julaligo Onorugame alué Esusi napurigd buindmala
raldmuli alé tabilé la bowechi. 36-37 'Lige aba 'we
simibale alué alé karétachi mochiga, 'lige sébale alé
ba'wi iligichi.

—AKka jena 'la ilipaché ba'wi, ¢chonigd ta re-
warawabaché mué ne'chi? 'Ma 'la oyérame ju ne
Esukristo —anile alué rié Etiopia bejtégame alé
ba'wi iligichi sebasa.

'Lige anile alué Belipe:

—'La nimaleké.

38 Napu'lige sebasa alé ba'wi wa'lu iligichi, 'lige
alué rio nulaleke'é ujchabanalaga alué kareta. 'Lige
alé sebasa e'tegisile alué okanika rio 'lige alé
ba'wichi mo'ile. 'Lige alué rio Etiopia bejtégame
bochigimi bokuile alé ba'wichi. 39 Onorugame
Alawalaka yati mejkda o'tOleke'é alué Belipe. 'Lige
alué Etiopia bejtégame rioka tabilé rewale alemi
kibaga alué Belipe. 'Lige alué ri6 Etiopia be-
jtégameka uchéchigo simile alé 'mimi boichimi, 'we
ra'sdlagd enale alué rié alemi boichimi napugiti
'ma Esukristo oyérame niligame alué rio, alekeri
'we ra'sdlagd endleke'é alué rié. 40'Lige alué Belipe
pe kulipi niraga sébale alé 'mi uché bilena we'ka

riogichi Asoto anilichi. 'Lige alé sébaga ra'ichale
alué Belipe churigd niliga Esusi. 'Lige uché bilena
simile alué ri¢ alué ra'ichali ruwisia. We'kana
we'ka ridgichi simile ruwisia alué ra'ichali, 'lige alé
Sébale alé Sesarea anilichi we'ka ridgichi.

9

Jena ruwimela alué Sauli 'ma a'réligo alué resiti
‘natili

1 Alué Sauli we'kd rawé eyénale 'we ayoga
me'lindliga alué Esukristo oyérame. 'Lige alé
'mi simile napu asale alué wa'lula balé, 2 'lige
tanale bilé apeli osirugime lisensia taga ma'chi
buindniliga alué ralamuli napu oyérame nile
alué nuebo bowé (Esukristo oyérame) napu'lige
mochilige alé we'kd u'kuchi re'obachi napu
«sinagoga» anilime nile alé wa'lad we'kd ridgichi
Ramaskochi. Ma'chi buindnile alué 'ma suwabaga
riotiri 'lige umugitiri. 'Lige abiena 'la lisensia tanale
alué raldmuli Esukristo oyérame karénate buluga
o'towd alé Rusaleni. 'Lige alué apeli newisiga, pe
yati simile alué ri6 alé Ramasko. 3 'Lige amuli
seébachi alé wa'lu we'ka ridgichi 'lige ra'dsale alé
'padkana rewagachika. 'Lige alué ri6 'we rasoleke'é.
4'Lige 'ma wijchi bo'ibale. 'Lige alé bo'iga akele
bilé ra'ichili. Anile alué ra'ichili:

—Sauli, Sauli choniga sairugame niraga ajtipiché
mueka ne'chi 'yuga —anile alué ra'ichili.

>—;Chieri ju mué Wa'lula sikania? —rukele alué
Sauli.

—Neka pe Esusi juke'é, pe aba alué ju ne napu
mué 'yuga ayome ju. 6 Jipeko ilisiwa simiboka alé
'miwa'lu we'karidgichi. Alé buwéwaka, ne julamala

bilé ri6 alemi napuriga ruyémala chu'similikd mué
—alariga anile alué ra'ichili.

7Sauli gompaniérola, alué raldmuli abiena akele
alué ra'ichali 'lige tabilé 'wesi etele. 'Lige 'we
majaga mochile. 8'Lige ku asisile alué rié Sauli.
'Lige reko e'nene tabilé ma'chilile alué ri6. 'Lige
alué gompaniérolaka cha'pile sekala. 'Lige sekachi
cha'pigd o'tole alé 'mi wa'lu we'ka ridgachi Ra-
masko. 9'Lige bakid rawé asale alué Sauli tabilé
ma'chiliga, 'lige aminami tabilé go'ga ajtile go'ame,
'lige aminami tabilé ba'witiri bajiga.

10'Lige asale bilé ri6 alé we'ka ridgachi Ramasko
anilichi, Ananiasi anilime ri6. 'Lige Esukristo
oyérame nile alué ri6 Ananiasi. 'Lige Esukristo
etérole bo'né alué ri6. 'Lige alué Esukristo anele
alué Ananiasi:

—ijAnaniasi!

'Lige alué Ananiasi anele:

—Tachiribd, mué Wa'lula. Jena ajtike'é neka.

11'Lige alué Wa'lula anele alué ri6 Ananiasi:

—Simiboakda alé 'mi galirale alé bowé
Wajchigame anilime bo'igichi Jurasi bejtélachi.
'Lige alé rukéboka alué rio alé Tarsochi ochérigame
rio 'va bajchd rawé napu Sauli anilime rid
ju. Jipe ne'chi 'yuga ra'icha ajti 'lige aminami
e'kali tana ajti ne'chi. 12 Ne 'ma anéturu Sauli
mué Ananiasi simélikd alé napu ajti alué Sauli
napuriga nochdmala mué alué rio napurigd 'la ku
ma'chilimala alué Sauli busila —alariga anile alué
Esukristo.

13'Lige anele alué Ananiasi:

—Mué Wa'lula, we'ka ralamuli ani alué ri6 Sauli
'‘we cha 'sime ri6 ko. Tabilé 'la nirame karaché

alué mué oyérame, 'ma me'linalime karaché alué
mué oyérame alé Rusaleni mochigame. 14 Jipeko
abiénachig6 lisensia nigame karaché napuriga
cha'pimela alué mué oyérame jemi Ramadskochi
mochigame. Alué e'wélala wa'la re'obachi nulame,
alué lisensia 'yale napuriga cha'pimela alué napu
nejkurali tdnime ju mué Esukristo —anele alué
Ananiasi.

'Lige tabilé simindlile alué ri6 Ananiasi napu
asale alué Sauli. 'We majale alué ri6 alué Sauli.

15'Lige anele Esukristo:

—TVYati simibdaguru tase che anigd, e'wawaguru
napuriga nuld ne. Aka ne 'ma owituba alué
rio, jipe 'ma ne'chi oyérame juturu alué rié Sauli.
Ne juldmala alué ri6 Sauli alé 'mimi napu tabilé
ralamuli jurio mochi napurigd ruwimela alué
ri6 ne nila ra'ichali, alé napu e'wélala gobierno
mochi abiénachigo, alé napu mochi alué uché jaré
raldmuli israelita abiénachigd. 16 'Lige 'we resi
niliga eindmala alué rid alemi, 'we najtepamala alué
ri6 'we cha nokame raldmuli napu'lige ne nila
ra'ichali ruigd eyénachi —anile Esukristo.

Alariga ruyele alué Esukristo alué Ananiasi.

17 'Lige simile alué Ananiasi alé galirale napu
asale alué Sauli. 'Lige alé galirale sébaga alué
Ananiasi alé pacha bajkile 'lige nochale alué Sauli.
'Lige anele:

—Mué Sauli napu Esukristo oyérame ju na-
puriga ne, alué Wa'lula Esusi, alué napu ra'ichale
mué 'yuga alé boichimi, jula ne'chi napuriga
'yoomala ne mué napurigd ku 'la ma'chilimala
mué busila. 'Lige 'we a'la bi'lepi na'tdmala mué
Onorugame Alawala 'yuga —anele alué Ananiasi.

18 'Lige pe yati rujsule alué napu o'pdliga chu-
jkulige alué busila.™ 'Lige alué rujsusaka pe yati
ma'chilile alué ri6 busila. 'Lige asisile alué rid
'lige rewaraliru alé ba'wichi bochigimi bokuile na-
puriga raldmuli 'la machimela alué ri6 'ma 'la
Esukristo oyérame ko. 'Lige 'ma rewarasika 19 lige
alué rié 'ma go'ale go'ame. 'Lige alésiko 'ma a'wali
narele alué rié.

Jena ruwimela Sauli ra'ichaligo Onorugame nila
ra'ichali alé Ramdskochi

20 Alué Sauli asale alé wa'lu we'kd ridgichi
Ramasko anilichi pe u'kabi rawé alué ralamuli
Esukristo oyérame 'yuga. 'Lige alué Sauli eyénale
alé we'kana u'kuchi re'obachi napu «sinagoga»
anilime nile. 'Lige alé sebasa ra'ichale alué ralamuli
jurio 'yuga. Anile:

—AKka alué Esusi 'la Onorugame Inold jupaché alé
"pakana rewagachika nawdagame.

21 'Lige alué raldmuli 'we e'negad jale alué
Sauli Onorugame nila ra'ichali ra'ichachi alé u'ta
re'obachiiligd. Anile:

—¢Ye ju alué ri6 napu tabilé galeme nile alué
ralamuli Esusi oyérame? (Tabilé nawale alué rid
jena cha'pimea alué Esusi oyérame ralamuli na-
puriga o'tomela alé Rusaleni e'wélala balé 'yamia?

—anile alué ralamuli. . ] .
22 'Lige alué Sauli aminacho 'we a'ld benile

'lige abé a'la beniga ra'ichame nile tabilé chijunaga
tabilé chélagd. Benirile Onorugame ra'ichalila napu
'yva osirugime nile, napu anime nile Esusi niligo

* 9:18 Alué napu busila o'pdliga ujchule nile pe alieti napuyeri
alué ro'chi gajela napu anilime ju «escama» yoli ra'ichaga.

alué Kristo napu Onorugame juldmili niligo na-
purigd gu'irimala ralamuli. 'Lige alué ralamuli
napu akele alué ra'ichali 'la namale 'la bijchia ko,
tabiléchigo e'wale ko alué ralamuli.

'Lige alué ralamuli abisi tabilé che aniga
jabaleke'é. Ariga neyurileke'é alué Sauli.

Jenaruwimela alué Sauli neytisaligo alué raldmuli
jurio me'lindlichi

23 'Lige napuile we'kd raldmuli alé a'kinana
we'kd rawé kachi. 'Lige ra'ichale alué we'ka ka
napuisa alé. Anile:

—Me'libo'é alué ri6 —anile alué raldmuli na-
puisa alé we'ka ka.

24'Lige bilé ri6 ruyele alué Sauli me'libo6liko:

—Nabi iwigd mochi ralamuli jena Ramaskochi
mué me'linalia, rukomi rawemi abiena, alé yochi
mochi —anele.

'Lige alé wa'la we'ka riogachi Ramaskochi 'we
re'pd iligame nile alué tegoli noliga alé suweke,
lige 'we ru'ndgame nile alué tegoli. 25 'Lige
bilé ruko jaré alué Sauli gompaniérola simibale
alué Sauli 'yuga alé 'mi we'ka ridgachi suweke
alé tegochi ewagachi. 'Lige alé sebasa, atabechi
ajchaga o'wiga koligana ma'chi re'kibule.

Jena ruwimela alué raldmuli jurio me'lindliligo
alué Sauli alé Rusaleni

26 Napu'lige ma'chinasa alué rié Sauli alé Ra-
masko anilichi, simile alé Rusaleni anilichi wa'la
we'ka riogachi. 'Lige alé Rusaleni alué Esukristo
oyérame tabilé najkile napuriga si asimela alué rié
Sauli. 'Lige alué ralamuli alué Esukristo oyérame
tabilé bijchigale alué rid Esukristo oyérame ko.

Pe majaga etéleru alué rio Sauli alé. 27 'Lige
alué Bernabé anilime rio gu'irile alué Sauli alé.
Bayérole alé 'mi napu mochile alué makué oka
ri6 napu nulame nilige Esusi nochalilachi. 'Lige
alué Bernabé ruyele alué ralamuli alué rio Sauli
etéligo alué Esusi alé boichimi endgichi napu bo'l
bowé Ramaskochi simime, 'lige alé ra'ichiligo alué
Esukristo alué Sauli 'yuga. 'Lige anile alué rio
Bernabé:

—AIlé Ramaskochi tabilé majaga ruwile ye rio
Sauli alué Esusi ra'ichdlila napugiti alué Esusi
alariga 'yaligame alué 'natili —alariga ruwile alué
Bernabé anilime rio.

'Lige alué ralamuli alué Esukristo oyérame 'ma
a'la bijchigale alésiko.

—'La bijchid juké —anile. 28 Alésiko napuile
alué Sauli alué Esukristo oyérame 'yuga Rusaleni
mochigame. 'Lige alué Sauli eyénale alé wa'lu
we'kd ridgichi Rusaleni bochigimi alué Esusi
ra'ichdlila ruigd. 'Lige tabilé majaga ra'ichale
alué ri6 Sauli alué Esusi ra'ichdlila ruiga. 29 'Lige
'we a'wagame ra'ichale alué raldmuli jurio 'yuga
napu griego ra'ichame nile. 'Lige alué ralamuli
'ma me'lindlele alué rio Sauli. 30 'Lige alué jaré
raldmuli alué Esukristo oyérame machile alué rio
Sauli me'liboli ko. 'Lige alué raldmuli chiboka
simibale Sauli 'yuga alé 'mi uché bilena we'ka
ridgichi Sesarea anilichi we'kd ridgichi. 'Lige
alésiko uchéchigo bilena mejka julale alué ralamuli
aluérid Sauli. Tarso anilichi we'ka ridgichi nile alé
napu juldliru alué ri6 Sauli. 'Lige alé ochérigame
nile alué ri6 Sauli 'ya bajcha rawé.

31 'Lige alué Sauli simisdkd alé uché bilena
mejka, tabilé na'duka mochile alué raldmuli jurio
Esukristo sayégame alué Esukristo oyérame si
pe'wera, alué oyérame napu ejperégame nile alé
ejiro Jurea 'lige alé ejiro Galilea 'lige alé ejiro
Samaria. 'Lige alué Esukristo oyérame abé re-
jchiragame gayénale 'lige 'we a'la nirame nile alué
Wa'lula Esukristo. 'Lige alué Onorugame Alawala
abé a'la oilarile alué raldmuli 'lige aminacho we'ka
ralamuli oyérale Esukristo.

Jenaruwimela Pegro sa'wdligo bilé rio sujirigame

32 Alué Pegro we'kand we'ka ridgichi eyénale
alué Esukristo oyérame gu'iriga. 'Lige sébale alé
bilena we'kd riodgichi Lira anilichi we'ka ridgichi,
alué Esukristo oyérame Kkolimia simile alemi.
33 'Lige alé najtépale bilé rié 'we nayume, Enéasi
anilime rio. 'Lige alué rio sujirigame nile. 'Lige osa
nao bami pe bo'igime nile alué rio, tabilé gayéname
nile asisia. 34 Pegro anele alué ri6 nayume:

—Mueé rid Enéasi, ye Esukristo 'la 'yomala mué
jipe, jipeko 'ma sa'wimela mué nayua. Yati asisiwa
mué, ro'minawa pétigame —anile alué rio Pegro.

'Lige alué ri6 nayume yati asisile, 'ma sa'wile
nayua alué rié. 35 'Lige alué ralamuli alé we'ka
riogichi Lira anilichi mochigame, 'lige alué Sa-
roni mochigame, napuile alé napu asale alué rid
'yOrigame. Pe e'nemia jsile alué ralamuli alué rid
Sujirigame sa'wigame. 'Lige alué ralamuli napu
eki nile alé sébagame, 'ma suwdabaga bijchigale
alué Wa'lula Esukristo ra'ichdlila. 'Ma Esukristo
oyérame gayénale alué ralamuli.

Jena ruwimela ku ajaniligo bilé muki mukusd

36 Alé we'kd ridgichi Jopa anilichi asale bilé
muki, Esukristo oyérame nile alué muki, Tabita
anilime nile alué muki. 'Lige griego ra'ichaga ka
Rorka anilime nile alué muki. 'Lige alué lania pe
chomali aniame nile griego ra'ichaga. 'Lige alué
muki nabi 'we semdriga 'natame nile Onorugame
'yuga. Aminami 'we a'la nirame nile uché jaré
ralamuli, 'we a'la gu'irame nile alué ralamuli tabilé
nigame. 37 'Lige nayunale alué muki, 'lige mukule
alué muki nayuka. 'Lige alué ralamuli 'we a'la
u'barele, napurigd nokame nilige alué ralamuli.
'Lige bilé gali nile osdmana iligame. 'Lige 'ma
u'barsa alué muki mukugame, alé galimopa rekale
alué muki mukugame. 38 Napu'lige mukuchi alué
muki, alué Pegro alé we'ka riogichi Lira asale.
'Lige alé Lira pe a'’bé nile alé Jopa yéniga. 'Lige
alué raldmuli alué Esukristo oyérame alé Jopa
ejperégame akele alué Pegro alemi ajtigarao. 'Lige
yati julale okd ri6 napuriga bayémala alué Pegro.
'Lige alué oka ri6 sebasa alé napu ajtile Pegro, yati
bayérole, anele:

—Pe rekd, jyati simawa ramué 'yuga! —anele
alé sebasa.

39'Lige alué Pegro yati simile alué oka ri6 'yuga
alé 'mi napu mochile alué ralamuli. 'Lige alé se-
basa yati o'téliru alé re'pa napu bo'ile alué muki
mukugame. 'Lige alé we'kqd umugi gundmakame
mochile. Bochianidilile nald alué umugialére'pa,
alé napu bo'ile alué muki mukugame. 'Lige alué
o'pacha napu sulige alué muki mukugame, e'nérale
nalaka alué Pegro alué umugi. 40 'Lige alué Pegro
'le wichi julale alué umugi alé mochiga anichi.
'Lige alué Pegro alé 'le wichi julasa alué umugi

gunamakame, 'lige chojkobisiga ilibale alé a'bé napu
bo'ile alué muki mukugame. 'Lige Pegro alé cho-
jkobisiga iliga, 'lige tdnele Onorugame napuriga
gu'lrimala alué muki mukugame. 'Lige 'ma tanesa
Onorugame, 'lige anele alué muki mukugame:

—Mué Tabita ku asisi —anele alé iliga.

'Lige lanésiga yati enénele alué muki mukugame.
'Lige alué muki etele alué Pegro alé iligichi. 'Lige
o'weti asisile alué muki. 41 'Lige alué Pegro sekachi
cha'piga o'weti elale alué muki. 'Lige 'ma o'weti
elasa 'lige bayele alué Esukristo oyérame alé ku
re'pad napuriga e'némala alué muki ku ajadnagame.
'Lige alué gundmakame umugi abiena bayélechigd
napurigd enémala alué muki ku ajdnagame. 42'Lige
pe yati bochigimi machileru lariga niligo alé we'ka
riogichi Jopa. 'Lige we'ka alué ralamuli yati 'we a'la
bijchigile Wa'lula ko Esukristo. 'Lige 'ma Esukristo
oyérame nile alésiko alué raldmuli. 43 'Lige alué
Pegro we'ka rawé asale bejtega alé Jopa anilichi
we'ka riogachi alé Simoni galilachi, alué Simoni
napu waketa newame nile.

10

Jena ruwimela Onortgame nuléligo alué Pegro
napurigad gu'irimala alué wa'lula sontalo

1 Alé we'kd ridgachi Sesarea anilichi asale bilé
sontalo wa'lula, alué sontalo gapitani. Kornelio
anilime nile alué ri6. 'Lige usani siento sontalo
nuleme nile alué sontalo gapitani. 'Lige alué
we'ka sontalo suwabaga alé Italia anilichi paisichi
mochigame nile. 2'Lige alué Kornelio nabi rawé
tanime nile e'kali Onorugame, 'we a'ld 'natame nile

Onorugame 'yuga. 'Lige alué upila abiénachigd
alieri nile, 'we a'la nirame nile Onorugame. 'Lige
alué 'kuchila abiénachigo alierinile, 'we a'la nirame
Onorugame. 'Lige alué Kornelio 'we a'la nirame
nile alué uché jaré ralamuli, 'lige 'we a'la gu'irime
nile alué raldmuli tabilé nigame. 3 'Lige siné ali
alé nasipagana ajtigachi alué rayénali, pe yati niraga
Onorugame etérale alué Kornelio bilé santo anjeli,
alué napu julilige Onorugame alé rewagdachika. Alé
a'bé sébale alué santo anjeli napu ajtile alué Korne-
lio. 'Lige anele alué santo anjeli alé sébaga:

—iKuira ganili Kornelio! —anele alé sébaga alué
santo anjeli.

4'Lige alué Kornelio 'we majale alué alieti etega.
'Lige alué ri6 Kornelio rukele:

—¢Tachiri najki mué Wa'lula? —anele alué rio
Kornelio.

'Lige anele alué santo anjeli:

—Onorugame 'la aké mué e'kali tanichi. 'Lige
Onorugame 'we galega etia mué Kornelio napugiti
'we a'la gu'irime kame mué alué ralamuli tabilé
nigame. > Jipeko julawa mué oka ri6 alé 'mi
we'ka ridgachi Jopa anilichi napurigd bayémala
alué ri6 oka rewégame napu Simoni anilime ju
'lige aminami napu Pegro anilime ju. 6 Alé ajti
alué tokayola 'yuga napu Simoni anilime ju, alué
waketa newame, alé a'bé ba'wi wa'lu iligichi, alé
bejtégame ju alué ri6 —anele alué santo anjeli.

7 'Lige alué Kornelio bayele okd rié napu
nochame nile alé galirale 'lige bilé alué sontalo
abiena. '"We a'ld oyérame nile alué sontalo
Onorugame. Nabi rawé 'yuga eyéname nile alué
sontalo alué Kornelio tebuka. 8'Lige alué Kornelio

ruyele alué bakid rié napuriga anele alué santo
anjeli. 'Lige Kornelio julale alué bakia rio alé we'ka
riogichi Jopa anilichi napurigd bayémala alué
Pegro.

9'Lige melénala rawé 'mole alué Pegro alé re'pa
galimopa Onorugame 'yuga ra'ichamia. 'Lige alué
bakia rié pe biji 'naka boichika e'yénale, ta'cho
sebale alé galirale. 'Lige rawili nile alué Pegro
alé re'pa galimopa 'mochi. 10 'Lige alué Pegro
e'luile alé galimopa asagd. Alué go'ame tabilé
'‘cho wajsile alé galirale. 'Lige alé re'pa gal-
imopa asaga Onorugame etérale go'ame alué Pe-
gro. 'Lige etele alué rewagd ewagd ilibachi. 11'Lige
etele alué apieri gema alé 'pa alékana ewdagachika
ma'chinachi. Pe kili enale alé 'pakana, nadgana
chijtochi cha'pirugame, alariga enale alué gema
alé 'pakana. 12 'Lige alé amoba we'kd ajdgame
uchukame nile: alué nad ronégame ajdgame (gowi,
bo'a, chibd, akasi) 'lige alué we'ka sinowli, 'lige
ocha 'lige alué ajagame napu inime ju, (chu-
lugi, wily, a'wé), 'lige uché jaré we'ka e'karugame
ajagame uchule alé. 13 'Lige alué Pegro akele bilé
ra'ichili. Anile alué ra'ichili:

—Pegro, ilisiwa, yati me'ga go'poaka alué ajagame
—regd anele alué ra'ichili.

14'Lige alué Pegro anele:

—Mué Wa'lula, neka tabilé chérigd go'mela alué
ajdgame, pecha elirigime niriga ramué ralamuli
jurio. Neka tabilé siné go'yame ju alué ajadgame
napu tabilé elilime ju napuriga go'poa —anile alué
Pegro.

15'Lige alué ra'ichili anele:

—Tase che aniboa mué Onorugame 'yuga. Ne 'la
el4 napurigd mué me'aga go'mela alué ajagame™
—regd anile alué ra'ichili.

16 'Lige baisa chojkégame etérale Onorugame Pe-
gro alué gema alué ajdgame uchukame. 'Lige 'ma
tabilé etérale Onorugame alué gema, 'ma ku 'pa
rewagachi 'mole alué gemd. 17 'Lige alué Pegro

we'ka 'nata asale alueé alieti etesa. «Tachiri ruwime
ke 'smiwé alué alietila'sid», la asale alé alué Pegro.

'Lige alué 'nata ajtigichi biji alué Pegro, 'lige sébale
alué bakia rié alué napu julalige alué Kornelio.
18 'Lige alué bakid ri6 rukele alé yochi jaga alué
raldmuli alé mochigame:

—¢Tala asé ajti jena alué Simoni napu Pegro
anilime juchig6? —anile alé sébaga alué bakia rio.

19 'Lige alué Pegro biji alé re'pa alé galimopa
asaga, we'ka 'nata asale. 'Lige Onorugame Alawala
anele alué Pegro:

—Mué Simoni, alé jai bakid ri6 mué 'yame.
20 Re'kisiga repdrawa 'lige 'yuga ra'ichawa. Tase
majawa alué 'yuga simia. Ne jula alué ralamuli
—anele Onorugame Alawala.

21'Lige yati re'kisele alué Pegro. 'Lige anile alué
Pegro alé yochi ilibaga alué ri¢ alé jagame etega:

—Ne ju napu 'emi 'ya. ¢Chonigd 'yami 'emi
ne'chi? —anele Pegro.

22'Lige nejele alué bakia rio:

* 10:15 Alué ralamuli jurio tabilé go'yame nile ajaré ajagame.
Alueka anime nile tabilé bi'wigame korile jaré ajdgame. Alueka
aniame ju tabilé lisensia nigame nile napurigd go'mela alué jaré
ajdgame. E'nesi glosario «purificar».

—Kornelio anilime ri6 sontalo gapitanila, aluete
jularu ramué alé 'naka. Alué ri6 'we a'la oyérame
ju Onorugame. 'Lige ralamuli jurio 'we a'la nirame
ju alué rig, napugiti 'we a'la rio kame. Bilé santo
anjeli nulele alué Kornelio napuriga julamala ra-
mueé jena napurigd bayérowa mué. Simératu mué
alé 'mi ra'ichili ruyemia —anele alué bakia rid
napu'lige etesa alué Pegro.

23 'Lige alué Pegro alé pachami bayérole alué
bakia ri6. 'Lige alé pacha mochiga, go'ame kogile
alué bakia rio. 'Lige 'ma bosdasaka, 'yale gema na-
puriga gemaga okomala napuriga alé che'labamala
alué bakid ri6. 'Lige alé che'labasa, be'a simibale.
'Lige alué Pegro simile alué bakid rio 'yuga,
'lige uché jaré raldmuli napu Esukristo oyérame
nile alé Jopa mochigame, abiena simibale alué
ralamulichigo.

24'Lige simasa, melénala kuli sébale alé Sesarea
anilichi we'ka riogichi. 'Lige alué Kornelio alé
asale buiga alué ralamuli. 'Lige alué boné Ko-
rnelio rijimala abiena mochile aléchig6. 'Lige
alué Kornelio gompaniérola abiena we'ka mochile
aléchigd alué ralamuli buigd. Alué ralamuli Ko-
rnéliote bayérigame nile. 25 Napu'lige alué Pegro
alé sébachi, yati ma'chinale alé galirale alué Kor-
nelio alué Pegro najtepamia. 'Lige alué Kornelio
alué Pegro najtépaga, 'lige chojkobisiga chukibale
alé bajchabeka. Ala'sile alué rié Kornelio, pe
Onorugame neraga etele alué Pegro. 26 'Lige alué
Pegro chijunale la'sichi alué rio Kornelio. 'Lige
sekala cha'pigd anele:

—Ilisiwa o'weti. Neka pe iligd ridé ju napuriga

mué, tase Onorugame ju ne —anele alué Pegro.

27'Lige alé pachami simibale ra'ichasia alé napu
mochile alué uché jaré we'ka ralamuli. 28 'Lige
anile alué ri6 Pegro alé pacha iliga:

—'La 'we a'la sébali machida 'emi napuriga niru
ramué raldmuli jurio. Ramueka tabilé siné oy-
ame niru alé napu ejperé alué ralamuli tabilé
jurio. Onorugameka rega benirile ne'chi suwabaga
raldmuli 'we a'la nirdwara, rekd tabilé jurio kachi
abiena 'we a'ld niraward. Onorugame newale
suwabaga raldmuli. 29 'Lige napu'lige Kornelio
julale alué ralamuli ne'chi bayéniliga, ne yati e'wa
tabilé chélaga reko 'émika e'sena raldmuli kachi.
¢Choniga jula mué Kornelio alué raldmuli ne'chi
bayéniliga? ¢ Tachiri nakidgo 'emi ralamuli?

30'Lige alué ri6 Kornelio nejele.

—Kuli, 'ma nao rawé ju, ne ra'icha iligichi
Onorugame 'yuga, nasipagana ajtigichi alué rayénali,
'lige alé ma'chinaturu bilé ri6 rapame o'pachigime,
pe yati niraga ma'chinaturu alué ri6 alé. Pe
santo anjeli nile. 3! 'Lige anile alué santo anjeli:
«Onorugame 'la aké mué ra'ichachi aleké 'yuga 'lige
'we 'la sébali machi mué 'we a'la gu'irime ko alué
raldmuli tabilé nigame. 32 Jipeko julawagd jaré rio6
alé 'mi Jopa anilichi napurigd bayémala alué rid
Pegro alé Jopa ajtigame. Pegro alé 'mi Simoni
bejtélachi ajti napu waketa newame ju. Alué Si-
moni anilime rio bejtégame ju alé a'’bé napu alué
ba'wi wa'lu iligichi» Alarigd anile alué santo
dnjeli rapame o'pdchigime. 33 'Lige julaturu ne alué
ralamuli napurigd bayémala mue. 'La yati e'wale
mué. 'We 'la ju mué nawasa. 'Lige jipeko jena

mochirukuru ramué, 'lige Onorugame 'la etidguru
ramué jena mochirigo. Jipeko buigd mochirukuru
ramué akinalia alué ra'ichili. Napurigd Onorugame
nulele mué napurigd ruyémala mué alué ra'ichili
jena jipe, aleké ra'ichili akinalia mochiru ramué
jipe jena —anile alué Kornelio.

Jena ruwimela napu ra'ichaligo Pegro alé Korne-
lio bejtélachi

34'Lige alué Pegro anile:

—]Jipeko 'la nama ne napuriga ani Onorugame.
Onorugame suwabaga ralamuli 'la 'we a'la nirame
ju reko tabilé jurio kachi. 35 Onorugame nareme
ju apiépiri ri6 napu 'we a'la nirame ju Onorugame
napu 'we a'la sébali olame ju Onorugame 'yuga.
36 Alué ra'ichili napu nulele Onorugame ramué
raldmuli Israeli ejperégame, alué ra'ichili ani
Esukristo ko Wa'lula suwabaga ralamuli nuleme
jena wijchimoba mochigame. 'Lige alué ri6 napu
'‘we a'la nirame ju alué Esukristo, alueka 'la sébali
nimala, tabilé we'kd matame nimala. 37-38 'Emika
'we a'la sébali machi napu ikiligo we'kand jena
Israeli. Onorugame 'yale Esusi bo'né alawala 'we
a'wagame a'wali, alué Esusi napu bejtégame nile
alé Nasareta. Napu'lige Judnite rewardsiga alué
Esusi, 'lige kuli simile alé Galilea, 'lige alé chojkile
ralamuli gu'iria 'lige 'yoa ralamuli napu Remaonisite
cha'pirugame nilige. Alariga 'la gayénale napugiti
Onorugameka alué 'yuga asdligame. 39 'Lige ramué
la etéruturu larigd yochi nayukame alué Esusi
alé 'mi wa'la we'ka ridgachi Rusaleni, 'lige alé
uché bilena we'kana we'ka ridgachi 'mi alé napu
ejperégame ju ralamuli jurio. 'Lige ramué alé

mochirigituru etea larigd yochi Esusi. 'Lige alué
ralamuli tabilé nirame nile alué Esusi, 'ma me'ale
alué Esusi alé gulusichi ujchagd. 40 'Lige mukusa
alué Esusi, pe bakid rawé kachi Onorugame ku
ajanale alué Esusi. 'Lige jena eyénituru alué rid
Esusi ku ajdnasa. 41 'Lige tabilé suwdabaga raldmuli
etele jena eyénachi napu'lige ku ajdnasa. Pe ramué
u'kabi ralamuli eteru, pe napu eki cha'pilige bo'né
Onorugame napu ramué ralamuli nilige. Ramueka
napuika go'tugeturu 'lige bajiruturuchigd alué si
napu'lige ku ajdnasa. 42 'Lige alué Esukristote
nulérituru ramué napuriga ramué ruyewa
Onorugame ra'ichdlila. 'Lige aminami nuléruturu
napurigad ramué ruyémala Onorugame ajchaligo
wa'lula niraga alué Esusi napurigd wandapame
nimala alué resiti 'natame ralamuli, alué napu biji
ajagad mochi 'lige suwigame abiena. 43 Suwdbaga
alué ralamuli 'we 'ya ejperégame napu ruwime
nile napu anele Onorugame, anile nawamio alué
Esusi 'lige napu eki ralamuli 'la bijchigime ju Esusi
ra'ichdlila, alueka 'la e’kawa Onorugamete resitiri
alawégame 'la bijchigame ka chieri ka Esusi.

Jena ruwimela 'ma bajkiligo Onortgame Alawala
alé ralamulichi tabilé jurio

44 Napu'lige alué Pegro biji ra'icha iligichi
alé pacha galirale, Onorugame Alawala bajkile
suwabaga ralamulichi. 'Lige pe si'népiriga bochigimi
bajkile alué alawa alé raldmulichi. 45 'Lige
alué raldmuli alué napu napuika jsilige Pegro
'yuga, alué ralamuli jurio napu 'ma oyérame nile
Esukristo, alueka 'we e'nega jale alué raldmuli
Onorugame Alawala bajkichi.  Aboi ralamuli

jurioka tabilé mayele Onorugame Alawala bajkirao
alué ralamulichi tabilé jurio, alekeri 'we e'nega
jale. 46 'Lige alué raldmuli napu 'ma nigame nile
Onorugame Alawala, alueka chojkile ra'icha we'ka
se'windtiri ra'ichili napu 'yako tabilé alariga
ra'ichame nilige. Ra'ichale chiena semariga ko
Onorugame. 47 'Lige Pegro anile:

—Alué raldmuli 'ma nigame ju Onorugame
Alawala napuriga ramué. Pecha che anéwag0
napuriga tabilé rewararigame nimala alué ralamuli
ba'wichi bochigimi bokuika —anile Pegro.

48'Lige Pégrokanulele rewardniliga alué raldmuli,
napuriga alué uché jaré ralamuli 'la machimela
alué raldmuli 'ma a'réligo napu bajchabé matame
nilige 'lige 'la bijchia alué Esukristo oyérame ko.
'Lige alué raldmuli 'we anele alué Pegro napuriga
alé asimela pe'wera alué ralamuli 'yuga.

11

Jena ruwimela Pegro ruwiligo napu lakiliga alé

Sesarea o ) o
1 Alué makué okd raldmuli napu Esusi ndchili

'yvalige, 'lige alué uché jaré ralamuli Esukristo
oyérame alé Jurea anilichi ejiro mochigame,
suwabaga alué ralamuli machile alué ralamuli
tabilé jurio 'ma oyériligo Onorugame nila ra'ichali.
2 Napu'lige sebasa alué Pegro alé Rusaleni,
alué raldmuli Esukristo oyérame alé Rusaleni
mochigame sairaga ra'ichale alué Pegro olaga.
3 Anele:

—Mué rio, ¢chonigd simi mué alué raldmuli
kolimia alé tabilé jurio raldmuli ejperélachi? 'Lige
alé go'ame go'ale mué alué ralamuli 'yuga. 'Lige

alué ralamuli tabilé alarigd nokame ju napuriga
nokiame niru ramué.* —anele alué ralamuli.

4'Lige Pégroka 'we a'la ruyele napuriga ikilige
bo'né:

5—Ne alé we'kd ridgachi Jopa anilichi ajtigéturu.
'Lige Onorugame 'yuga ra'icha ajtigé ne alé.
'Lige alé asaga Onorugame etératuru ne'chi
we'kd e'kardgame. Etéturu ne napuyeri gema
alé 'pakana rewagachikana ma'chinachi. 'Lige
alé 'pakana o'wékana endturu alué gemda. 'Lige
alué napuyeri gemda napuriga naogana chitochi
cha'pirigame alarigd endturu alué gema alé
'‘pakana rewagachikana. 'Lige alé a'bé asibaturu
napu ne ajtigé. 6'Lige ne 'we a'ld e'néturu alué
napuyeri gema alé asibasa. 'Lige etéturu ne alé
amoba we'kd ajagame naod ronégame uchukachi
alé gemachi. 'Lige uchuke alué we'ka ajagame
alé galirale bukurugame, 'lige alué jami oyame
abiena, 'lige alué i'nime, 'lige alué sinowi, 'lige
uché jaré jami oyame ajagame. 7 'Lige aké
ne bilé ra'ichili. Anichane alué ra'ichili: «Mué
Pegro, ilisiwa mué alé, 'lige me'gd go'poa alué
ajadgame.» 8 'Lige neka anéturu: «Tase alariga
aniboa mué Wa'lula. Neka alué jaré ajagame
tabilé siné go'yvame ju, tabilé alariga nokiame
niru ramueka.» 9 'Lige alué ra'ichili anichane:
«Tase saega ra'ichawa mué Onorugame olaga.
Onorugame 'la eld napuriga alué ajdgame me'ga
go'mela mué», alarigd anichaneturu alué ra'ichili.
10 'Lige baisd anichane alué ra'ichili alariga.
'Lige 'ma baisa anisa alué ra'ichili, 'lige ku alé

11:3 E'nesi glosario «circuncision».

rewagachi kibuturu alué apieri gemda. 11 'Lige
alé galirale napu ne ajtigé, a'lige seba bakia rid
napu alué Kornelio julalige alé 'naka Sesaréachi
anilichika. 12 Onorugame Alawala ruyéturu ne'chi
alué ralamuli alé galirale sébaligo napu ajtigé ne.
'Lige anituru Onorugame Alawala siméra ne alué
bakia ri6 'yuga. Alekeri ne tabilé we'ka 'nataga
simi ne. 'Lige usani rio alué Esukristo oyérame alé
we'ka ridgichi Jopa mochigame, alué si simibaturu
ne'chi 'yuga alé Sesarea anilichi. Suwabaga ka
simaruturu ramué alé Kornelio bejtélachi. 13'Lige
alué Kornelio ruyéturu bilé santo anjeli etéoriéturu
alé bo'né bejtélachi. Aniaraturu alué santo anjeli:
«Mué rio, julawa jaré rio alé we'ka riogichi Jopa
napuriga bayémala alué okd rewégame rio, alué
Simoni napu Pegro anilime ju. 14 Alué ri6 bayésiga
'la ruwimela churigd 'la ma'chinamala mué alé
resiti bowechi 'lige churigd 'la buyasimili ko alué
resiti bowechi alué raldmuli napu eki mochi
jena mué bejtélachi» 15 'Lige alué Kornelio
suweénasa ra'icha, 'lige ne ralamuli rejcholi ruyea
ajtigichi alé, Onorugame Alawala yati bajkile alué
ralamulichi. Alué alawa bajkile alé raldmulichi
pe a'chigoriga napuriga bajkile alué alawa 'ya
ramuechi. 16 'Lige ne 'nata napuriga anilige alué
Wa'lula Esusi. Aniéturu alué Wa'lula: «Alué Juanika
pe ba'wite rewarame nile. Jipe 'émika Onorugame
Alawdlate rewardarigame nimala», aniéturu Esusi.
17 Onorugame 'ydsaka bo'né Alawala alué raldmuli
tabilé jurio a'chigoriga napuriga 'yale ramué
napu'lige ramué 'la bijchigirige alué Wa'lula
Esukristo ko, 'lige ¢ne 'lacha animela tabilé 'la

ko Onorugame Alawala bajkia alué raldmulichi?
¢Chieri ju ne napuriga Onorugame saega asimela?

18 'Lige alué raldmuli alé Rusaleni mochigame,
alué ra'ichali akisd, tabilé che anigd mochibale.
Tabilé ne'dchale alué Pegro. Pe iligd cheliera 'yale
‘nalina Onorugame. Anile:

—iOnorugame 'la elile alué ralamuli tabilé jurio
napuriga 'la arémala alué raldmuli alué resiti
'natili, napuriga 'la bi'igame alawega mochimala 'pa
rewagachi nabi Onorugame 'yuga!

Jena ruwimela bijchigiligo Onortigame ra'ichdlila
alué ralamuli Antiokia mochigame

19 Napu'lige me'liliru Siteba, jumasele we'ka alué
ralamuli Esukristo oyérame we'kand ichurimi. 'Lige
jaré abé mejka simibale alé ejiro Benisia anilichi.
'Lige jaré simibale alé Chipre anilichi rabo alé
nasipa wa'la ba'wichi, 'lige jaré alé Antiokia
anilichi wa'lu we'ka riogichi. 'Lige alemi sebasa
'we ruyele alué Esukristo ra'ichdlila alué ralamuli
jurio napu alé mochigame nile. Tabilé ruyele
alué raldmuli tabilé jurio. 20 'Lige jaré raldmuli
Rusaleni jumasilige Chipre mochigame nilige 'lige
jaré Sirene mochigame nilige. 'Lige alué jumisiga
sébale alé Antiokia. 'Lige alé sebasa chojkile
ra'ichali ruyea alué ralamuli jurio 'lige alué ralamuli
tabilé jurio abiénachigd napu griego ra'ichame
nile.T '"Ma ruyele alariga niligo alué Wa'lula Esusi.
21 Onorugame gu'irile alué raldmuli napurigd 'la
ruwimela, 'lige we'ka raldmuli 'la bijchigile alué

T 11:20 Alué ralamuli Chipre ejperégame 'lige Sirene ejperégame
griego ra'ichame nile. 'Lige alué Barnabasi Chipre bejtégame nile.

ra'ichali, 'liko 'ma we'ka ralamuli a'rele bo'né 'natili
'lige oyérale alué Wa'lula Esusi na'talila.

22 'Lige alué we'ka ralamuli Esukristo oyérame
alé Rusaleni mochigame akele alakio alué ralamuli
alé Antiokia mochigame. 'Lige alariga akisa, julale
alué ri6 Bernabé anilime alé Antiokia. 23 'Lige
alué riog alé Antiokia sebasa, etele Onorugame 'we
a'la gu'irio alué raldmuli alé mochigame. 'Lige 'we
ra'salaga asale alué Bernabé etega 'we a'la gu'irio
Onorugame, alekeri 'we ra'saldle. 'Lige ruyele alué
raldmuli bilé rejcholi napurigd alué ralamuli 'la
nabi oyéramala Wa'lula Esusi tabilé we'ka 'nataga,
la bi'lepi 'ndtaga. 24 'Lige alué Bernabé 'we a'la
rio nile, Onorugame Alawala alawégame nile. 'Lige
'we a'la bijchigime nile Onorugame ra'ichadlila. 'Lige
alué uché jaré we'ka raldmuli napu eki akele alué
Bernabé ra'ichdlila, 'we a'la oyérale alué Wa'lula
Esusi ra'ichalila.

25 'Lige alué Bernabé simile alé Tarso anilichi
we'ka ridgichi alué rié Sauli bayemia. 26 'Lige
rewisa alué Sauli, 'lige 'yuga simile alé Antiokia.
'Lige alé Antiokia sebasa alé mochile bilé bami
alué oka rio, Esukristo ra'ichdlila beniria alué
we'ka ralamuli alé mochigame Esukristo oyérame.
'Lige alé chojkile pe kuli siné «Kristiano» ania alué
raldmuli Onordgame oyérame. «Kristiano» anidka
«Kristo Oyérame» aniame ju.

27 'Lige pe a'kinana sébale jaré ri6 Esukristo
oyérame napu benilige Onorugame ra'ichalila. 'Lige
alué rié alé Rusalénika simibagame nile. Sébale
alé Antiokia. 28 'Lige alué bilé ri6 Agabo anil-
ime alé a'bé ilibale napu mochile alué Esukristo
oyérame raldmuli. 'Lige alé iligad ra'ichale alué

rio. 'Lige Onorugame Alawala gite machiga anile
alué rio ra'ichali ruya alarigd nimio a'kinana
rawé. 'Lige 'we gunarumera alué go'ame alé,
tabilé nerdamard go'ame alé bochigimi gawichi
we'ka rawé kachi. 'Lige 'la bijchia nile. ('Lige
a'’kinana alué Klaurio anilime ri6 wa'lula nilige
tabilé nerule go'ame. 'Lige alé Jurea wa'lu ejirochi
abéchigo rajpé, tabilé i'tele go'ame.) 29'Lige alué
raldmuli alé Antiokiachi ejperégame alué Esukristo
oyérame, matale juldlime alé ejiro Jurea anilichi
jaré rio alué Esukristo oyérame, enomi 0'tOriga ju-
lamia, napuriga gu'irimala alué raldmuli Esukristo
oyérame alé Juréachi ejperégame. A'pilipi ralamuli
nejile enomi napu eki ikiro. Jaré abé nigame,
alueka abé we'ka nejile, alué tabilé we'ka nigame
pe'kabi nejile. 30 'Lige 'ma napabusa, juldliru
enomi 0'toriga alué Bernabé anilime rio 'lige alué
Saulisialé 'miJureanapurigd 'ydmala alué e'wélala
napu Esukristo oyérame nuleme nilige alé Jurea
mochigame.

12

Jenaruwimela alué wa'lula Erore 'we resi oldligo
alué Esukristo oyérame

1 'Lige alué ri6 wa'lula Erore napu nulame
nilige alé Juréachi, cha olanile alué raldmuli
Esukristo oyérame, 'lige alekeri nulele alué
sontalo cha'piniliga jaré alué ralamuli Esukristo
oyérame. 2 'Liko cha'piliru alué Santiago (Akobo)
lige me'liliru we'li siparinate. Santiago Juani
ba'chila nile. 3 'Lige alué jaré raldmuli jurio
tabilé Esukristo oyérame 'we ra'salaga rejpile

alué Santiago me'lisuga. 'Lige alué ri6é wa'lula
Erore machisa alué ralamuli 'we ra'salagd mochigo
alué Santiago me'lisuga, 'lige nulale alué Erore
napuriga cha'pibdachigé alué ri6 Pegro anilime.
Napu'lige piesta newaliru napu go'yame nile alué
bani tabilé ro'érigame kawali, a'lige cha'piliru
alué Pegro. 4'Lige cha'pisuga alué Pegro, galirale
bajchaliru. 'Lige alé napu asale alué Pegro galirale,
alé mochile makué usani sontalo alué Pegro
tebuka. Naoka repume nile siné, 'lige uché jaré
nao abé i'libeko repume nile. 'Lige alué Erore
o'tiame 'matale gustisia olamia alé we'ka ralamuli
mochigichi nujubapi, 'ma suwisd alué piesta
Paskua anilime. Najkile napurigd we'ka raldmuli
etémala. 5 'Lige alué piesta ta'chd suwénachi, 'lige
alué uché jaré ralamuli alué Esukristo oyérame
'we iwégame tania mochile nejkurali Onorugame
napuriga taché olawa alué rio Pegro alé galirale.

Jena ruwimela Onortigame 'we a'ld gu'iriligo Pe-
gro

6'Lige rapakdnala ruké napu'lige alué rié Erore
ma'chi panilichi alué rio Pegro, 'lige Pégroka 'we
gochigd bo'ile alué oka karénate bulériga. Alué
bilé karena guwala alué sontalochi chérigame nile,
'lige alué uché bilé karena guwala alé uché bilena
sontdlochi chérigame nile. 'Lige alué uché jaré
sontalo alé yochi repuka mochile. 7'Lige pe abé
i'libeko pe yati niraga ma'chinale alué santo anjeli
alé napu bo'ile Pegro, alué santo anjeli napu alué
Wa'lula Esukristo julale. 'Lige alué santo anjeli
ajchale a'chigachi nochaga. 'Lige anele ajchasa
alué Pegro:

—WEériga Pegro, ilisiwa 0'weti.

'Lige alué karena pe yati rujsule sekachi bu-
lurugame. Pe a'boi su'pale alué karena. 8 'Lige
anele alué santo anjeli:

—Yati o'pachatawa, 'lige yati akarawa.

'Lige alué ri6 Pegro yati e'wale lanilia.

'Lige anile alué santo anjeli:

—Ne'chi najatawaka —anile.

9'Lige alué Pegro yati simile alemi guwana napu
enale alué santo anjeli. 'Lige alué Pegro tabilé
'la machile, tabilé bijchia kolale alué. Pégroka pe
remua bo'igd mayele. 10 'Lige simdrale alé napu
alué oka sontalo mochile alé a'’bemi alué Pegro
repuka. 'Lige alemi simdarale napu mochile uché
jaré sontalo. 'Lige ariga sébale alé napu ilile alué
'we enati 'yera. 'Lige alué 'yera jiérote newarigime
nile. 'Lige alué 'yera jiero pe bo'né i'pule alemi
sébachi 'lige buyasele alemi ma'chimi. 'Lige buyasa
pe'wera e'yénale okaka alé 'mimi we'ka ridgichi ni-
raga. 'Lige pe alemi si pe yati tané ikile alué santo
anjeli. 11 'Liko alué Pegro 'la bijchigile alué santo
anjeli 'siligo ma'chi 'pa galirale bajchariga ajtigachi.
Anile alué Pegro:

—Neka 'la machi alué Wa'lula Esukristo julaligo
bilé santo anjeli ma'chi pamia galirale bajchdriga
ajtigachine resiolanilichine'chialué Erore 'lige am-
inami alué raldmuli jurio. Alué Wa'lula Esukristo
'sile ne'chi gu'iria.

12 'Lige machisa alué Pegro 'la bijchia ko, 'lige
'we yati simile napu Maria bejtélachi nile. Alué
Mariaalué Juanieyela nile, alué Juani napu Marko
anilime nilechigd. Alé napu Maria bejtégame nile

we'kd mochile ralamuli Esukristo oyérame alé na-
puika Onorugame tania napuriga alué Pegro tabilé
me'liboa alé galirale bajchariga ajtigachi. 13 'Lige
alué Pegro alé yochika reporale alé galirale sébaga
alué muki Maria bejtélachi. 'Lige bilé muki iwé
simile alé yochi e'nemia. Alué muki Rora anil-
ime nile. 14 'Lige alué muki Rora yati machile
alué Pegro ra'ichdlila ko. 'Lige machisa Pegro
ko, 'we ra'saldle 'lige 'we yati 'male ruyemia uché
jaré ralamuli napu mochile alé nibilé i"pusa yochi,
tabilé nélabale alué 'yera i'pulime. 15 'Lige alué
ralamuli alé pacha mochigame anele:

—'La abé tlntatiri jupaché mueka —anéleru aluée
muki ruyachi.

'Lige alué muki anile:

—Nekatabilé 'yega ani, 'la bijchid ju—anile alué
muki.

'Lige anile alué ralamuli:

—Pe Pegro alawalala juleké alué aleka iligame
—anile alué ralamuli.

16 'Lige alué Pégroka abéchigo a'wagame rejpo-
rale alé yoOchika. 'Lige alué ralamuli ariga i'pule
alué 'yera. 'Lige alué ralamuli etele alué 'yera
i'pusa aleka iligo alué Pegro. 'Lige 'we majale
alué ralamuli alué Pegro etega. 17 'Lige alué Pegro
sekate sulile alué ralamuli. 'Lige anele:

—iKili jasi 'emi ralamuli! —anele.

'Lige ruwile alué Pegro Onorugame ma'chi paliga
alé galirale bajchariga ajtigichi.

'Lige anile:

—Ruyesi Santiago alué napu Esusi nasipasi
bonila ju, chukiligo ne, 'lige abiena alué uché jaré
raldmuli Esukristo oyérame.

'Lige pe u'kabi ra'ichasa, simile chibamia uché
bilénami.

18'Lige che'lisd we'kd 'nata mochile alué sontalo
alué Pegro repukame.

—c¢Koche kiba alué Pegro? —anile alué sontalo.

19'Lige alué wa'lula Erore 'we a'wdgame nulale
'yanaliga alué Pegro. 'Lige alué sontalo tabilé asé
rewale alué Pegro. 'Lige alué sontalo tase rewisa
alué Pegro, alué Erore 'la iwégame rukele alué
makué usani sontalo, alué napu Pegro repuka
mochilige galirale bajchariga ajtigachi. 'Lige tabilé
ruyele koche ajtiga Pegro, pecha machiliga alemi
ajtigo alué Pegro. 'Lige alué Erore uché jaré son-
talo owile napuriga me'limela alué sontalo Pegro
repukame. 'Lige pe a'’kinana alué wa'lula Erore
simile Rusaleni asagd 'lige 'letu simile Sesarea
anilichi we'ka riogichi, 'lige alemi we'kd rawé
asimeli nile alué ri6 Erore.

Jena ruwimela mukuligo alué wa'lula Erore

20 'Lige alué wa'lula Erore 'we ayoga asale
alué ralamuli we'kd ridgachi Tiro mochigame
'yuga. 'Lige alué raldmuli alé we'ka riogachi
Sironi mochigame ralamuli 'yuga abiena 'we
ayoga asale alué rio Erore. 'Lige alué ralamuli
machisa alué wa'lula Erore 'we ayoa ajtigo, 'lige
ra'ichale alué we'ka ralamuli a'bopi ka, napuriga
simdamala alué wa'lula Erore e'nemia. 'Lige alué
ralamuli alé Sesarea sebasa, 'lige gompaniétale
bilé ri6 alé ajtigame Blasto anilime rio. Alué
rio Blasto alué Erore galila repume nile alé.
'Lige alué Blasto gatele napuriga ra'ichamala
alué ralamuli alué Erore 'yuga. Alué ralamuli alé

okand we'ka riogichi mochigame tabilé najkile
napuriga ayoga asimela alué Erore napugiti alué
go'ame alé 'nolame niligame alué ralamuli, alué Tiro
mochigame. 'Lige alué Sironi mochigame raldmuli
abiénachigd alé mdlame nile go'ame, alé napu
Erore nulame nile. 21'Lige napu'lige sébale alué
rawé napu ra'ichawili nile, alué Erore o'pachatale
bilé o'pacha 'we semati ta'wesi anaga. 'Lige alué
o'pachatasa, asibale alé wa'ld mutélachi. 'Lige alé
asagd ra'ichale bilé ra'ichili. 22 'Lige alué raldmuli
anile alué ra'ichali akisd, e'wele ra'ichaga anile:

—iTabilé ralamuli ju alué 'sika ania, pe bilé
Onorugame ju 'sika anid alué! —anile alué
ralamuli.

23'Lige alué santo énjeli sébale alé pe yati neraga.
'Lige alué santo anjeli 'we a'wagame nayuli 'yale
alué Erore. Alué rié wa'lula Onorugame mayerlme
niligame. Alekeri Onorugame natale nayuli 'yamia.
'Lige alekeri nayuli 'yale alué santo anjeli. 'Lige
'ma kuchile alué ri6. 'Lige mukule alué ri6 Erore
kuchiga.

24 'Lige alué raldmuli alué Esukristo oyérame
we'kana simibale Onorugame ra'ichalila benirisia
alué raldmuli, alé ichurimi we'kd riogichi. 'Lige
alué we'kd ralamuli aminacho we'ka oyérale
Onorugame ra'ichalila.

25 Alué Bernabé, 'lige alué Sauli, 'ma nachutasa
alué enomi alé Rusaleni, 'lige bayérole alué Juani
napu Marko anilime nilechigo, 'lige ku sébale alé
Antiokia anilichi.

13

Jena ruwimela Onortigame Alawala nochili 'yaligo

okario

1 Alé we'kd ridgichi Antiokia anilichi mochile
we'ka raldmuli alué Esukristo oyérame. 'Lige jaré
alué Esukristo oyérame ruwime nile napu anele
Onorugame. 'Lige uché jaréchigo rié mochile
Onorugame ra'ichalila benirame. Bilé alué Bern-
abé anilime nile, 'lige uché bilé Simoni napu
Chdkame anélime nile, 'lige uché bilé Lusio, 'lige
uché bilé Manaeni, 'lige uché bilé Sauli. Alué Lu-
sio alé Sirene ochérigame nile. 'Lige alué Manaeni
napu'lige 'ya biji u'taka, Erore gompaniérola nile,
alué Erore napu a'kindnaka wa'lula nilile. 2'Lige
bilé rawé ayuna mochile alué ralamuli, 'lige a'wali
tania alué Wa'lula Onorugame. 'Lige a'wali ta jaga
alué ralamuli, akele Onorugame Alawala ra'ichachi.
'Lige anile ye ra'ichili:

—Neka najki napuriga julamala 'emi alué Bern-
abé 'lige alué Sauli si alé uché bilena napuriga
beniramala ralamuli alé mochigame ne nila ra'ichali
—anile alué ra'ichili.

3 'Lige alué ra'ichili akisa alué raldamuli, am-
inabi ayunale alué ralamuli 'lige a'wali tale. 'Lige
mo'chi nochale alué oka ri6 napurigd 'we a'la
sébali nochamala alué nochali, 'lige julale alué oka
rio alé 'mimi.

Jena ruwimela Bernabé 'lige Sauli ruwiligo
Onortgame ra'ichadlila alé Chipre

4'Lige Onorugame Alawala julale alué okd rio alé
Selusia anilichi we'ka ridgichi alé wa'lu ba'wichi
suweke. 'Lige alé sebasa alé 'mi uché bilena
simibale alué oka ri6. Barkochi simibale. 'Lige alé
napu sébale alué oka rio, Chipre anilichi nile alé
napu ilile wa'lu gawi wa'la ba'wichi nasipa. 'We

riogame nile alé abiena. We'kand we'ka ridgichi
nile alé rabd. > 'Lige sébale alué okd ri¢ alé bilena
we'ka ridgichi Salamina anilichi. 'Lige alé sebasa,
simibale alué oka rio6 alé u'ta re'obachi «sinagoga»
anilime. 'Lige we'kana u'kuchi re'obachi e'yénale
alué rio alemi. 'Lige alué oka rié alemi bilena
u'td re'obachi sebasa, 'lige benirale Onorugame
ra'ichalila. 'Lige alué rié Juani napu Marko
anilime nile, abiénachigd eyénale alué oka rid
'yuga alemi, nejkuriga eyénale alemi. 6 'Lige
we'kand we'kd riodgichi e'yénale, arigd sébale alé
Papo anilichi we'ka ridgichi. 'Lige alé natépale bilé
rio jurio napu sujkurugame nile. Oka rewégame
nile alué rio, Bar-Esusi anilime nile bilé rewala,
'lige Elimasi anilime nile uché bilé rewald.™ 'Lige
'we 'yégame nile, Onorugame ra'ichdlila nareme
korile alué rié. 7 'Lige alué wa'lula Chipre nu-
lame pe sujkurugame gompaniérola nile. 'Lige
alué rié wa'lula Serjio Paulo anilime nile 'lige 'we
rejchirugame nile ra'ichaga, 'we a'ld 'nataga gateme
nile ra'ichali. 'Lige alué ri6 wa'lula bayele alué
Bernabé 'lige Sauli si napurigd smela alé napu
ajtile alué ri6 wa'lula napuriga ruwimela alué
ra'ichili Onorugame ra'ichdlila alé sébaga alué oka
ri6. 8 'Lige alué rid sujkurigame 'ma sairale alué
oka rio. 'Lige tabilé najkile napuriga alué wa'lula
bijchigamala Onorugame nila ra'ichali. 9 'Lige alué
rio Sauli anilime ri6 oka rewégame nile, 'lige uché
bilela rewala Paulo anilime nile. 'Lige Onorugame
Alawala 'we semdriga gu'irile alué Sauli. 'Lige alué

* . sz .. , . . ; . sz
13:6 Bar-Esusi anidkd Esusiinold aniame nile. Elimasi anidka pe
sujkurugame aniame nile.

Sauli o'wé e'nele alué ri6 sujkurugame. 10 'Lige
anele o'wé e'nega iligd alué Sauli alué rio su-
jkuriugame:

—Mueka pe Remonisi inola juke'é. Pe raldmuli
'yégiga oyame rio ju mué. "'We iniliga eyéname rid
jumué. Pe sayégame ju mueka suwdabaga a'lala. Pe
nasabua ajtime ju mué Onorugame nejilala 'natili.
¢Choniga tabilé a'’kabdmana rekame jupaché mué
alué bowé Onorugame nila? 11 Jipeko Onorugamete
gastigariwa mueé. Jipeko 'ma tabilé ma'chilime
gaindmala mué napusi Onorugame najki.

'Lige alué rio yati tabilé ma'chilime gayénale
anésiga. Alué niriga karuko niraganile. 'Lige tabilé
ma'chilime gainasa alué rig, 'lige 'yale bilé ralamuli
sekate nochagd napuriga o'tomela alé 'minami
sekachicha'pigd. 12'Lige alué wa'lula lakime etesa
alué rio tabilé ma'chilime gayénichi, 'lige 'we a'la
semariga bijchigale alué ra'ichali napu ruwilige alué
Paulo alé iliga. "We a'la nira ilile alué ri6 wa'lula
alué Paulo ra'ichachi.

Jena ruwimela simibaligo alué raldmuli uché
bilena

13 'Lige alé Papochi barkochi jimale alué rié Paulo
(Sauli) lige alué gompaniérola si, 'lige bajonile alé
na'lebo 'ndlige uché bilena Perge anilichi we'ka
riogichi alé Pampilia anilime ejirochi. 'Lige alué rid
Juani pe alé Pérgechi ro'ile alué Paulo 'yuga enegé,
pe ku guwana simile, ku alé Rusaleni anilichi
sébale alué ri6. 14 'Lige alué raldmuli simibale alé
'mi uché bilena Antiokia rewégichi we'ka riogachi.
'Lige Pisilia ejiro nile alé. 'Lige alé sebasa, bilé
rawé sawalachi resibulichi nile, simibale alué oka

ri6 alé 'mi u'td re'obachi «sinagoga» anilime. 'Lige
alé re'obachi sebasa, alé pacha mo'ile alué oka
ri6. 15 'Lige alé pachd bilé ri6 ra'ichale alué os-
ili napu alué Moisesi osalige 'ya bajcha rawé.
Abiénachig6 ra'ichale alué osili napu osalige 'ya
rawé alué ralamuli napu ruwime nilige napu anele
Onorugame. 'Lige alué ralamuli re'obachi nu-
lame bayele alué Paulo napuriga ra'ichamala alé
re'obachi. 'Lige anele:

—'Emi raldmuli israelita napuriga ramué,
nerusaka bilé ra'ichali napuriga oilariwa ralamuli
napu eki jena mochi, aniboaguru jipe.

16 'Lige o'weti ilisale alué Paulo 'lige sekate anele
napuriga kili mochimala alué ralamuli. 'Lige anele:

—'La gepusi 'emi raldmuli israelita napuriga
ne, 'lige abiénachigo 'emi raldmuli tabilé israelita
napu eki 'la 'we a'ld nirame ju Onorugame. 17 Alué
Onorugame napu ramué ralamuli israelita 'we 'la
nira, alueka 'we 'yasi 'we gu'irile alué ralamuli
israelita napuriga 'la we'ka o'chéramala napu'lige
biji Ejipto mochiga pe sigame niraga. 'Lige
a'’kinana Onorugame bo'né a'walilate buydnale
alué ralamuli israelita alé Ejipto mochigichi.
18'Lige alué raldmuli israelita oka lid bami mochile
alé jami wakigachi napu tabilé 'wesi ralamuli
ejperele. 'Lige 'we inilime nile alué ralamuli
israelita alé jami mochiga, nobi Onorugame
abirigachigo 'la andchale ko. 19 'Lige Onorugame
gu'lrile napuriga 'la neyurimala alué ralamuli
israelita alué uché jaré e'sena ralamuli Kanani
mochigame 'yuga nakoa. 'Lige alué ralamuli
israelita 'ma alué gawi niga ejtebile Kanani

nerugame. Alué raldmuli Kanani mochigame
we'kand chojkégame ra'ichame nile, gichdomana
chojkégame ra'ichame nile alué ralamuli alé
Kanani mochigame.  'Lige alé ejperele alué
ralamuli israelita napuriga 'la a'boi gawila niraga.
20 Bajchaka Ejipto mochile naé siento bami,
'lige naosa makué bami mochile alé wakigachi,
'lige makué bami nokale nakoa Kanani anilichi.
'Lige Onorugame ajchale bilé wa'lula seligame
ra'ichali gateme, 'lige mukusdka chéchigo bilé
ajchaliru. 'Lige a'’kinana we'ka bami kachi, alué
Samueli nachule alué seligame asibalime. 21 'Lige
alué ralamuli alé mochigame Onorugame tanele
napuriga ajchamala bilé ri6 abé wa'lula bochigimi
gawichi nulame alé Israeli. 'Lige Onorugameka
alué Sauli anilime ri6 ajchale napuriga wa'lula
nimala napu alué Siso inold nile. Alué Benjamini
rijimala nile alué Siso, alué 'we 'ya ajtigame rio.
'Lige alué Sauli ok4 lid bamile alé wa'lula asaga.
22'Lige alésiko alué bo'né Onortgame bujele ndchili
alué Sauli. 'Lige bo'né Onorugame uchéchigo bilé
wa'lula ajchale napu Rabi anilime nile. 'Lige alué
bo'né Onorugame ruyele alué ralamuli alariga ko
alué rio Rabi. 'Lige anile Onorugame: «Isal inola
ju alué Rabi anilime. 'Lige alué Rabi 'la bi'lepi
'natame ju ne'chi 'yuga. 'Lige 'la sébali olamala alué
rio napuriga nulémalane bo'né», anile Onorugame.
23 Bilé alué Rabi rijimala nujuba ochérigame Esusi
nile. Onorugame julale napuriga raldmuli israelita
a'’kabamana jawdmala. 'La bijchid nile napuriga
anilige Onorugame 'ya. 24 'Lige pe bajchabé abé
'yabé biji ta'’cho ndchachi alué Esusi, alué rié Juani



HECHOS 13:25 Ixxx HECHOS 13:28

anele suwdabaga alué ralamuli Israeli mochigame:
«A'rewa alué chatiri 'natili, 'lige 'la rewararigame
niwa alé ba'wichi bochigimi bokuika 'nalina
'emi raldmuli napurigad alué uché jaré ralamuli
'la machimela 'emi raldmuli Onorugame oyérame
ko.» 25'Lige napu'lige amuli mukid alué Juani,
anile alué Juani: «'Emi raldmuli buwewa bilé
wa'lula napu Onorugame juldmiorile. Neka tabilé
alué ju, neka pe se'nud ju. Alué napu 'emi buwé,
alueka 'ma amuli seba, pe'wé pe'kabi rawé kachi
'ma sebamala alué wa'lula. Alueka 'we najtékame
nimala. Neka tabilé alariga najtékame ju, neka pe
apiépiri rié kame.»

26, 'Emi raldmuli jurio Abradmi rijimala, 'lige
'emi ralamuli tabilé israelita, 'emi napu 'we
a'lda nirame ju Onorugame, suwabaga 'emi 'we
a'la gepusi ye ra'ichili rejcholi. Ye rejchdlika ju
napurigd buyasiwa resitiri bowechi. Suwdbaga
'emi nila ju ye rejcholi. 27 Alué raldmuli napu
alé Rusaleni ejperégame nile, 'lige suwabaga
alué e'wélalachigo, tabilé ndmale alué osili alué
napu osdlige alué 'ya mochigame ri6 napu ruwime
nilige napu anele Onorugame. Alé osilichi 'we 'la
ruwime nile churiga nimala alué Esusi. 'Lige nabi
rawé sawalachi resibulichi 'we akeme nile alué
ra'ichali alué raldmuli. 'Lige abirigachigo tabiléchigo
namale ko. 'Lige alué raldmuli Rusaleni mochigame
anile: «Me'liboleké alué Esusi.» 'Lige alariga 'la
sébali olale napuriga osirugime nile 'ya rawé.
28 'Lige alué ralamuli alué Rusaleni mochigame,
napu'lige cha'pisa alué Esusi, tabilé chérikame
nile Esusi napuriga me'liboa. 'Lige alué raldmuli
pe alarigd tanale alué wa'lula Pilato napuriga

me'liboa. 29 'Lige 'la alariga oldliru alué Esusi
napuriga osalige alué 'yva mochigame ralamuli,
'lige 'ma me'lisa alé gulusichi ujchaga alué Esusi,
'lige re'kibuliru alué Esusi 'ma mukugame, 'lige
o'tole 'mi resochi joka newadrigime rekamia
alué mukugame. 30 'Lige alué bo'né Onorugame
uchéchigo siné ajanale. 31 'Lige alué raldmuli napu
Esusi gompaniérola nilige napu'lige Galiléachi
simasa 'mi Rusalénichi si sebasa ta'ché mukuchi,
alué ralamulika we'sd etele Esusi a'’kinana napu
Esusi ku ajanasa. Jipeko alué ralamuli jukuru napu
ra'ichali ruigd e'yena ralamuli jurio churiga niliga
Esusi 'ya rawe 'lige jipe churiga ka Esusi.

32, 'Lige ramué jipe jena mochiru napuriga
rupoa alué ra'ichili semati. Onordgame bo'né
anele alué raldmuli 'ya mochigame ramué rijimala
raldmuli gu'irimorile. 33 Jipeko 'ma a'la sébali olale.
Napu'lige ku ajanisa alué Esusi, 'ma a'la sébali
olale napu anilige 'ya. 'Lige alé bilena apélichi
napu uchu alué osili Onorugame ra'ichdlila, alé
uchu jaré osili wikarame (napu Salmo anilime
ju yoli ra'ichaga), 'lige alariga wikarame ju alué
wika:T «Mueka la ne'chi inold jukuru, jipeko 'ma
ajchamala ne mué napurigd wa'lula nimala mué
jena wijchimoba bochigimi nulame.» Alariga
anile Onorugame. 34 Napu'lige mukule Esusi
Onorugame ku ajchale, jipesiko 'ma tabilé siné
mukumela alué Esusi. Alué ra'ichali 'ya nerugame
ka alarigd ani:f «Ne 'la gu'irimala mué napurigé
anele ne alué Rabi anilime rio 'ya bejtégame. 'Lige
la bijchid ani ne», anile Onorugame.» 35 'Lige

T 13:33 E'nesi Salmos 2:7. i 13:34 E'nesiIsaias 55:3.

alé uche bilena apélichi napu uchu alué osili alué
wikarame, anime ju: «Onorugame tabilé a'remio
orile napuriga bikimela alué ri6 sa'pala mukusa
alué rio napu 'we bi'wigame sulégame ju.» 36'Lige
alué Rabi ndchale napurigd nulele Onorugame.
'Lige mukule alué Rabi a'kinana. 'Lige alé resochi
rekdliru gatega alué Rabi rijimalala 'yuriga. 'Lige
'ma bikale alué sa'pala alé bo'iga. 37 Alué Esusika,
alué napu Onorugame ku ajanilige, alueka tabilé
bikale. 38-39 Neka najki napurigd machimela
'emi, pe Esusi 'la bi'weme ju resitiri natali ramué
na'talila. Reko 'la sébali oldlige napu nulalige Moi-

sesi tabilé siné naréruturu bilé e'’kali ramué. Pe
bi'lepi Esusicho jukuru 'la e'’kame ramué. Alué

Esusi gite 'la bi'wigd mochirukuru ramué jipe.
40'La 'we a'ld 'nataga 'emi ralamuli napuriga tabilé
che ikiboa napurigd anilige alué raldmuli napu
ruwime nilige napu anele Onorugame. Rega anile:
41'Emi raldmuli, napu'lige etesa napu nocha ne,
tané ikia mo'bawa,

napugiti reko etee 'emi ne sema 'sichi,

tabilé bijchigamala 'emi,

reko jaré 'we semariga ma'chigime ruwichi.

Pe ikipi ruwile alué ri6 Paulo.

42 'Lige alué Paulo 'lige alué Bernabé alé
u'td jurio re'obalachi buyachi, alué ralamuli alé
mochigame uché a'kinana sawalachi resibulichi
uché bayéliru alué rié Paulo 'lige alué Bernabé.
43 'Lige alué rié Pdulo 'lige alué Bernabé, alé
re'obachibuydsiga simibale kumi. 'Lige aleminapu
e'yénilige alué oka rid 'lige napuika e'yénale alué
okd rio 'yuga we'ka ralamuli jurio 'lige abiénachigd
alué ralamuli tabilé jurio napu oyérame nile alué

jurio na'talila. 'Lige alué Paulo 'lige alué Bernabé
rejcholi ruyésiga e'yénale alué ralamuli suwabaga
napu eki si e'yénale alué oka ri6 'yuga napuriga
tabilé guwana rujsumala Onorugame oyeria.

44 'Lige a'kinana uché bilé tarali sawalachi
resibulichi, we'ka ralamuli napuile alé u'ta jurio
re'obalachi. Amuli suwdabaga ralamuli napu eki
ejperélige alé we'kd ridgichi napuile akimea
Onorugame ra'ichdlila alé re'obachi. 45 'Lige alué
raldmuli jurio tabilé oyérame Esukristo napu'lige
etesa alué we'ka ralamuli napuika mochigame alé
re'obachi, tabilé ganiliga rejpile, 'we gunaruga
etele alué oka rio, 'lige saega ra'ichale napu anilige
Paulo. 46 'Lige alué Pdulo 'lige alué Bernabé, 'we
a'wagame ra'ichale tabilé chéliga, tabilé majaga.
'Lige anile alué Paulo:

—Onorugameka najki napuriga 'emijurio bajcha
akimela ye Onorugame ra'ichdlila. 'Lige 'émika
nasibua alué ra'ichali napu Onorugame neji. 'Lige
pe 'emi a'boi ojchigila ju jipeko. 'Emika tabilé
mochinilinti karéke'é alé 'pa rewagachi Onorugame
'yuga senibi. Jipeko alekeri tabilé ruyewa ra-
mué 'emi alué ye rejcholi. Jipeko simawa ra'ichali
ruyewa alué raldmuli tabilé jurio. 47 Onorugame
alariga nulele ramué 'ya bajcha rawé. Onorugame
alariga anile:

Neka nuléguru mué

napuriga ruyémala mué ne ra‘ichdlila alué ralamuli
tabilé jurio

napuriga buydasimala alé 'we resitiri bowechi.

Mejka simela mué bochigimi alé gawichi

ruyemia Onorugame ra'ichdlila alué ralamuli alé
mochigame.

48 'Lige napu'lige akisa alué raldmuli tabilé jurio
napu alé mochile akea, 'we ra'salale. 'Lige anile:

—'We semati ju Onorugame ra'ichdlila —anile
alué raldmuli. 'Lige alué ralamuli alé mochigame
napu boné Onorugame wandapulige 'pa rewagachi
mochimala Onordgame 'yuga nabi, alueka 'la bi-
jchigale Onorugame ra'ichdlila. 49 'Lige we'kd
raldmuli akele alé bochigimi ridgame. 50 'Lige jaré
alué ralamulijurio tabilé galega akele alué ra'ichali.
'Lige alué ralamuli 'ma a'la ra'ichale jaré umugi
'yuga 'la nirame Onorugame napu 'we nigame nile,
'lige jaré rio 'yuga napu 'we nigame nilechig0, na-
puriga saega ra'ichdmala alué Paulo olaga 'lige
Bernabé. 'Lige alué suwabaga ralamuli cha anele
alué Paulo 'lige alué Bernabé, 'ma mabuliru alué
okd rid. 'Lige ariga julale alé mejka napuriga
ta a'bemi e'yénamala alué oka rio alieti ra'ichali
ruiga. 51 'Lige alué oka rid ta'ché simiba aka
bujale, 'lige aka bujasa 'lige sawele alué aka. Yeka
ruwime nile tabilé bijchigiligo alué ralamuli jurio
Onorugame ra'ichalila. 'Lige simibale alué oka rid
alé we'kd ridgichi Ikonio anilichi. 52 'Lige alué
ralamuli alué Esukristo oyérame alé Antiokiachi 'we
ganiligamochile. 'Lige 'la bi'lepi 'natali 'natame nile
Onorugame Alawala 'yuga.

14

Jena ruwimela jumasiligo alué oka rio Ikonia
anilichi we'ka riogichi mochiga

1Napu'lige sebasa alué oka ri6 alé we'ka ridgichi
Ikonio anilichi, simibale alé u'ta jurio re'obalachi
alué Paulo 'lige Bernabé. 'Lige alé re'obachi
sebasa, ra'ichale Onorugame ra'ichalila. 'Lige
alué raldmuli alué napu akele alué ra'ichili, alué
raldmuli jurio 'lige alué ralamuli tabilé jurio abiena,
'we 'la bijchigale alué ra'ichali. 2 'Lige alué raldmuli
jurio, alué napu tabilé bijchigile alué Onorugame
ra'ichalila, alueka pe sayega ra'ichale alué oka
rio olagd. 'Lige alué raldmuli jurio chatiri 'nataga
ra'ichale alué ralamuli tabilé jurio 'yuga napuriga
alué ralamulichigd najisaka ra'ichdmala alué oka
ri6 olaga. 3 'Lige alué okda rié abalé mochile
abéchigo we'ka rawé. 'Lige tabilé majaga ra'ichale
alué oka rio. 'Lige abiena 'we e'karuriga gayénale
noka alué oka ri6 napu bi'nélika tabilé gainawa
e'karu 'sid ta nejkurisakd Onorugame. Alariga
gu'irile Onorugame napurigd 'la bijchigimala
raldmuli napurigd anilige Paulo 'lige Bernabé.
4'Lige jaré ralamuli alué Ikonio ejperégame, alué
Paulo 'lige alué Bernabé gompaniérola gayénale,
'lige alué uché jaré ralamuli pe saila gayénale alué
oka ri6 napu Onorugame julale. 5 'Lige napu eki
alué Paulo saila raldmuli jurio 'lige alué tabilé jurio
abiénachigo ra'ichale alué e'wélala 'yuga napuriga
me'limela alué oka rio rejtete basibuga. 6 'Lige
alué oka rio machisa me'liboli ko alé, 'lige yati
jumasele mejka alué oka rio. 'Lige alué oka rio alé
jumisisa 'lige sébale alé bilena we'ka ridgichi Listra
anilichi 'lige simibale uché bilena we'ka ridgichi
Lerbe anilichi. Alué okanad we'ka ridgichi ejiro
Likonia nerugame nile. 'Lige alé uché jarénami

we'ka riogichi a'mulipi abiena simibale alué rio.
7'Lige alé abiena ruwile alué 'we a'lala ra'ichali.

Jena ruwimela bile rio sa'wiligo nayua

8 Napu'lige alué oka rio alé Listra mochigichi, alé
asale bilé rid sujirigame ronégame. Tabilé gayéname
nile alué rio eyena, pe abalieri ochérigame nile
alué ri6. 9 'Lige alé asale alué Paulo Onorugame
nila ra'ichali ruyea alué ralamuli alé mochigame,
lige alué ri6 sujirigame alé asale gepuga. 'Lige
alué Paulo etele alué rio alé ajtigichi. 'Lige pe
etega 'la machile Paulo alué rio 'we a'la galega
gepuligo Onorugame nila ra'ichali ku sa'windliga.
'Lige P4ulo 0'wé e'nele alué ri6 sujirigame. 10 'Lige
anele iwégame ra'ichaga:

—O'weti ilisi bineli —anile alué ri6 Paulo.

'Lige yatiilisiga 0'weti o'pochile alué ri6 lanésiga,
'lige alemi eyénale alué rio.

11 'Lige alué ralamuli alué napu eki etele alué
rio ronola sa'wisa, e'wele sinale alué ralamuli a'boi
ra'ichaga napurigd ra'ichame nilige alué alé ejiro
ejperégame a'boi ralamuli. Anile alué ralamuli:

—i'Ma e'teginele alué oka riosi napuyeriralamuli
neraga! —anile alué ralamuli.

'Lige pe riodsicho kolale alué oka ri6 alué Paulo
lige alué Bernabé.

12 Bernabeka riosi Seusi (Jupiter) anilime rewa
ajchéliru. 'Lige Pauloka riosi Frmesi (Mekurio) anil-
ime rewa ajchéliru. Alieri rewd ajchéliru alué rio
Paulo, alueka abéchigo ra'ichame niligame. 'Lige

Bernabeka ta'mé ra'ichame niligame.” 13 Alé pe'ta
suwemi alé we'kd ridgichi ilile bilé re'oba Ermesi
nila. 'Lige bilé balé nulame nile alé re'obachi.
'Lige alué balé nolale jaré rolo napuriga me'liboa
alé we'ka riogichi suwemi yochi napuriga kdgimala
alué Paulo 'lige alué Bernabé riosi korika alué oka
ri6. 'Lige alué sewatiri abiena 'yuriga a'pale alé
alué rold 'yuriga. 14 'Lige alué okd ri6 machisa
larigd olido, 'lige pe yati chi'wanale alué a'boi
o'pachala. (Yeka aniame nile tabilé 'la ko napu
alariga noka alué ralamuli.) 'Lige 'ma chi'wanasa
o'pacha, 'lige pe yati jumasiga alé nasipa jabale
napu jale we'ka raldmuli. 'Lige alé jaga ra'ichale
e'wele sinaka alué oka rio. Sinale:

15 —sChonigd alarigd nokidbaché ‘'émika?
Ramueka peiliga rio niru napuriga 'emi, tase riosi
niru ramueka —anile alué rio¢ alé jaga napu alué
ralamuli we'kd jagichi jaga—. Jipe jena jaru ramué
napuriga ruyewa 'emi napuriga tabilé alariga
nokimela 'emi. Pe Onorugame alé rewagachi
bejtégame Kka, alueka 'la bijchid Onorugame
jukuru.  Alué Onorugame 'nalina oyérawaguru.
Alué Onorugame alé rewagachi ajtigame newale
ye gawi, 'lige 'ma wa'lu ba'witiri. Suwabaga napu
eki tabiri neru jipe jena wijchimoba Onorugame
rewagachi ajtigame newalila jukuru ye suwabaga.
Bi'lepi re'pd ajtigame Onorugame newalila jukuru
suwdbaga tabiri. 16 'Lige 'yako a'reme nile ye
Onorugame napuchibi nokagad jaromala alué

14:12 Aluériosi Ermesikara'ichali 0'tdime nile alué uché jaré riosi,
anime nile alué raldmuli alé mochigame. 'Lige alué Seusi wa'lula
nile suwébaga riosi nuleme nile.

ralamuli. 17 Alueka nabi 'we a'la na'temaka etua
ramueé. 'We semadriga u'kirime nile Onorugame,

aminami 'we semariga rakérime nile alué go'ame
napuriga go'poa ramué raldmuli jena wijchimoba
mochigame, napuriga 'la ganiliga mochiwa ramué
raldmuli jena wijchimoba —anile alué oka ri6 alé
jaga.

18 Rekd anilige tabilé riosi ko, abirigachigo piesta
oladmorile ko alué raldmulika. Tabilé bijchigileke'é
alué oka rio tabilé riosi korichi. Riosi mayéleké'é
a’boika. Alué ralamuli 'we me'linalele alué rold
alué oka rio kogimia riosi kdrika. Abirigachigo
tabilé me'dleko alué rolo, alué oka ri6 pecha
elaligime.

19'Lige jsile jaré alué raldmuli jurio alé Antiokia
ejperégame. Abiénachigo jsile alé jare ralamuli jurio
napu Ikonio we'ka ridgichi ejperégame nile. 'Lige
alué ralamuli jurio sayega ra'ichale alé jsisa. Alué
suwdbaga raldmuli 'ma bi'lénapi nilele, 'ma gom-
paniérotele. 'Ma tabilé 'wesi gompaniérole alué
oka rio. 'Lige alué we'ka ralamuli rejtete basibule
alué Paulo. 'Lige basibuga 'ma rekabale na'tagega.
'Ma mukugame mayele. 'Lige o'tole alé 'mi we'ka
riogichi suweke alé pamia, pe banagéa o'tole wijchi
rekagd. 20'Lige alé pasa alué Paulo, 'ma ku simibale

alué we'ka ralamuli. 'Liko alé sébale alué ralamuli
Esukristo oyérame. 'Lige alué Paulo 'ma ku asisile

alé na'tagega bo'isd. 'Lige asisisa ku alé we'ka
ridgichi nasipa simile. 'Lige melénala simibale Paulo
'lige Bernabé alé uché bilena we'ka ridgichi Berbe
anilichi.

21 'Lige alé we'ka riogichi Berbe sebasa alué
oka ri6 'lige abiena ruyele Onorugame ra'ichalila

alué raldmuli alé mochigame. 'Lige alué alé
mochigame raldmuli we'ka 'la 'we semadriga
bijchigale Onorugame ra'ichdlila. 'Lige 'ma
Onorugame Oyérame gayénale alué ralamuli alé
mochigame. 'Lige alésiko ku ro'ile alué oka
rio. 'Lige bajcha sébale alé we'ka ridgichi Listra
anilichi, lige alé we'ka ridgichi Ikonio, lige kuchigo
alé we'ka ridgichi Antiokia anilichi. 22 A'pilipi
we'kd ridgichi napu sébame nilige, oildrime nile
alué Esukristo oyérame ralamuli, 'lige rejcholi
ruyeme nile napuriga tabilé a'rémala Onorugame
nila ra'ichali oyeria. 'Lige abiena anile alué oka
rio:

—'We resi niliga lisensia 'yalime ju ramué na-
purigd Onorugamete nulémala ramué.

23 'Lige alué Pdaulo 'lige Bernabé e'wélala
mochiile pe u'kabi ri¢ alé bakina we'ka ridgichi
napuriga alué e'wélala raldmuli gu'irime nimala
Esukristo oyérame ralamuli. 'Lige ayunale alué rio
napu'lige alué e'wélala mochibasa alué alé a'pili
we'ka ridgichi. 'Lige tdnale Onorugame napuriga
repumala alué raldmuli napu 'la bijchigime nile
alué Esukristo ra'ichdlila.

Jena ruwimela alué okda rio ku sébaligo alé napu
a'’boi ejperégame nilige

24 'Lige alué oka ridé alé bakind we'ka ridgichi
simarasa, simdrele alé bilena ejiro Pisilia anilichi.
'Lige sébale alé uché bilena ejiro Pampilia anilichi.
25 'Lige alé bilena we'kd ridgichi sébale alué oka
rio napu Perge anilichi nile. 'Lige alé sebasa,
ruyele alué raldmuli Onorugame nila ra'ichali. 'Lige
alé e'yéniga, simibale alé alué we'ka ridgichi Atalia

anilichi. 26 'Lige alé we'kd ridgichi pe wa'la
ba'wichi suweke nile. 'Lige alé e'yéniga barkochi
jimale alué oka rio, 'lige alué barko alé 'mi
uché bilena Antiokia simime nile. 'Lige alé
0'wisigime nile alué oka rié 'ya siné. Alé nile
napu alué Esukristo oyérame Onorugame tanele
napuriga Onorugame 'we a'la semariga gu'irimala
alué oka ri6 alé 'mimi e'yénachi alué Esukristo
ra'ichdlila beniriga. 'Lige 'ma sébali olale alué oka
ri6 napurigd nulélirige. 27 'Lige alé sebasa alué
oka rid, nulale bayéniliga suwabaga alué ralamuli
alué Esukristo oyérame napuriga akimela alué rié
ra'ichachi napurigd Onorugame 'we a'la semariga
gu'iriliga alué oka rid. 'Lige alué oka rio ra'ichale
alé napuisa alué raldmuli. Anile:

—Onorugame 'we semadriga nejkuro napuriga
'la 'we semariga bijchigimala alué raldmuli tabilé
jurio Onorugame ra'ichalila, napurigad Onorugame
Ooyérame nimala alué raldmuli napurigd ramué
jurio.

28'Lige P4ulo 'lige Bernabé we'kd rawé mochile
alé alué Esukristo oyérame ralamuli 'yuga.

15

Jena ruwimela nertligo bilé wa'ltl napuikime alé
Rusaleni

1 'Lige jaré raldmuli jsile alé 'maka Juréaka
simibagame. Sébale alé we'ka ridgichi Antiokia
anilichi, napu mochile alué raldmuli Paulo 'lige
Bernabé. 'Lige alé sebasa, benirile alué ralamuli
Esukristo oyérame. Anele alué ralamuli alé
mochigame:

—'Emi raldmuli rijpunawaka pe'ta alué guwala
alué isilala. 'Lige 'emi ta rijpundsaka alué isilala
pe'td guwala, tabilé moinamala 'emi rewagachi
alé napu Onorugame ajti. Aka larigad aniché alué
rejcholi napu ruwile alué ri6 'ya ajtigame Moisesi
anilime —anile alué ralamuli alé Jurea ejperégame
ralamuli alé siga.

2'Lige Paulo 'lige Bernabé 'we iwégame ra'ichale
najisdka alué raldmuli 'yuga. 'Lige ta'wesi
gayénale gatea alué ra'ichali rekd 'we bochi
anie. 'Lige alué raldmuli Esukristo oyérame alé
Antiokia mochigame julale alé 'pami Rusaleni
anilichi we'ka ridgichi napurigd gatémala alué
ra'ichili alé simibaga. Juldliru alué Paulo 'lige alué
Bernabé. 'Lige uché jaré raldmuli 'yuriga julaliru
alé napurigd ra'ichdmala 'yuga alué makué oka
rio napu 'yaliru Esusite ndchali 'lige alué uché jaré
e'wélala 'yugachigo alé mochigame, alué Esukristo
oyérame nulame.

3 'Lige alué raldmuli yati simibale julasiga, lige
simarale alué ralamuli okana ejiro. Bilena ejiro
Benise anilichi, 'lige uché bilena ejiro Samaria
anilichi. 'Lige alemi ejiro sebasa, ruyele alué
ralamuli Esukristo oyérame 'ma 'la Onorugame
oyérame gayénaligo we'kd ralamuli tabilé jurio.
'Lige alué raldmuli Esukristo oyérame akiga, 'we
ra'salagd mochibale.

4 'Lige alé Rusaleni sebasa alué Pdaulo 'lige
alué Bernabé alué uché jaré ralamuli 'yuga, alué
raldmuli alé Rusaleni mochigame 'we ra'sdlaga
etele alué raldmuli alé sisao. Alé mochile buiga
alué makué oka rid napu 'yaliru ndchali Esukristote

lige alué uché jaré e'wélalachigo, 'lige alué uché
jaré Esukristo oyéramechigd. 'Lige alué Paulo
'lige Bernabé ruwile churiga 'la semariga gu'iriligo
Onorugame alué oka ri6 alemi ichurimi e'yénachi
napuriga 'la Onorugame oyéramala alué ralamuli
tabilé jurio. 5'Lige alué raldmuli Esukristo oyérame
napu bariseo nilige, anile biji ra'icha jagichi alué
okario alé:

—Nulewa alué ralamuli tabilé jurio napuriga ri-
jpunamala pe'ta isilala guwalala, nulewa napuriga
'la sébali oldmala napuriga nuld Moisesi —anile
alué ralamuli alé jaga.

6'Lige alué makué oka rié napu nochali 'yarilige
Esusite 'lige alué uché jaré e'wélala napuile alé
napu mochile alué ralamuli Paulo 'lige alué Bern-
abé, alué suwdabaga napuile alué ra'ichili gatemia.
7 'Lige 'ma we'kad raldmuli ra'ichasa 'lige o'weti
ilisale alué ri6 Pegro, 'lige anile:

—'Emi raldmuli jurio napuriga ne, 'emi raldmuli
'la machi napuriga Onorugame 'yaligo ne'chi 'ya
bajchd raweé alué ye nochili napuriga ruyémala
ne Onorugame ra'ichdlila alué raldmuli tabilé
jurio. 'Lige we'kd ralamuli 'we 'la bijchigile ye
ra'ichili napu ne ruyele, alué ralamuli tabilé jurio.
8 Onorugame 'we a'ld sébali machi suwadbaga
ralamuli churigd 'mata. 'Lige 'we a'la sébali
machile alué ralamuli tabilé jurio 'ma bijchigiligo
alué Esukristo ra'ichdlila. Alekeri Onorugame
'vale bo'né Alawala alué ralamuli napuriga
'yaliru ramuéchig6. 9 Onorugameka suwdbaga
pe alariga etua bi'lepi niraga. 'Lige alué bo'né
Onorugame bi'wele alué ralamuli alawala,
napugiti 'we semadriga bijchigilime alué Esukristo

na'tdlila rejcholi. 10 ;Chonigd alanokidbaché
'emi Onorugame tabilé niraga?  Alué isilala
rijpundlime nulalika napuriga bilé mo'sogola
'we bejtégame tabilé anachdlime, alarigd jukuru
alué isilala rijpunali ka. Alué ralamuli ramué
rijimala 'ya mochigame tabilé andachale alué
alarigd nulali. 11 Ramué 'we semadriga sebawa
alé rewagachi alé napu ajti Onorugame napugiti
Esukristo 'we semariga galéligime ramué, alekeri
'la sebawa ramué alé rewagachi. 'Lige mukule
alué Esukristo, nataga mukule napurigd ramué
nila gastigo bujémala. 'Lige ramué jipe 'la machida
alekeri 'la moinawa alé rewagachi ramué. Pecha
alué nulalite rijpunalime alué pe'ta isila, pecha
alekete gite moinawa alé 'pa rewagachi. 'Lige
alué ralamuli tabilé jurio pe a'chigoriga moinamala
alé rewagachi —anile alué Pegro.

12'Lige alué uché jaré raldmuli 'ma kili mochibale
alué ra'ichili gepuga. 'Lige alué rio Paulo 'lige
alué Bernabé, uchéchigo siné chojkile ra'ichili ruya.
Anele alué ralamuli:

—Alué Onorugame rewagachi ajtigame, 'we
semariga gu'iri ramué ralamuli alé 'mimi ichurimi
e'yénilichi ramué napurigd ramué 'we semariga
gainawa e'karuriga noka napu tabilé ‘'wesi
ri6 gayéname ju jena wijchimoba mochigame.
Alué e'karuriga nokiachi 'we semariga nejkuro
Onorugame. 'Lige ramué e'karuriga nokiae alé
napu ejperé alué ralamuli tabilé jurio.

13'Lige P4ulo 'lige Bernabé suwénasara'icha alué
rié Santiago (Akobo) chojkile ra'icha. Anile alue
rio:

—'Emi raldmuli o'maka Esukristo oyérame 'we
a'la gepuwa ye ra'ichili. 14 Alué ye ri6 Simoni (Pe-
gro) 'we a'la sébali ruwiguru napurigd Onorugame
gu'irile alué ralamuli tabilé jurio. 'Lige alué
bo'né Onorugame wandpale jaré alué raldmuli na-
purigd boné 'kuchila niraga mochimala. 15 Alué
'yva mochigame ri0 napu ruwime nile napu anele
Onorugame osale ye ra'ichili. Napuriga anile alué
bo'né Onorugame, alarigd osale alué ralamuli. 'Lige
anime ju alué osili:

16 Ku galiramala ne alué gali Rabi galila,

ku gatémala ne napu gajulige gali

ku o'inamala ne alué gali,

17 napurigd suwdabaga alué raldmuli napu tabilé

jurio ju,

napu ne wanapa,

ne'chi 'yadmala.

Alariga ani Onorugame

napu suwabaga tabiri newame ju

18 napu nabi machime ju suwabaga ye matili.*
19'Lige aminabi anile alué Santiago anilime rio:

—Neka regad 'mata nili bo'neko, 'ma tabilé
umeériga nulewa alué raldmuli tabilé jurio
napuriga 'la sébali olamala alué matili 'we nodchali
kame, alué ralamuli napu 'ma 'la Onorugame
'kuchila ju jipe. 20 Abé 'la jukuru bilé apeli osiga
ndolia alué rejcholi ruwigd napurigd ta go'mela
alué sa'pd napu Kkogilime nile alué tabiri rejtete
newdrigime napu eteme nile Onorugame neraga.

*

15:18 Yeka ruwime ju Onorugame gatemio alué raldmuli jurio
'yuga napurigd Onorugame ra'ichdalila sebamala napu mochi alué
raldmuli tabilé jurio.

'Lige aminami alué rié muki 'yugame, tabilé se'nu
muki 'yuga gojchimeli ju. 'Lige alué muki tabilé
se'nurio 'yuga gojchimeliju, pebo'né gunala 'yuga
gojchimeli ju. 'Lige aminami tabilé go'mela alué
ajagame sa'pala tabilé ma'chi pasirigime elala. 'Lige
aminami tabilé go'mela alué elalachigo. 21 Alariga
ruwile Moisesi 'we 'ya, 'lige we'ka ralamuli tabilé
jurio 'ma akele alué ra'ichali napugiti we'kana
we'kd ridgichi neru alué u'kuchi jurio re'obala
«sinagoga» anilime napu ra'ichame ju alué Moisesi
osilila nabi sawalachi resibulichi. Tabilé najkia
ramueka napuriga saega mochiwa alué ra'ichadlila
'yuga.

22 'Lige alué makué oka rié napu Esukristote
'yvarilige nochali, 'lige alué uché jaré e'wélala
seligame, 'lige suwabaga alué ucheé jaré Esukristo
oyérame, 'ma napuika ra'ichale 'la ko julalia jaré
rié napuriga simamala alué oka ri6 'yuga, alué
Paulo 'lige Bernabé si, napurigd o'tomela alué
apeli alé Antiokia anilichi we'ka ridgichi. 23 Bilé
alué rid jularigame Jurasi anilime nile. Alué uché
bilé Silasi anilime nile. Alué Jurasi okd rewégame
nile, Barsabasi anilime nilechigd. Alué oka ri6 'we
'la niralime nile alué we'ka ralamulite. Alué apeli
osirugime rega anime nile:

«Ramué makué oka rié napu nochili 'ydrilige
Esusite, 'lige aminami ramué raldmuli e'wélala
jena Rusaleni mochigame, suwabaga ramué 'we
repOralia 'emi Esukristo oyérame tabilé jurio napu
we'ka ridgichi Antiokia mochigame ralamuli ju, 'lige
napu ejiro Siria mochigame raldmuli ju abiénachig,
lige 'emi ralamuli alé Silisia mochigame 'we

reporilia ramuéchigd. 24 Ramué akiru bilé ra'ichili
jena mochiga. Jena Rusaleni mochigame rio
simibale alé 'mi napu ejperé 'emi ralamuli 'lige
alué rié 'we se'windriga ra'ichale 'emi ralamuli
'yuga alé sebasa. 'Emi alué ra'ichali akisa, tabilé
ganiliga akele, 'we nejkumele alué ra'ichali 'emi
'yuga. Ramueka pecha asemi julalia alué ralamuli
alé 'mi'emi ejperélachi. 25 Alekeri bi'lepi na'talituru
ramué oka rio julamia alemi oka rié napuburiga
bilé Bernabé anilime 'lige bilé Paulo napu 'we a'la
raldmuli ju ramué 'yuga. 26 Amuli u'suwile i'sinimi
alué Wa'lula Esukristo ra'ichalila ruigd e'yénachi
Paulo 'lige Bernabé. 27'Lige ramué juldruturu alué
Jurasi 'lige alué Silasi napuriga abé 'la ruyémala
'emi 'la anime ko alué ra'ichali apélichi osirugime
napuriga tabilé nejkumega e'yénamala alué uché
jaré ri6 alemi. 28'Lige Onorugame Alawala gu'iri
ramué ralamuli jena mochigame napuriga ramué
a'ld na'tawa napuriga tabilé ndolawa bilé 'natili
nejkumeme. Pe ndolawa 'malina napuriga 'la
seébali oldmala 'emi bilé matili abé resi lalime.
29 A'réwag6 alué sa'pa go'yad alué napu kogilime
ju alué tabiri rejtete newarigime. 'Lige alué ela
tabilé go'poachigd. 'Lige alué sa'pa alué ajagame
sa'pala me'lirigame alué tabilé ma'chi patigime
elald, alué sa'pa tabilé go'poachigo. 'Lige aminami
tabilé se'nu muki 'yuga gochiboa, pe bo'né upila si.
'Lige alué muki tabilé se'nu ri6 'yuga gochimela,
pe bo'né gunala 'yuga gochimela. 'Lige alariga
nokisdka 'emi 'liko 'we a'la nimala. Pe eki jupa ye
ra'ichili, cheliérabd, aridsiba 'emi ralamuli.»

30 'Lige alué raldmuli alé Rusaleni mochigame
julale alué nao rio alé Antiokia anilichi. 'Lige alué

rio sebasa alé Antiokia, 'lige bayele alué ralamuli
alé Antiokia mochigame raldmuli alué Esukristo
oyérame. 'Lige we'kd napubusa alué ralamuli alé
Antiokia, 'lige 'yale alué apeli alué ralamuli An-
tiokia mochigame. 31 'Lige alué raldmuli alué napu
narele alué apeli rejcholi ra'ichame, 'lige naresa
yatira'ichale alué osili. 'Lige 'ma ra'ichasa alué osili,
'we ra'sdlagd mochime nile alué raldmuli. 32'Lige
alué rio Jurasi 'lige alué Silasi we'ka ra'ichale alé
jaga napu Onorugame 'yalige alué ra'ichali. Oilarile
alué raldmuli alé Antiokia mochigame Esukristo
oyérame napuriga aminabi nokisimala Esukristo
oyera napurigd tabilé we'kudmala alué 'natili.
33 'Lige mochile alué raldmuli alé we'kabé rawé.
'Lige ku juldliru alé Rusaleni alué Jurasi 'lige Silasi
wa'lu cheliera 'yaniliga alé Rusaleni mochigame
raldmuli Onorugame oyérame. 34 Nobi Silasika abaja
rejpinaleke'é alé Antiokiachi. 35 'Lige Pdaulo 'lige
Bernabé abalé Antiokia ejtebilechig6. Alué oka
rio uchéchigo jaré si Onorugame ra'ichalila beniria
mochile alé.

Jena ruwimela Pdulo 'lige Bernabé uchéchigo
simibaligo, 'ma 0sd nile simiba

36 'Lige pe abé a'kinana, 'lige anele Paulo alué
Bernabé:

—Uchéchigo siné simawa'é alué ralamuli
Esukristo oyérame emnewa chonokd mochiga

—anele alué rio—. Simawa'é e'newa alué ralamuli
alué napuramuéruyélige alué Esukristora'ichalila

'va alemi we'kand we'ka ridgichi —anele alué
Paulo.



HECHOS 15:37 XCviii HECHOS 15:41

37'Lige alué Bernabeka bayérole alué Juani napu
oka rewégame nile, Marko anilime nilechigo, na-
puriga si simélachigd napurigd 'ya. 38 'Lige alué ri6
Pauloka tabilé najkile napuriga si simela uchéchigo
napugiti 'va bajchd rawé tabilé sébali oldligime
alué rio si simisa. Pe alé Pampilia si ku ro'ile.
Pecha si similiga nejkurimia Onorugame ra'ichalila
benirilichi alué raldmuli. 39 'Lige alué oka raldmuli
'we bochi anile alué alieti ra'ichaga, Paulo 'lige
Bernabé. 'Lige arigd tabilé napuika simibale alué
okd ralamuli anigd. Pe i'wana simibale. 'Lige
alué rio Bernabé alué Marko 'yuga simile bilena
barkochi. 'Lige alué barko alé Chipre anilime
gawl iligachi alé ba'wichi nasipa, alé simime nile
alué barko. 40 'Lige alué Pauloka uché bilé rio6
bayérole napuriga sisimela. Alué Silasi anilime rio
nile. Ta'ché simibachi alué oka rid, alué ralamuli
alé mochigame tanele Onorugame napuriga 'we
a'ld semariga repumala alué oka ri6 'mimi boichi
e'yénigichi. 41 Alé Antiokia anilichi we'ka ridgichi
alé chojkile simiba, 'lige e'yénale alé ejiro Siria
Esukristo oyérame 'yuga ra‘ichasia. 'Lige simarale
alué oka rio ra'ichasia alué ralamuli Esukristo
oyérame 'yuga alemi ejiro Silisia anilichi. Oilarile
suwdbaga alué ralamuli Esukristo oyérame alemi
mochigame. 'Lige alué ralamuli oildrisiga 'lige
abiénachig6 'we welaga e'yénale alué ralamuli alué
Esukristo oyérame.

16

Jena ruwimela alué rio Timoteo similigo alué
Paulo 'lige Silasi 'yuga

1'Lige alué ri6 P4ulo 'lige Silasi sébale alé we'ka
riogichi Rerbe anilichi. 'Lige pe abé nujubapi
sébale alé we'ka ridgichi Listra anilichi. 'Lige
alé Listrachi najtépale alué rio Timoteo anilime.
Esukristo oyérame nile alué ri6. 'Lige alué rid
Timoteo eyela alué Esukristo oyérame nilechigo.
'Lige alué Timoteo eyela ralamuli jurio nile. 'Lige
alué o'nolaka tabilé jurio nile, pe griego nile alué
rioka. 2'Lige alué ralamuli alé Listra mochigame
alué Esukristo oyérame, 'we a'la nirame nile alué
Timoteo. 'Lige alué ralamuli alé we'ka ridgichi Iko-
nio mochigame Esukristo oyérame 'we a'la nirame
nilechigé alué ri6 Timoteo. 3 'Lige alué rié Pdulo
najkile napuriga si simela alué rio Timoteo. 'Lige
bajcha alué Paulo nulele rijpundniliga pe'ta alué
isilala alué Timoteo napuriga nokame nilige alué
raldmuli jurio. Alué raldmulinapu e'yénale alemi 'la
machile Timoteo o'nola tabilé jurio niliga. 4'Lige
we'kand we'kad ridgichi e'yénale alué rio alemi
simasa, 'we ruwile alué ra'ichili napuriga nulalige
alué ralamuli alé Rusaleni mochigame ralamuli,
alué makué oka rié napu Esusi 'ydlige nOchili 'ya,
'lige alué raldmuli napu e'wélala nile alué Esukristo
oyérame 'yuga alé Rusaleni mochigame. 5'Lige alué
ra'ichili ruyeésiga abéchigo a'wagame sulega mochile
alué ralamuli alemi we'ka ridgichi mochigame
Esukristo oyérame. Nabi rawé we'ka ralamuli
napu tabilé bijchigime nilige, 'ma 'la bijchigile alué
Esukristora'ichdlila. 'Lige alué napu bijchigile alué
ra'ichdlila 'ma alué Esukristo oyérame gayénale.

Jena ruwimela Onortgame etéraligo Pdulo bilé rio

6 '"Lige Onorugame Alawala tabilé najkile na-
puriga simamala alué bakia ri6 alé napu bo'i alué
wa'lu gawi Asia rewégame napuriga ruyémela alué
Esukristo ra'ichdlila alemi simibaga alué bakia rio,

tabilé elile. Alekeri uché bilena simarele alué
bakia ri6. Pe alemi simdrele napu bo'ile alué

ejiro Prisia rewégame. 'Lige alué uché bilé ejiro
Galasia anilime gawi pe alé chega bo'ile aluéchigo.
'Lige alué rid alemi simdrele nasipami, napu nile
alué okda ejiro. 7 Napu'lige sébale ejiro Misia
anilichi, wa'ld gawi Bitinia anilichi simaninile,
iliga tabiléchigo eliliko Esusi Alawala. 8 'Lige alek-
eri pe si'né simibale alé bilena we'ka riogichi Troasi
anilichi. 'Lige alemi we'ka ridgichi Troasi alué
ba'wi wa'lu pe a'bé ilile alé yéniga. 9 'Lige alé se-
basa, we'liko ruké alué Paulo Onorugamete etérale
bilé ri6 alé wa'la gawi Maseronia ajtigame rio.
'Lige anele alué rio:

—Pe rekd jeka Maseronia simasi 'emi rio, pe
reko ramué jena Maseronia mochigame raldmuli
gu'iriwakd 'emirio, 'we sapuka simasi —anele alué
rio napu Onorugame etérale.

10 Napu'lige alué Paulo anele ramué napu etele,
o'maka ramué 'ma yati jigaruturu.* O'maka 'la
na'talia ramué Onorugame 'la bayéligo ramué na-
puriga simawa alé Maseronia anilichi napuriga
beniriwa Onorugame ra'ichdlila alué ralamuli alé
mochigame.

Jena ruwimela galirale mo'driligo Pdulo 'lige Silasi
11 'Lige alésiko barkochi simaruturu ramué alé
Samotrasia simime barko. 'Lige si'né simaruturu

* 16:10 Jena Lukasi chojkile Paulo 'yuga eyena.

ramué alé 'mi rabd napu ili alué gawi Samotrasia
anilime gawi. 'Lige alué Samotrasia anilichi, alé
ba'wichi nasipa iligame ju alué gawi. 'Lige alé
e'yéniga uché melénala simaruturu alé 'lebo 'nalige
baona we'ka ridgichi Nedpolisi anilichi. 12 'Lige
alésiko simaruturu alé 'parimi we'ka ridgichi Bilipo
anilichi. 'Lige alé we'ka ridgichi we'ka ralamuli
mochile alé we'kanaka sigame. Alué Romano
anilime ralamuli we'ka mochile alé ejperega. 'Lige
alé mochiruturu ramué pe u'kabi rawé. 13'Lige bilé
rawé sawalachi resibulichi simaruturu ramué alé
'minami we'ka ridgichi suwemi napu a'bé bakochi
nile 'yvamia koche napuime ko raldmuli jurio
Onorugame ra'ichdlila gepumia 'lige Onorugame
'yuga ra'ichamia. 'Lige sebaruturu ramué alé
bakochi suweke, alé napu napuime nile alué
ralamuli jurio. 'Lige alé mochilituru pe'’kabi umugi
'lige alé mochiga ra'icharuturu ramué alué umugi
'yuga. 'Lige we'ka ra'ichdruturu ramué Onorugame
ra'ichdlila alué umugi 'yuga. 14 'Lige bilé muki
ajtigéturu alé, Liria anilime muki, alé Tiatira
anilichi ochérigame nile alué muki. 'Lige alué muki
chini 'we a'lala ralineme kéturu alué muki, chini
choéniga-sejtadkame 'we a'lala. 'Lige alué muki 'we
a'ld 'natame nile Onorugame 'yuga. 'Lige alué muki
akea asale Onorugame ra'ichdlila lige Onordgame
bo'né 'yale 'natili alué muki napuriga alué muki
'we a'lA ndmamala Onorugame ra'ichdlila napu
ruwile alué Paulo. 'Lige alué muki 'we semariga
oyérale alué rejcholi alué napu ruwile alué Paulo
alé asaga. 15 'Lige 'ma rewardrigame gayénale
alué muki alé wa'lu ba'wichi bochigimi bokuika.
'Lige alué raldmuli alué napu eki mochile alé napu

bejtele alué muki, 'ma rewardarigame gayénalechigo,
Esukristo oyérame anilime gayénale alué ralamuli.
'Lige anile alué muki:

—'Emi 'la bijchid 'la bijchigisaka 'la Esukristo
oyérame ko ne, 'liko simawag0 alé ne galilachi na-
puriga 'emi alé ne bejtélachi mochimala we'kabé
rawé —anile alué muki.

'Lige we'sa anile alué muki reparia 'lige ariga
simaru ramué alué muki bejtélachi.

16 'Lige uché a'’kinana rawé simdaruturu ramué
alé bakochi suweke alé napu napuime nile alué
raldmuli jurio Onorugame 'yuga ra'ichamia alé
mochiga, 'lige ramué alemi boichimi e'yénaga
najtepdruturu bilé muki iwé. 'Lige alué muki
iweé u'tabela remonisi ajchdgame nile, alekeri aluée
muki 'we a'la machime nile alariga nimio pe
nujubapi. Jaré rié bujka niraga nuleme nile
alué muki. 'Lige alué ri6 'we meme nile enomi
alué mukite napugiti alué muki 'we a'la machime
niligame alarigd nimio a'’kinana rawé. 17 'Lige alué
muki iwé najatele Paulo 'lige ramué. 'Lige 'we
iwégame ra'ichaga anile alué muki:

—Ye raldmuli ndchame ju alué Wa'lula
Onorugame 'yuga napu re'pa rewagachi ajtigame
ju. Alueka anéguru churigd 'la buyasitika alué
tabilé 'la bowechi —alanisiga enale alué muki
alemi nujuba.

18 'Lige we'kabé rawé eyénale alué muki laniga
alemi. 'Lige alué ri6 Paulo ariga nasinale alué
alieti ra'ichili akea. Bo'neka 'la nénilile tabilé 'la
ka, tabilé ganiliga eyénale napugiti alué u'tabela
remonisi 'we nejkuméligime. 'Lige alué muki

lanechi Paulo, Pauloka gu'liga ilibale 'lige anele
ayOniga alué Remonisi:

—Mué remonisi ma'chinawa alé mukichi. Neka
nuld Esukristo a'walila gite ma'chinawa mué

remlénisi alé iwé muki suldlachi —anele alué rio
Paulo.

'Lige alué u'tabela remonisi alé sulachi ajtigame
pe yati ma'chinale alé alué muki suldlachi ajtigé,
alué Paulo alanisa.

19'Lige alué riéd napu ajchigd mochile alué muki,
napu'lige machisa tabilé 'la ko alué enomi melia
alué mukite, 'lige cha'piliru alué Paulo 'lige alué
Silasi. Banasuka o'toliru wijchi ro'oga alué oka
ri¢ alé napu mochile alué e'wélala 20 alé nasipami
we'ka ridgichi. Alué raldmuli alé napuime nile alué
ra'ichili gatemia. 'Lige anile bilé ri6 alé a'pasa alué
okario:

21 —Ye oka ri6 pe jurio ju, 'lige asiriga cha noka
ye ri0 jena jsisa. 'Ma se'winati ra'ichili beniria
raldmuli jena mochigame. "We nejkumea mochi
alué oka rio. 'Lige ramueka tabilé najkia alué
alieti ra'ichali napugiti ramueka pe ralamuli ro-
mano nirigime, alekeri tabilé najkia ramué alué
ra'ichili —anile alué ralamuli alé a'pasa alué oka
rio.

22'Lige aluéraldmulinapu eki akele alué raldmuli
lanichi alé jaga, suwabaga alué ralamuli 'ma sairale
alué oka rio Paulo 'lige Silasi. 'Lige alué ralamuli
e'wélala nulale alué o'pacha bujénalaga alué oka
ri6. 'Lige 'ma bujesa alué o'pacha, 'lige nulale we-
jpisoniliga gusite alué oka rio. 'Lige 'la iwégame we-
jpisole alué okdarid. 23'Lige 'ma suwénasa wejpisoa
alué oka rio, o'tdliru galirale mo'amia. E'wélala

nulele galirale repume napurigd 'we 'la repumala
napuriga ta buydsimala alé mochiga. 24 'Lige
alué rio alé galirale mo'arigame repume mo'ale alé
galichi abé pachami napuriga ta buyasimala alué
oka rio. 'Lige alé pacha mochile ronola mo'iga alé
rabilétachi ewdgachi alué oka ri6. 'Lige alué rio
Paulo 'lige alué Silasi alé mo'agd mochialeru alué
ronola. 'Lige 'ma tabilé gayénale noka ronola.

25 'Lige pe aba a'lige nasipa rukd alué oka
ri6 Onorugame 'yuga ra'icha mochile aminami
wikarad mochile Onorugame wikala 'we ra'salagd,
tabilé sewele alué ralamuli rekd galirale mo'ariga
mochige. 'Lige uché jaré raldmuli galirale mo'ariga
mochilechig6 alé, 'lige alué akea mochile alué
okd ri6 Onorugame a'wali tanichi, 'lige aminami
wikarachi Onorugame wikala. 26 'Lige pe aba
a'lige yati nokale gawi, 'we a'wagame nokale
gawi. 'Lige alué gali 'ma nokale napugiti cha
a'wagame nokaligame. 'Lige alué gali 'yérila 'ma
i'puriga ilibalechigd. 'Lige alué ralamuli galirale
mo'driga mochigame, 'ma supasile karénate bulu-
ruga mochigame. 'Lige pe bo'né su'pdasale alué
karena alué rabileta bulurigame cha a'wagame
nokaligame alué gawli. 'Lige alué ralamuli napu eki
mochilige alé pachd, 'ma tabilé bulériga mochibale.
27'Lige alué ri6 galirale mo'drigame repume pe alé
a'mibemi galirale bo'ile gojchigd. 'Lige pe yati
asisiga emnele alué 'yera alué gali napu mochile
galirale mo'drigame. 'Lige etele i'puriga ilig6 alué
gali. 'Lige lariga iligame rewisa alué gali 'lige
'we we'ka 'ndatale alué ri6. Mayele 'ma buyasiligo
alué ralamuli. 'Lige ma'chi pale alué siparina

napu o'kame nilige alué ri6 bo'né. 'Lige ma'chi
pasa bo'nepi me'limé olale alué rioka napugiti
alué rioka alué raldmuli 'ma buyasiligo mayega.
Machime nilige me'libéliko alué e'wélalate. 28 'Lige
Paulo etele alué rio siparina ma'chi pachi. 'Lige
iwégame ra'ichaga anele:

—Tase che 'sipua mué ri6, ramué ralamuli napu
eki galirale mo'arigame mochiru jena mochiru
suwdabaga —anele alué rid la'sime etesa.

29 'Lige alué ri6 repume alué chojpé rajiga tale
'we sapukame alé pachami e'nemia. 'Lige 'we
'maga bajkile alé pachami alé napu jale alué Paulo
'lige alué Silasi. 'Lige alué rié 'we majasiga 'male
alemi, awilisia 'male alué ri6 majaga. 'Lige alé
pachd sebasa alé napu jale alué ri6 Paulo 'lige
alué Silasi, 'lige alé a'bé chojkobisiga ilibale alué rid
repume 'we a'la niraga alué rié Paulo 'lige alué
Silasi. 30 'Lige yati ma'chi buydnale. 'Lige alué ri6
repume ma'chi buinasa alué ralamuli Paulo 'lige
alué Silasi, 'lige rukele bilé ra'ichili:

—'Emi rié ¢churigd 'simala ne napuriga 'la
e'kdamala Onorugame ne'chi? —anile alué ri6 alé
iliga.

31'Lige alué Paulo 'lige alué Silasi nejele, anile:

—Mueé rid 'la bijchigawaguru alué Esusira'ichalila
napuriga nuld. 'Lige alué ralamuli napu eki mochi
alé galirale mué bejtélachi, alué 'we semadriga bi-
jchigiwa alué Esusi ra'ichdlilachig6. 'Lige lariga
nokisaka 'emi 'we a'la e'’kamala Onorugame 'emi
ralamuli —anile Paulo 'lige alué Silasi.

32 'Lige P4ulo 'lige Silasi 'we ruyele Onorugame
nila ra'ichali alué ri6 repume 'lige suwabaga

raldmuli napu eki mochile alé alué repume
bejtélachi. 33 'Lige pe aba'lige ruko alué repume
pagole alué rio Paulo alé chi'wdgichi, 'lige alué
Silasi abiénachigd. 'Lige yati 'ma rewaraleru alé
wa'lu ba'wichi bochigimi bokuika suwabaga alué
raldmuli, 'ma Esukristo oyérame gayénale alué
raldmuli. 34'Lige alué ri6 repume, bayérole alué
oka ri6 bo'né bejtélachi alué Paulo 'lige Silasi. 'Lige
alé galirale sebasa, go'ame kogile Paulo 'lige Silasi.
'Lige suwdbaga alué ralamuli repume bejtélachi
mochigame 'we ra'salagd mochile napugiti 'ma
Onorugame oyériligame alué raladmuli.

35 'Lige melénala be'd alué e'wélala nulame alé
Bilipo anilichi we'kda ridgichijulale jaré rié gapitani
napuriga anémala alué repume napurigd 'ma ku
buindmala alué oka rid galirale mo'arigame.

36 'Lige alué rié repume akisa, anele alué rié
Paulo 'lige alué Silasi:

—Alué e'wélala 'ma nuléleke'é ne'chi napuriga
buindmala ne 'emi. Alekeri 'la kili simawag0 'emi,
tabilé e'’karugame ra'ichaga.

37 'Lige alué Paulo anele alué raldmuli sontalo
gapitani:

—Aka ramué raldmuli romano nirupachéchig6
napuriga 'emi. 'Lige ¢chonigd lolarupaché ramué
jena? ;Chonigd aliena iwégame wejpisotupaché ra-
mué alé we'kd ralamuli mochigichi jdwaga? 'Lige
wejpisosa, galirale mo'dkuru 'emi nokisd. 'Lige
‘'eminapu'lige alé we'ka ridgichi a'pasa, peka pe'ta
rukékuru ramué tachiri nasibuliga ramué 'emi
'yuga. 'Lige pe jipe nasoka buindnili 'emi nok-
isa. 'Lige ramueka tabilé simawa alarigaka. 'Lige

jipeko jeka sirdleké alué e'wélala ramué buinamia
—anele Paulo.

38 'Lige alué raldmuli gapitani ruwile alué
ra'ichali napurigd anilige alué Paulo, ruyéleke'é
alué e'wélala alé 'mi mochigame. 'Lige alué e'wélala
'we majale alué ra'ichili ruyésiga, alué oka rid
romano nilechigo. 39'Lige alué e'wélala simibale alé
'mi napu mochile alué Paulo 'lige Silasi. 'Lige alué
e'weélala alé sebasa napu mochilige alué Paulo 'lige
Silasi, e'kali tdnele napuriga tabilé nejimala uché
jarena abé e'wélalachi alué Paulo 'lige Silasi. 'Lige
'ma e'kali tanisa, 'lige ma'chi buydanele alué oka rid
alé galirale mo'ariga mochigame. 'Lige anele:

—Pe rekd jipeko simawagd 'minami mejka jena
we'ka ridgichi —anele.

40 'Lige alé buindsiga alué rié Paulo 'lige Silasi,
lige simibale alué ri6 alé mind napu bejtele
alué muki Liria anilime. 'Lige alé napuile alué
raldmuli Esukristo oyérame. 'Lige Pdaulo 'lige
Silasi, 'we semadriga ruyele napurigd 'we a'la
semariga a'wagame sulega mochimala alué ralamuli
Esukristo oyérame. 'Lige Paulo 'lige Silasi simibale
alé we'ka ridgichi mochiga. Uché bilena we'ka
riogichi simibale.

17

Jenaruwimelawe'kdraldamuli ayoniligo alué Paulo
'lige Silasi

1'Lige simadrele alué oka ri6 bilena we'ka ridgichi
Anpipolisi anilichi. 'Lige uchéchigo bilena Apolo-
nia anilichi we'ka ridgichi siméarele alué oka rio.
'Lige alé okana we'ka ridgichi simarasa, 'lige sébale

alé uchéchigo bilena we'ka ridgichi TesalOnika
anilichi. 'Lige alé ilile alué u'td re'oba jurio
re'obala, «sinagoga» anilime. 2 Pduloka simile
alé re'obachi bo'né gompaniero si, bilé rawé
sawalachi resibulichi. 'Lige alarigd nokame nile
alué raldmuli. 'Lige bakid tarali sawalachi rawé
resibulichi simibame nile alé re'obachi. 'Lige Paulo
ra'ichame nile alué ralamuli 'yuga alé re'obachi
asagd. We'ka e'karugame ra'ichali a'bopi rukiga
machindliga. 3 'Lige benirale churigd anid alué
ra'ichili alé osilichi uchukame ra'ichili Onorugame
nila ra'ichali, alué 'ya nerugame rejcholi. 'Lige
Paulora'ichiailile alué apelileéraga 'lige ruyea ilile
raldmuli churigariga Onorugame a'réligo napuriga
resi ikimela 'lige me'lilirigo alué ri6 napu bo'né
Onorugame julalige alé 'pakana rewagachika. 'Lige
ku ajaniligo alué rié me'lisuga. 'Lige anile alué
Paulo:

—Alué Esusi, alué napu nawale jena wijchi-
moba kuli pe u'kabi bami kachi, alué nile napu
Onorugame juldmili nilige alé 'pdkana rewagachika.
Alué ju napu ruyé ne 'emi ralamuli.

4'Lige alué rejcholi ruyésiga alué ralamuli, jaré
alué raldmuli jurio 'we a'la oyérale alué rejcholi.
'Lige aminami alué we'ka ralamuli alué griego
ra'ichame ralamuli napu 'we ald nirame nile
Onorugame, alueka 'we a'la oyérale alué rejcholi
alué napu ruyele alué Paulo alé re'obachi iliga.
'Lige aminami alué umugi napu 'we a'la nirame
nile 'lige 'we nochame nile, we'ka alué umugi 'we
semariga oy€érale Onorugame ra'ichdlila. 5 'Lige alué
ralamuli jurio, alué napu tabilé oyérale rejcholi
napu ruyele alué Paulo, alueka 'we gawelia

mochile alué raldmuli etea. 'Lige alué ralamuli
jurio owile jaré raldmuli 'we najsinakuli, pe jami
e'yéname, pe chatiri ra'ichaga chibi aniga e'yéname
alué raldmuli. 'Lige alué we'kd raldmuli napuile
alué ralamuli jurio 'yuga, alué tabilé bijchigime
Onorugame nila ra'ichali. 'Lige alué uché jaré
we'kd ralamuli abiena napuile alué 'yuga, gepumia
alué chatiri ra'ichali. 'Lige alué we'ka ralamuli
cha nokame napuisa, 'lige 'la iwégame cha aniga
e'yénale alué ralamuli. 'Lige suwdabaga alué ralamuli
alé we'ka ridgichi mochigame 'ma ayole. 'Lige
sebale alé bilena galirale alué ri6 Jasoni anilime
ri0 bejtélachi alué Paulo 'lige Silasi 'yasia. 'Lige
alé mochigo mayele alué oka ri6. Alué oka rid
cha'pindliga nokale alué ralamuli o'tondliga napu
mochile alué e'wélala. ¢ 'Lige alé Jasoni bejtélachi
tabilé rewaliru alué oka ri6. 'Liko pe alué rio
Jasoni alé bejtégame cha'pile alué ralamuli. 'Lige
cha'pisda, wijchi rekaga banasuka ma'chi paliru
alué rio Jasoni. 'Lige alarigd banaga o'tole alé 'mi
napu mochile alué raldmuli e'wélala. 'Lige alué
uché jaré ralamuli Esukristo oyérame ralamuli 'ma
cha'piliruchigd. 'Lige abiena o'tdliru alué ralamuli
alé 'mi napu mochile alué ralamuli e'wélala. 'Lige
alé sebasa, alué ralamuli napu o'tole alué uché
jaré ralamuli e'wele sinaka ne'ole:

—Alué oka ridé napu jsile jena 'we cha aniga
e'yvena jemi bochigimi we'ka ridgichi. 7'Lige ye rid
Jasoni alé bo'né galilachi mochiga ajtime ju alué
okd rio. 'Lige 'we gompaniérola ju ye rio alué oka
rio. 'Lige 'ma sayega ra'ichame ju alué ralamuli alué
wa'lula nulame ri6 romano olagd. 'Lige aniara

alué ralamuli uché bilé wa'lula seligame ajtigara,
napu Esusi anilime kara —anile alué ralamuli
tabilé Onorugame oyérame.

8'Lige alué ra'ichili akisa alué e'wélala 'lige alué
uché jaré ralamuli napu eki mochile alé, alué uché
rajpé 'la iwégame ayole alué Esukristo oyérame
'yuga. 'Lige 'la iwégame we'ka ra'ichaga ne'ochale.
9 'Lige alué e'wélala gobldlile alué ridé Jasoni na-
puriga ma'chinamala, 'lige Jasonika bo'né najtétisa,
ma'chinale. 'Lige alué uché jaré ralamuli Esukristo
oyérame najtétiga buyale.

Jena ruwimela Pdulo 'lige Silasi simibaligo alé
Berea anilichi we'ka ridgichi

10 'Lige alué raldmuli Esukristo oyérame yati
julale alué Paulo 'lige alué Silasi alé we'ka ridgichi
Berea anilichi. Pe ruko juldliru alué oka rio
chibaka napuriga ta cha'piboa sailate. 'Lige alé
Berea sebasa alué rio Paulo 'lige alué Silasi,
lige pe abé ilibeko simibale alué ralamuli alé
u'td jurio re'obdlachi. 11 'Lige alué raldmuli
jurio alé ejperégame 'la 'we benindlime nile alué
ra'ichili, tase napuriga alué ralamuli alé TesalOnika
mochigame. 'We galega akele alué rejcholi napu
ruwile alué Paulo alé iliga. 'Lige nabirawé benime
nile alué apeli osirdgime Onorugame ra'ichalila
machindliga pala 'la bijchid ka napuriga ruwile
alué Paulo. 12 'Lige we'ka raldmuli jurio alé Berea
mochigame 'we 'la bijchigale alué rejcholi napu
ruwile alué Paulo alé iligd. 'Lige aminami alué
we'kd umugi alué griego ra'ichame, 'we ndchame
umugi, alueka 'we a'la oyérale alué rejcholi. 'Lige
aminami alué we'ka ri6 griego ra'ichame, alueka

'la oyéralechig6 alué rejcholi napu ruwile alué
Paulo. 13'Lige alué raldmuli jurio alé Tesaldnika
mochigame akele alué rio Paulo alemi eyénardo
alué Esukristo ra'ichdlila beniria ralamuli Berea
mochigame.* 'Lige machisd alemi eyénardo alué
Paulo, 'lige yati simibale alué raldmuli alemi napu
ajtile alué Paulo e'nemia. 'Lige alué raldmuli alé
Berea sebasa, asiriga chatiri ra'ichili ra'ichale.
'Lige se'windriga ruyele alué ra'ichili alé Berea
mochigame ralamuli, napurigd alué ralamuli
Berea mochigame ayOnimala alué Pdulo. 14 'Lige
jaré raldmuli alué Esukristo oyérame alé Berea
mochigame, yati '1égana bayérole alué Paulo alé 'mi
ba'wichi suweke, alé wa'lu ba'wi iligichi. 'Lige alué
rio Silasika abaja alé Beréachi rejpile alué Timoteo
'yuga. 15 'Lige alué raldmuli napu alué Paulo 'yuga
simibale, 'we mejka simibale Paulo 'yuga barkochi
simibale wami wa'ld we'ka ridgichi Atena anilichi.
'Lige alé we'ka riogichi Atena anilichi ro'ile alué
raldmuli alué Paulo 'yuga simibagame. 'Lige alué
rio Pauloka alé we'ka riogichi Atena rejpile. 'Lige
Paulo anele alué raldmuli alé Berea mochigame ku
simibachi;

—]Jeka juldwaka alué rio Silasi 'lige alué Timoteo
'we yati neraga —anile Paulo alé Atena anilichi
rejpiga.

Jena ruwimela alué rio Paulo alé Aténachi asdligo

16 'Lige Pdulo alé Aténachi asale alué oka rio
buigd Silasi 'lige Timoteo. 'Lige alé asaga, alué
Paulo etele larigd nokao alué ralamuli alé Atena

* 17:13 Alué ralamuli jurio tabilé galeme nile alué 'ya nerugame
ra'ichali Onorugame ra'ichdlila napu ruwime nile nawdmili ko Esusi.



HECHOS 17:17 cxii HECHOS 17:19

we'ka ridgichi mochigame. 'Lige alué raldmuli alé
Atena mochigame we'ka e'’karigame newame nile.
'Lige alieti newasa Onorugame neraga eteme nile
lige e'kali tdnime nile alué ralamuli alé Atena
mochigame. 'Lige alué Paulo alieti etega, tabilé
ganilile. We'ka 'matale, 'we sewele. Bo'neka 'la
machiligame tabilé 'la ko. 17 'Lige alué alieti etesa
alué Paulo, 'lige simile alé u'ta jurio re'obalachi
«sinagoga» anilime, simile ra'ichamia alué ralamuli
'yuga. 'Lige alé re'obachi ra'ichale alué ralamuli
jurio 'yuga 'lige griego ra'ichame ralamuli 'yuga
napu 'we 'la nirame nile Onorugame. 'Lige nabi
raweé 'we ra'ichale alué Paulo apiépiri ralamuli 'yuga
alé we'ka riogichi iligd, alé napu ralinélime nile
e'karugame tabiri. 18 'Lige jaré raldmuli mochile
alé Pekurio oyérame. 'Lige jaré mochile alué
Seno anilime ra'ichili oyérame ralamuli.t 'Lige alué
ralamuli anile akisa P4ulo ra'ichachi:

—¢Chieri jukd ye ri6 'we we'ka ra'ichanti, ra-
mueka tabiléchigo ndmatug0?

'Lige jaréchigo anile:

—Pe uché bilé riosi najatilime najkiga ania kawe
ye rio.

Alué ri6 Paulo ruwile alué Esusi ra'ichdlila, 'lige
abiénachigd ra'ichale ku ajaniligo Esusi mukusa.
Alekeri mayele alué raldmuli: «Pe uché bilé riosi
najatilime najkigd anid kawé ye rio.» 19 'Lige

T 17:18 Alué ralamuli napu Pekurio oyérame nile tabilé bijchigame
nile ajtigd Onorugame. Pe mochime nile go'ya 'lige bajia, 'lige
'we newame nile yawiyame, 'we ganiliga mochime nile pe a’bopi
'nmataga. Alué raldmuli napu Seno oyérame nile bijchigame nile
bochigimi ajtigé Onorugame, 'lige pe kili mochime nile, andchaga
mochime nile, tase napurigd alué Pekurio oyérame.

bayéleru alué Paulo alé bilena Areopago anilichi,
alé napu napuime nile alué ralamuli alué ra'ichili
gatemia. 'Lige anile alué ralamuli alé mochigame:

—Ramué raldmuli machindliru alué ra'ichali,
itachiri ruyame ko alué ra'ichili, alué napu mué
ruya ani? 20 'Yako tasiné akiame ke alariga
ra'ichame jemi. Suwdabaga alué ra'ichali machinadliru
ramueé ralamuli.

21 'Lige alué raldmuli alé Atena mochigame
'we benindlime nile alué uché bilé ra'ichili se'nu
nuebo. 'Lige 'we ra'ichanilime nile alué ra'ichili
alué apiépiri ra'ichili senu nuebo. Alariga nile
alué ralamuli 'yasi. 'Lige alé Atena we'ka ralamuli
mejkaka sigame we'ka mochile alé Atena ejperega.
'Lige alué ralamuli abiena 'we beninalime nile alué
uché hilé se'nu ra'ichili nuebo. 22 'Lige alué P4ulo
o'weti ilisale alé Areodpago ra'ichamia alé we'ka
ralamuli mochigichi. 'Lige anile alué Paulo o'weti
ilisisa:

—'Emi raldmuli jena we'kd ridgichi Atena
mochigame, neka eteme ju 'emi we'ka riosi nigame
ko 'lige 'we tdnime ju a'wali alué riosi 'emi. 23 Ne
jemi eyénaturu e'néniga, we'kda e'’karugame etidturu
ne 'emi a'boi newalala 'emi a'boi riosila. 'Lige alé
rewa ne bilena napu kdgime nile Onorugame. 'Lige
jaré ra'ichili osili uchu alé anime: «Siné kachi
ajtigéréko bilé Onorugame tabilé machirume.
Jena jawawa alué go'ame napuriga go'mela alué
Onorugame.» 'Lige Onorugame napu tdnime ju
'emi tabilé machigd, 'we alda machi ne alué
ko Onorugame. 'Lige ne 'la ruwimela chieri ko
Onorugame napu 'emi raldmuli tabilé machi.

24, Onorugame newale ye gawi, alueka suwdabaga
nulame ju jena wijchimoba 'lige 'pa rewagachi
abiena.  Onorugame tabilé bejtégame ju alé
re'obachi, alué re'obd alué ralamuli newalila jena
wijchi ejperégame. 25 'Lige Onorugame tabilé resila
napurigd gu'iriwa raldmulite. Onorugame nejiguru
alawa 'lige buchéguru suwabaga ralamuli. Alueka
suwdabaga nejime jukuru napu eki resilaru ramué.

26, 'Lige sineko pe bi'lepi riéd newale Onorugame.
'Lige Onorugame 'we a'la gu'irile napurigd we'ka
o'chéramala raldmuli jena wijchimoba. Aligesiko
we'kana o'chérale ralamuli se'windriga ra'ichame,
a'bopi ra'ichdlila ra'ichame. Bo'né Onorugame 'la
'natale koche o'chéramala raldmuli 'lige chiéniko.
Arigd 'matale 'we 'ya we'ka bami ta'chd newa
raldmuli. 27'Lige Onorugame newale alué raldmuli
napuriga 'la na'tdmala, «(Koche ajtigd Onorugame
lige churigd ko Onorugame?» 'lige alarigd 'la
oyérawa Onorugame, 'lige siné kachi alué ralamuli
la oyéramala Onorugame. 'Lige Onorugame
tabilé mejka ajti napu mochiru ramué ralamuli,
ramueka tabilé etewia alé ajtigd Onorugame.
28'Lige Onorugame gite ajdlururamué raldmulijena
wijchimoba mochigame. 'Lige ma'chilime nirukuru
ramué Onorugame gite, 'lige akeme nirukuru
ramué raldmuli Onorugame gite. 'Lige Onorugame
ta nejkurisaka, 'lige pecha ajaliwako ramué ralamuli
jena wijchimoba mochigame.  A'chigoriga 'la
anime osale jaré raldmuli jena mochigame 'la
jebénigame osaga, 'la anime osale: «Onorugame
'kuchila nirukururamué, Onorigame newale ramué
raldmuli», anime ju alué osili. 29Bijchid Onorugame

'kuchila niru ramué raldmuli. 'Lige Onorugame
'kuchila niriga, 'lige ¢alué tabiri a'’boi newarigime
'lacha Onorugame nimalawé? 'Lige alueka pe jena
wijchi mochigame ri6 newalila jukuru, pe rejtete
newdrigime ju, 'lige 'Orote 'lige platate, 'lige alué
ralamuli pe a'’boi nataga newalekuru alué tabiri.
30 'Ya bajchd rawé tabilé e'chéwale Onorugame
alué ralamuli, jipeko Onorugame najki napuriga
buydmala resitiri 'ndtalichi. 31 'Lige Onorugame 'ma
anile chiéniko olamio gustisia ralamuli. 'Lige alué
bo'né Onorugame nulémala alué bilé ri6 napuriga
ruwimela chieri ka resitiri 'ndtame 'lige chieri
ka tabilé resitiri matame. Suwdbaga ralamuli
'la machiguru ye ri6 'we a'la bijchid animeli ju
napugiti Onorugame ajaniligame alué rio.

32 'Lige alué ra'ichili akisd alué raldmuli
Onorugame ku ajanaligo bilé rio, 'lige jaré ralamuli
'we gawéliga akele alué ra'ichili. 'Lige alué uché
jaré ralamuli anile:

—Ramueka najkid napurigd uchéchigo siné
nawawa alué ra'ichali ra'ichawa —anile alué
ralamuli.

33 'Lige alué Paulo a'rele alué ra'icha iligé alé,
lige simile. 34 'Lige jaré alué raldmuli najatele
alué Paulo 'lige 'we a'la niraga akele alué ra'ichali.
'Lige alué bilé alué Onisio anilime rio, wa'lula nile
nulame alé we'ka riogichi. 'Lige bilé muki nile
Ramadrisi anilime muki. 'Lige uché jaré ralamuli
abiena 'we galeme nile Onorugame ra‘ichalila.

18

Jena ruwimela Pdulo similigo Korinto anilichi
we'ka ridgichi

1 'Lige a'kinana simile alué Paulo alé we'ka
ridgichi Korinto anilichi. 2'Lige alé we'ka ridgichi
Korinto najtépale bilé ri6 jurio Akila anilime. 'Lige
alué ri6 Akila alé we'ka ridgichi Ponto anilichi
ochérigame nile. 'Lige pe kuli nawdgame nile alué
rio Akila alé Korinto alué upila 'yuga napu Prisila
anilime nile. Alé naka simibale alué oka ralamuli
alé napu mochi alué ralamuli italiano ra'ichame.
Alé we'ka ridgichi wa'ldlachi Roma ejperégame nile
'yvako. Abiji alé Roma mochiga Akila 'lige Prisila,
alué wa'lula napu Kldaurio anilime nile suwabaga
alué ralamuli jurio 'ma mabule, 'lige jaré alué
raldmuli jurio alé Roma mabusiga 'ma jumasile 'lige
sébale alé Korinto.

3'Lige alué Paulo simile alué ralamuli k6limia Ak-
ila 'lige Prisila. 'Lige alué Paulo pe aba alué nochili
nigame nile a'chigoriga napurigd alué ralamuli.
'Lige alué Paulo alé asale nocha alué ralamuli
'yuga. Alué Pauloka u'kuchi gali newame nile
gema napisuligamete.™

4'Lige alué Paulo alé asagd, nabi rawé sawalachi
resibulichi simime nile alé alué raldmuli jurio
re'obalachi «sinagoga» anilime. 'Lige alé re'obachi
iligd ruwime nile alué Paulo Onorugame ra‘ichalila.
We'kd raldmuli jurio mochile alé 'lige abiena
mochile we'ka alué ralamuli tabilé jurio. 'Lige alué
raldmuli 'we rukeme nile. 'Lige alué ri6 Paulo na-
jkime nile napuriga alué ralamuli 'la bijchigimala
alué ra'ichili napu ruwile alué Paulo.

5 'Lige sébale alué oka rid alué Silasi 'lige alué
Timoteo ejiro Maseroniaka simibaga. 'Lige alué

* 18:3 Alug gemaka chibd gujpalate newdrigime nile.

sebasa alé, a'rele alué Paulo nocha alué gema
napisua napu newalime nile gali, alésiko pe
Onorugame nila rejcholi ruyeme nile. Ruyele alué
raldmuli jurio Esusi niligo napu Onorugame julale
napuriga gu'irimala alué ralamuli. 6 'Lige jaré alué
ralamuli jurio alé mochigame sairaga mochile 'lige
'we gaweélele alué Paulo ra'ichalila. 'Lige alué Paulo
alué o'pacha bujasa sawele. Alueka ruwime nile
tabilé chokila ko. 'Lige anile alué Paulo ala'sika:

—Onorugame gastigarimala 'emi raldmuli, 'liko
neka tabilé chokila nimala. 'Lige jipeko ne simela
alé napu mochi alué raldmuli tabilé jurio alué ye
ra'ichili rejcholi ruyemia —anile alué Paulo.

7 'Lige alué Paulo 'ma lanisa, ma'chinale alé
re'obachi. 'Lige alué Paulo alé ma'chinasa, 'lige
simile alé a'bé uché bilena galirale alé napu bejtele
aluéJusto anilime rio. Aluérié 'we a'la nirame nile
Onorugame. Alé re'oba iligachi chega bejtégame
nile alué rio.

8'Lige alué Krispo anilime rié napu wa'lula nile
alé re'obachi nulame, alué ri6 'we a'la bijchigile
alué Esukristo ra'ichdlila napu ruwilige Paulo alé
iliga, 'we 'la oyérale, 'lige suwabaga alué ralamuli
alé galirale mochigame alué Krispo bejtélachi 'we 'la
oyéralechig0 alué Esukristo ra‘ichdlila. 'Lige we'ka
alué uché jaré ralamuli alé we'ka ridgichi Korinto
mochigame 'we 'la oyéralechig6 alué napu ruwilige
alué rid Paulo. 'Lige 'ma rewaraliru alué ralamuli
alé wa'lu ba'wichi bokuika bochigimi.

9 'Lige bilé ruk6 Onorugame etérale alué Paulo
alué Wa'lula Nulame Esukristo. 'Lige anile alué
Esukristo:

—Tase majawa mue rié Paulo, aminabi rupoa
ne ra'ichdlila. 10 Neka nabi alé a'bé ajtikuru mué
repuka napurigd tabilé 'wesi cha oldmala mué.
Neka najki napurigd aminabi ruwimela mué ne
ra'ichalila, we'kd ralamuli mochigame jena we'ka
ridgichi napu oyérimili ju alué ra'ichali —anile alué
Esukristo.

11 'Lige alué rié Paulo asale alé we'ka ridgichi
Korinto bilé bami mina nasipa. 'Lige 'we semariga
beniria asale alué ralamuli alé we'ka riogichi Kor-
into mochigame Onorugame ra'ichalila.

12'Lige alué ri6 Galioni seligame kachi alé ejiro
Akaya anilichi, alé napu wa'lu we'ka ridgichi Ko-
rinto bo'i, lige we'ka alué ralamuli jurio sairale
alué ri6 Paulo. 'Lige alué ralamuli jurio cha'pile
alué Paulo, 'lige cha'pisa, o'tole alé napu gatélime
nile alué ra'ichili, alé napu asale alué ri6 wa'lula
Galioni anilime. 13'Lige anele alué ralamuli jurio

alué wa'lula Galioni: ] ] o
—Ye rioka 'we ané ralamuli napuriga

Onorugame oyéramala nobi se'undriga ruwigd
Onorugame oyérilime tase napurigd nuld ramué
nulalila.t

14'Ma amuli ra'ichale Paulo, 'lige yati neraga ba-
jchara'ichale alué wa'lula Galioni. Alué ri6¢ Galioni
anele alué ralamuli jurio:

—'Emi raldmuli e'’chewa mochi ye ri6 chibi 'sime
korikd o nejkome kdrika, 'liko alariga nisaka, 'la
gatémala ne. 15 'Lige alué napu 'emi ruwi pe

T 18:13 Bilé nulali romano anime nile tabilé chojkiawa uché bilé
nuebo ra'ichali napurigd oyéramala raldmuli. 'Lige alué raldmuli
jurioka anile Pdulo uché bilé nuebo ra'ichali ra'icha ajtigard, tase
napurigd Moisesi benirilige.



HECHOS 18:16 CXix HECHOS 18:19

'emi a'boi ra'ichalila karékuru, 'lige 'emi a'’boi nu-
lalila. Alueka pe 'emi a'boi gatéwagé alé 'minami
simibaga. Neka tabilé wa'lula ninili alué alieti
ra'ichili gatélichikd. Neka pecha alué nochali nigame

kame —anile alué ri6 wa'lula. ] ]
16 'Lige lanesa, alué Galioni 'ma buydnale alué

ralamuli jurio alé napu gatélime nile ra'ichali.
17'Lige ta'ch6 simibachi alué ralamuli jurio, cha'pile
bilé rié Sostene anilime napu nulame nile alué
jurio re'obala. 'Lige alué rié cha'pisa alé, we-
jpisOliru. 'Lige alué wa'lula Galioni 'lige alué
uché jaré e'wélala pe alé jale enegad. 'Lige alué
rio Galioni tabilé chélale reké alieti etea, tabilé
che'sile.f

Jena ruwimela Pdulo ku similigo alé Antiokia

18 'Lige alué Paulo alé Korinto asale we'kabé
rawé. 'Lige we'kabé rawé asisd, ariosi anele
alué we'kd raldmuli Onorugame oyérame, 'lige
'ma simile. 'Lige jimole alé barkochi alué Paulo
alué muki Prisila anilime si, 'lige alué Prisila
gunala Akila abiena si simile, 'lige uché jaré
ralamuli abiénachigd. Ta'chd jimia bdarkochi alé
Senkrea anilichi, sikale bo'né gupala re'waniga
ajchaga alué Paulo,S 'liko 'ma jimale alé barkochi.
19Napu'lige bajonisa, 'lige alé we'ka ridgichi Ebeso
sebale. 'Lige alésiko alué Prisila 'lige alue Akila
uchéchigo bilena simibale, 'lige alué Paulo alé re-
jpile bi'meli. 'Lige alué Paulo simile alé na'minami
u'ta jurio re'obalachi. 'Lige alué Paulo alé re'obachi

I 18:17 E'mesi I Corintios 1:1. S 18:18 Alué gujpa sikiaka,
alueka aniame ju P4ulo cheliera 'ya asale Onorugame napugiti 'we
'la repuliga kdrikd alé Korintochi.

iliga, alué we'ka raldmuli jurio 'yuga ra'ichale alé.
20'Lige alué ralamuli jurio anele alué Paulo:

—Mué Paulo, pe reko we'kabé raweé asiboka jena
we'ka ridgichi —anéleru alué Paulo.

'Lige alué Pdulo tabilé we'lisi asindlile alé.*
21 'Lige ariosi anele alué raldmuli alé mochigame,
'lige anile:

—Uché nawame ne jeka 'emi ralamuli e'nesia,
Onorugame 'la eldsakd —anile alué Paulo.

'Lige alanisa, simile barkochi asaga alué Paulo.
'Lige simile alé uché bilena we'ka ridgichi mejka
Sesarea anilichi. 22'Lige alé we'kd ridgichi Sesarea
sebasa alué Paulo, 'parimi simile alé we'ka riogichi
Rusaleni anilichi alué raldmuli Esukristo oyérame
kolimia. 'Lige alé we'kd ridgichi Rusaleni asisa
pe'wera, 'lige uchéchigo bilena simile alué Paulo.
Simile alé Antiokiaf anilichi. 23 'Lige alé Antiokia
pe'wera asisa 'lige uchéchigo bilena simile alueé
Paulo. Simile alé 'mimi ichurimi we'kd ridgichi
enamia ra'ichali ruigad alué Esukristo oyérame na-
puriga abé 'la na'tdmala Onorugame 'yuga. Okana
ejirochi eyénale, bilena Galasia anilichi 'lige uché
bilena Prijia anilichi.

Jenaruwimela nawdligo alué rio Apolo alé we'ka
ridgichi Ebeso

24 A'lige rawé sébale bilé rié jurio alé we'ka
riogichi Ebeso anilichi, Apolo anilime ri6. 'Lige
alué rio Apolo alé we'kd riodgichi Alejantria

* 18:20 Siné kachi Paulo pe alé simindlime ke anile Rusaleni

anilichi piesta oliachi. Alekeri 'we jigale. T 18:22 Alé Antiokia
chojkile beniria Onorugame nila ra'ichali 'ya siné bakia bami.

ochérigame nile. 'Lige alué rio 'we a'la benégame
nile Onorugame ra'ichdlila ra'ichali ruigd. 25 'Lige
alué ri6 uché jaré raldmulite beniriligame nile 'ya
churiga 'sile alué Wa'lula Nulame Esusi. 'Lige
alué rio Apolo 'we a'ld semdriga ruwile alué
rejcholi. Alué ri6 a'la namale Juani rewaraligo
raldmuli napurigd a'rémala alué tabilé 'la matili.
Alué Apolo tabilé machile alué ralamuli naréligo
Onorugame Alawala pe'ta nujubapi Esusi mukusa.
26 Napu'lige sebasa alé Ebeso, simile alé u'td
jurio re'obalachi «sinagoga» anilime 'lige ruwile
Onorugame nila ra'ichali tabilé majaga. 'Lige
alué muki Prisila 'lige alué Prisila gunala Akila,
alué oka ralamuli akele alué Apolo alé ruya
iligachi. 'Liko alué oka raldmuli bayérole alué
Apolo alé aboi ejperélachi napuriga ruwimela
abé 'la churigd ko Onorugame bowela. 27 'Lige
a'’kinana alué ri6 Apolo simindlile alé ejiro Akaya
anilichi Onordgame ra'ichalila ruyemia. 'Lige
alué ralamuli Esukristo oyérame alé Ebeso 'natale
'we 'la ko napuriga simela. 'Lige jaré alué rid
Esukristo oyérame osili osale napuriga 0'ka simela
alué Apolo. 'Lige anime nile alué osili: «'La 'we
semadriga galega etéwaka ye rié Apolo alé we'ka
riogichi Akaya sebasa», anime nile alué osili. 'Lige
alué Apolo alé Akaya sebasa, 'we semariga gu'irile
alué ralamuli alé mochigame, alué ralamuli napu
Onorugame gu'irilige napurigd 'we a'la bijchigime
nimala Onordgame ra'ichdlila. 28 'Lige alué Apolo
'we a'wagame ra'ichale Onorugame ra'ichdlila alué
ralamulijurio 'yuga. 'Lige alué raldmuli abiénachigd
'we a'wagame ra'ichale rukigd alué Apolo. Bo'né

Apolo 'we ald ma'chigime ruwile Onorugame
ra'ichalila alué Esusi niligo alué napu Onorugame
juldmiorilige. 'Lige alué raldmuli jurio tabilé siné
neyurale alué Apolo 'yuga.

19

Jena ruwimela Paulo ruwiligo chukiligo alé Ebeso

1'Lige alué rié Apolo alé we'ka ridgichi Korinto
ajtigichi, alué ri6 P4uloka enale alé 'mimi iwérachi.
'Lige ariga sébale alué rié alé 'mi bilena we'ka
riogichi Ebeso anilichi. 'Lige alé we'ka ridgichi
Ebeso Paulo najtépale jaré rié Esusi oyérame. 2'Lige
alué Paulo rukele alué alé mochigame ralamuli:

—Napu'lige 'emi 'la bijchigilige Onorugame
ra'ichdlila, ¢'la bajkile Onorugame Alawala alé
'émichi?

'Lige alué ralamuli alé mochigame nejele:

—Ramueka tabilé machiake'é Onorugame
Alawala bajkime ko alé raldmulichi.

3'Lige alué Paulo uchéchigo siné rukele, anile:

—'Lige ¢tachiri gite rewararigame juko 'emi?
—anile alué Paulo.

'Lige alué raldmuli uchéchigo nejele, anile:

—Rewardrigame niru ramué ralamuli napuriga
anilige Juani.

4'Lige alué Paulo anele:

—Alué Juani rewarale pe ba'wite alué ralamuli
napu a'rele alué resitiri 'natili. 'Lige anile alué
Juani: «'La bijchigiwa alué ri6 ra'ichdlila, alué napu
nawamili ju pe'wé», anile alué Juani. 'Lige alué rié
napu nawamili nile a'’kinana, alueka Esusi nile.

> 'Lige alué ra'ichili akisa alué raldamuli, 'lige
'ma rewardrigame gayénale alué ralamuli, alué

Wa'lula Nulame Esusi oyérame nimala. 6 'Lige
alué Paulo alué raldmuli mo'dlachi nochale. 'Lige
Onorugame Alawala bajkile alé ralamulichi. 'Lige
alué raldmuli Onorugame Alawala bajkisa, 'lige
chojkile alué raldmuli se'windriga ra'icha napu
tabilé gayénalige ra'icha bajcha. 'Liko 'ma chojk-
ile ruyea Onorugame nila ra'ichali. Sineko tabilé
namale alué ra'ichali. Onorugame Alawala gu'irile.
7'Lige suwdbaga alué raldmuli makué oka ri6 nile.

8 'Lige Paulo nabi tarali sawalachi resibulichi
simime nile alé alué u'ta jurio re'obdalachi. Bakia
mechda alarigd 'sile. = A'wdagame ra'ichale alué
ralamuli 'yuga napu napuime nile alé re'obachi.
Ruwile Onorugame churiga nuleme ko alué
suwdabaga ralamuli. 'Lige alué ralamuli we'ka
rukele. 9'Lige ajaré alué ralamuli tabilé beninalile
'lige aminami tabilé bijchigile alué P4aulo ra'ichalila.
'Lige 'we gawélele alué 'we semati 'matili 'we
a'lala bowé napu we'kd raldmuli oyérame nile.
Alekeri Paulo 'ma tabilé simile alé jurio re'obalachi
'lige bayérole Esukristo oyérame. Simile bilena
eskuélachi, Tirano anilime nila nile alué eskuela.
Alé napuime nile nabi rawé. 10'Lige lariga benirale
alué Paulo alé oka bami, 'lige we'ka ralamuli jsime
nile alé eskuélachi Onorugame ra'ichdlila benimea.
'Lige alué ralamuli alé akisd alué ra'ichili, 'lige
alé 'mimi simibaga ruyeme nile alué ralamuli alé
'mimi mejka mochigame. 'Lige alarigd suwdabaga
alué ralamuli alé ejiro Asia mochigame akele
Onorugame ra'ichdlila. Jaré alué ralamuli jurio
nile, 'lige jaré tabilé jurio nile. 11'Lige Onorugame
'we a'wagame a'wali 'yale alué Paulo napuriga 'we

'la semariga sa'wdamala raldmuli nayukame. 12 'Lige
alué ralamuli o'téime nile ba'nasoli napu Paulo
bulame nilige mo'ochi napurigd ta simiromala
alué chilid alé buichikana. 'Lige abiena o'toime
nile alué lantaria napu ujchuga nochame nile
alué Paulo. O'toime nile alé 'mi napu asale alué
nayume, 'lige chébale alué nayume alué ba'nisoli
'lige lantaria. 'Lige alariga olasa, yati sa'wime nile
alué nayume. 'Lige we'kd u'kuchipala remonisi
alé ralamuli suldlachi mochigame 'ma buyasime

nile. 'Lige pe Onorugame gite sa'wile alué ralamuli
nayua.

13 'Lige jaré alué raldmuli jurio, alué napu alué
u'tabela remonisi buyanele alé ichurimi e'yénaga,
alueka anele alué u'tabela remonisi alé ralamulichi
mochigame:

—'Emi remonisi 'ma buyasiwa alé mochiga. Ra-
mué nulame niru alué Esusi a'walila gite napuriga
buyasiwa alué raldmuli suldlachi. Ye Esusi ju alué
napu ruwime ju alué Paulo —anele alué ralamuli
alué remonisi alé raldmulichi mochigame ma'chi
buyaniga.

14'Lige bilé ri6 jurio nile Eskeba anilime, wa'lula
balé nile alé re'obachi. 'Lige alué ri6 gichao
in0game nile. 'Lige alué gichao ejtemali 'yome nile
alué ralamuli nayukame napu remonisi u'kuchipala
mochigame nile. «Esusi a'walilate 'yome niru ra-
mué», 'la anigd 'yome nile. 15Nobi siné nejele alué
u'tabela remonisi, anele:

—Neka 'la machi alué ko Esusi, 'lige alué Paulo
aba aké néchig6. 'Lige 'émika, ¢chieri jupaché nok-
aga ania? —anile alué remonisi u'tabela.

16 'Lige alué rié napu ajchdgame nile alué
u'tabela remonisi, nejkdsile alué gichao ejtemali
'yuga. 'Lige asiriga a'wagame nile nejkoga alué
ri0 remonisi ajchdgame sulachi. Asiriga jechaliru
wejpisoka alué gichao ejtemali. 'Lige alué ejtemali
0'pachala 'ma chi'wdnale wejpisokia alé pacha
galirale. 'Lige alué ejtemali alé galirale pe 'yeri
buyaésile elénasiga. 17 'Lige suwdbaga alué raldmuli
jurio alé Ebeso ejperégame, 'lige alué ralamuli
tabilé jurio, napu'lige akisa 'la ikiligo alué ejtemali
wa'lula balé 'kuchila, 'lige a'la iwégame majale alué
akisa. 'Lige anile alué ralamuli:

—Ye Esusi ju 'la Wa'lula, ta'wesi umeérame
—anile 'we 'la niraga.

18 'Lige alué ralamuli alué Esukristo ra'ichdlila
bijchigime, 'ma suwabaga bejsarale alé o'weka jaga
napu 'we resi nokame nile. 19 'Lige we'ka ralamuli
alé Ebeso ejperégame 'we chatiri benime nile
alé apélichi enéniga napurigd sujkurugame nimala.
'Lige alué ralamulika 'ma a'pale alué we'ka apeli
kabitigame osirugime e'kdsimia alé napu we'ka
ralamuli mochile enegd. 'Lige 'ma e'kdsisa 'lige
‘natale cheki najteme niligo alué apeli osirugime.
'Lige maligisa makué mili enomi napu plata nile,
alaki najteme nile alué apeli osirugime. 20 'Lige
larigd 'la we'ka ralamuli aminacho we'ka benile
alué Wa'lula Nulame Esukristo ra‘ichdalila. Nabi
rawé 'we we'kd benile alué Esukristo ra'ichalila
raldmuli. 'Lige alué ra'ichili 'we a'wagame nejkurale.

21'Lige Paulo 'ndtale simiame alé Rusaleni we'ka
riogachi. Bajchaka simindlile alé ejiro Maseronia
anilichi. 'Lige alésiko uché bilena ejiro siminalile



HECHOS 19:22 CXXVi HECHOS 19:25

Akaya anilichi. 'Lige alésiko siminalile alé Rusaleni
anilichi we'ka ridgichi. Bo'né 'nataga anile:

—Alé Rusaleni siko ariga simeli ju ne alé Roma
anilichi wa'la we'ka riogichi.

22'Lige julale oka ri6 bo'né gu'irame alé Masero-
nia anilichi ejiro. Timoteo anilime nile bilé 'lige
Erasto anilime nile alué uché bilé. 'Lige alué
Pauloka alé we'ka ridgichi Ebeso rejpile we'kabé
rawe.

Jena ruwimela we'kd raldamuli na'dwaligo alé
we'ka riodgichi Ebeso anilichi

23 A'lige rawé alué raldmuli alé we'ka ridgichi
Ebeso mochigame 'we ayole, tabilé galega alué 'we
semati 'natili Onordgame boild. 24 'Lige alé asale
bilé ri6 Remetrio anilime. 'Lige alué Remetrio
newame nile alué u'kuchire'oba apieri alué wa'lu
re'oba napu ilile alé we'ka ridgichi Ebeso, 'lige
platate newame nile alué u'kuchire'oba. 'Lige alué
wa'lu re'obd alé Ebeso iligame alué mono Riana
(Artemisa) nila nile alué re'oba alé iligame.”™ 'Lige
alué ri6 ralineme nile alué u'kuchi re'oba platate
newdarigime, 'we we'ka enomi meme nile alué rié
'lige alué uché jaré ralamuli n6chame abiénachig6.
25'Lige alué Remetrio, bayele suwdbaga alué 'yuga
nochame, 'lige abiena alué uché jaré raldmuli
abiénachigo napu mele ralinega alué u'kuchi
re'obd. 'Lige anele alué suwabaga bayesa alé:

—'Emi raldmuli, ramué raldmuli napu eki
alué u'kuchi re'obd ralineme niru, 'we ganiliga
mochiru jena we'kd riogichi Ebeso ejperega
napugiti 'we a'lda meme nirigime enomi alué

* 19:24 Emesi glosario «idolo».

u'kuchi re'oba ralinega. 26 Alué Paulo 'we cha
ani jena we'ka ridgichi nawasa. 'Emi ralamuli
la etidguru alué Paulo la'sichi jena we'ka ridgichi
nawasa. 'Lige 'la akéguru 'emi raldmuli alieri
ra'ichili benirio. Alué ri6 aniguru: «Alué tabiri
napu ralamuli newa4, tabilé 'la bijchiad Onorugame
ju» 'Lige we'ka ralamuli jena we'kad ridgichi
mochigame 'ma alué Paulo oyérame jukuru. 'Lige
amuli bochigimi jena ejiro Asia lariga mochi alué
raldmuli alué Pdulo ra'ichdlila oyeria. 27 'Lige
tabilé 'la nimala alué raldmuli suwdabaga alué
Paulo oyérasa. Pe'wé 'ma tabilé 'la ra'ichdmala
alué ramué nochdlila olaga. 'Lige 'ma tabilé
napuinili raldmuli alé mono Riana re'obalachi. 'Ma
tabilé nirdmala raldmuli alué wa'lula Riana. Jipe
bochigimi jena ejiro Asia alué Rianal oyérame
raldmuli nirukuru. 'Lige aminami bochigimi
gawichi alarigd nirukuru. 'Lige pe abé i'libékomi
alué ralamuli 'ma a'rémala alué Riana oyeria.

28 'Lige alué ralamuli alué ra'ichili akis4, 'lige 'la
iwégame ayole alué ralamuli alué Paulo 'yuga. 'Lige
a'wagame sindka ne'ole:

—iYe Riana wa'lula ju napu ramué raldmuli
oyérame niru jena we'ka ridgichi Ebeso mochigame!
—sinale alué ralamuli.

29'Lige suwdabaga alué ralamuli napu eki mochile
alé we'ka ridgichi Ebeso 'la iwégame ayole alué
Paulo 'yuga. 'Lige okd ri6 Paulo gompaniérola
cha'piliru alué ralamulite. Bilé Gayo anilime nile,
'lige bilé Aristarko. 'Lige alué oka rié cha'pisa,

T 19:27 Alué ralamuli Ebeso ejperégame tanime nile nejkurali alué
mono Riana napurigd 'la 'kuchigame nimala. E'nesi glosario «idolo».

'lige wijchi rekega banagd o'tole alé 'mi napu na-
puime nile alué ralamuli alé we'ka ridgichi Ebeso
mochigame ra'ichili gatemia. 30 'Lige alué Pdulo
simindlile alé napu o'toleru alué oka ri6. 'Lige
alué raldmuli alué Esukristo oyérame tabilé elile
napuriga simela alué Paulo alé 'mi napu o'toleru
alué okd ri6. 31'Lige alué uché jaré ri6 e'wélala
alé ejiro Asia ejperégame, napu alué Paulo amigola
nile, alué ralamuli ndbole ra'ichali anime napuriga
tabilé simela Paulo alé napu o'téliru alué oka rio.
32'Lige alué ralamuli napu napuile alé, 'la iwégame
ne'ole alé jaga. We'ka alué ralamuli tabilé machile
choniga napuiliga alé. 'Lige pe'wé chibi ania jale
alué ralamuli alé jsisd. 33 'Lige alué raldmuli jurio
julale bilé ri6 alé napu mochile alué raladmuli tabilé
jurio napurigd alué ruyémala alué raldmuli jurio
tabilé chojkila niligo, Paulo 'nalina chojkila niligo.
Alué rid jularigame Alejantro anilime nile. 'Lige
alué Alijantro sekate anele napuriga alué ralamuli
i'kili jdmala napurigd 'la gaindmala ra'icha. 34'Lige
alué ralamuli machisa jurio ko, 'lige abéchigo bochi
anile alué ralamuli. 'Lige okd 'ora jale alué ralamuli
ne'oa alé. 'Lige sinale alué ralamuli:

—iYe Riana wa'lula ju napu ramué raldmuli
jena we'karidgichi Ebeso mochigame oyérame niru!
—sinale alué ralamuli alé jaga.

35 'Lige bilé ri6 wa'lula alé we'ka ridgichi, alué
rioka 'la umébale alué ralamuli kili jawia alé lania
jagichi. 'Lige anele Kili jdbasa alué ralamuli:

—Suwabaga raldmuli napu eki ejperéliru jena
we'ka ridgichi Ebeso, ramué ralamuli nilirukuru
alué nochili napurigd repupua alué wa'la re'oba

jena we'ka ridgichi iligame, alué wa'lula Riana
re'obala. 'Lige alué wa'lula napu alé rewagachika
wijchile napu alué Riana ju, alué abiena re-
pugime jukuru ramué raldmuli jena we'ka ridgichi
mochigame. 36 Napu ani ne 'la bijchid ju. Tabilé
'wesi che animela tabilé bijchid ko. Alekeri kili
jawa 'emi raldmuli, pecha che aniboa ta'cho 'la
machigd. Bajchd 'we a'ld na'tawa. 37 'Lige alué
oka ri6 napu 'emi a'pale jeka, alué ri6 peka 'wesi
tabiri chigdlekuru alé re'obachi. 'Lige aminami
peka sayega ra'ichaguru alué Riana 'yuga. 38'Lige
alué Remetrio, 'lige alué uché jaré napu newame
ju u'kuchi re'oba platate, ayosika alué rio 'yuga,
'lige 'la nerukuru bilé rawé napuriga gatewa alué
ra'ichili. 'Lige aminami 'la mochikura alué ralamuli
e'wélala alué ra'ichili gateme. Alué 'yuga gatélime
jukuru alué ra'ichili. 39 'Lige tabilé gatésiga alé, 'liko
uchéchigo bilena gatélime jukuru abé wa'lilachi.
40 E'wélala sontalo jsisakd jena napu ramué mochi,
ichonewa? Pecha chérikd niliga ramueka. Alueka
ramueé 'yuga ayOmala, ramué nejkumea mochiga
mayega. 'Lige alué e'wélala ayosa, 'lige 'we ena
nokimela.

41'Lige alué rid wa'lula larigd anisa, 'ma ku julale
alué ralamuli a'boi ejperélachi.

20

Jena ruwimela Pdulo 'ndtiligo simea alé Siria
anilichi

1'Lige 'ma kili mochibasa alué raldmuli alé we'ka
ridgichi, 'lige alué ri6 Paulo bayele alué ralamuli
Esukristo oyérame alé mochigame raldmuli. 'Lige
alué Paulo alé napubusa alué Esukristo oyérame,

anele napuriga tabilé majaga mochimala alué
ralamuli 'lige aminabi nokisimala Onorugame
oyérisia.  'Liko ariosi anele alué ralamuli alé
mochigame, 'lige simile uché bilena alé ejiro
Maseronia anilichi. 2 'Lige alé ejiro Maseronia
sebasa alué Paulo, 'we we'kana we'ka riogichi
eyénale oildriga alué Esukristo oyérame ralamuli.
'Lige alé eyéniga uché bilena ejiro simile alué
Paulo, Gresia anilime ejiro. 3 'Lige alé ejiro
Gresia asale alué Paulo bakia mecha. 'Lige
alésiko barkochi simé olalige alé Siria anilichi,
'lige ta'ch6 'moa alé barkochi, machile alé barkochi
e'namio jareé rio jurio alué Paulo saila alué Paulo
me'lindlime. 'Liko Paulo larigd machisaka, anile:

—Pe wijchiiliga ku alé Maseroniami simiroma ne
—anile alué Paulo.

4 Jaré rid 'yénale Paulo 'yuga. Bilé alué rio
SOpate anilime nile, 'lige alué Sopate alé we'ka
riogichi Berea bejtégame nile, Piro inola nile. 'Lige
uché bilé rio Aristarko anilime nile napu enale
Paulo 'yugachigo, 'lige uché bilé Segunto anilime
nile. Alué oka rio alé ejiro Tesalonika mochigame
ri6 nile. 'Lige uché bilé rié Gayo anilime si
enale alemi alué Paulo 'yuga, Rerbe bejtégame
nile. 'Lige alué ri6é Timoteo abiena endlechigd
alemi. 'Lige alué rid Tikiko, 'lige alué Tropimo
abiena 'yénalechigd alemi. Alué oka rio alé ejiro
Asia mochigame nile. 5 'Lige bajchd simibale
alué Tikiko 'lige alué Tropimo alé we'kd riogichi
Trc')a51 anilichi. Alé buwele alué ralamuli ra-
mué. 6 Ramueka bajch4, ta'ch6 simiba alé Trdasi,
Bilipo simaruturu. Napu'lige piesta suwisa napu
go'yvame nile bani tabilé kawali ro'érigame, 'lige

barkochi simdruturu alé Troasi anilichi. Maligi
rawé emndaruturu alé barkochi. 'Lige alué raldmuli
alué bajchda simibagame alé, we'kda ridgichi Troasi
mochile. 'Lige ramué alé Troasi sebasa, alé
mochiruturu gichao rawé alué ralamuli 'yuga.

Jenaruwimelawe'lisira'ichaligo Paulo Onortgame
nila ra'ichali

7 Pe kuli bilé rawé sawalachi ruko, napuituturu
ramueé alé bilena galirale bani chi'winamia a'tabé
napuriga ramué raldmuli 'la nélawa alué Esukristo.
'Lige alué ri6 Paulo we'ka ra'ichale Onorugame nila
ra'ichali bajchd ta'cho go'ya. Melénala uché bilena
we'ka ridgichi siminalile alué Paulo, alekeri we'lisi
ra'ichale nasipa ruko si.

8 'Lige alué gali napu mochile alué raldmuli
gepuga, baisdmina chojkégame nile alué gali 'we
re'pd iligame. Alé abé re'pd galichi mochile alué
ralamuli gepuga. 'Lige alé pachad we'ka uchule
rajame aséitete rajérigame. 9 'Lige bilé ri6 re'mali
Eutiko anilime, alé bentdnachi asale gepuga alué
ra'ichali. 'Lige alué re'mali gojchia asale 'lige ariga
gojchile alué ra'ichali gepuga ajtigé, cha we'lisi
ra'icha ililigame Paulo. 'Lige alué re'mali gojchiga
ajtigé alé bentanachi, 'ma wijchile alé bentanachi
ajtigé, 'lige 'ma mukule alé wijchi wijchigd. 10'Lige
alué rié Paulo yati re'kile alué re'mali wijchisao
alé. 'Lige sébaga napu bo'ile alué re'mali mukuga,
gomuruka chujkibale alué ri6 mukugame, 'lige
anele alué uché jaré ralamuli alé jagame:

—'Emi ralamuli pecha majawa, pecha sewépua,
ye rio Eutiko 'ma ku ajanale —anele Paulo alué
ralamuli.

11 'Lige alué P4ulo ku alé 'pa 'mole alé galichi
napu mochilige siné. 'Lige alué rio ku alé re'pa
sebasa, 'lige chi'wanaga nachutale alué bani alé
napuriga alué raldmuli Esukristo oyérame ralamuli
'we a'ld 'mataga mochimala alué Esukristo. 'Lige
alué bani go'sd bajcha, 'lige nujuba go'ale alué
uchéjaré go'ame. 'Lige bosasa, 'liko uchéchigo siné
chojkile ra'icha alué Paulo, 'lige napusi che'lisa
arele ra'icha. 'Lige simile alué Paulo uché bilena
we'ka ridgichi.

12'Lige alué ralamuli 'ma ku galirale 'yurale alué
re'mali ku ajanigame. 'Lige 'we ra'salale alué
ralamuli alué re'mali 'ma ku ajaniligame.

Jena ruwimela Pdaulo 'we jigdligo sebanilia alé
Rusaleni

13'Lige ramueka bajchd simaruturu alé barkochi
mochiga alé we'ka ridgichi Asoni anilichi. 'Lige
alué rig Paulo pe wijchi iliga simile alési. 14'Lige
alué Paulo ramué najtepasa alé we'ka ridgichi
Asoni, 'lige alué Paulo 'moturu alé barkochi ramué
'yuga. 'Lige simdruturu suwdabaga ramué alé
barkochi mochiga alé we'ka riogichi Mitelene
anilichi. 15 'Lige melénala uchéchigo siné
simdaruturu barkochi. 'Lige simdruturu alé a'bemi
napu gawi ili ba'wichi nasipa Kio anilime. 'Lige
uche melénala sebaruturu alé uché bilena ba'wichi
nasipa iligame gawi Samos anilime. 'Lige uché
melénala sebaruturu alé we'kd riogichi Mileto
anilichi. 16 Paulo 'we jigaga enale, yati sebdnilile
alé Rusaleni alé piéstachi asindliga, alué napu
Pentikostesi anilime ju napu'lige 'wile ri'ligo.

Alekeri tabilé ujchabale barko alé Ebeso anilichi
we'ka ridgichi, ejiro Asia. Pe simirale.

Jena ruwimela Paulo ra'ichili ruyéligo alué
ralamuli alué e'wélala alé Ebeso mochigame

17'Lige sebasa alé we'kd ridgichi Mileto anilichi,
alué Pdulo julale jaré rié bayénaliga alué e'wélala
Esukristo oyérame nulame napuriga simamala alé
napu asale boné Pdulo. 18 'Lige alué raldmuli
e'wélala sebasa alé napu ajtile Paulo, 'lige alué
Paulo anele alué e'wélala:

—'Emi ralamuli 'we a'la machiguru chu'sime
nilige ne napu'lige nawasa jena ejiro Asia. 19 'Lige
nabirawé e'waturu ne napuriga nulélige Esukristo
ne'chi. Neka tabilé siné ridliga eyéname ke. I'sinimi
'we seweka eyéname ke ne. I'sinami jurio ralamuli
resi olanile ne'chi, abirigachigo 'la e'weme Kkéturu
ne alué Wa'lula Esukristo. 20 'Lige ne tabilé
aréturu rejcholi ruyea 'emi raldmuli, suwabaga
Onorugame nila rejcholi, napugiti Onorugame nila
rejcholi ka 'we a'la kame 'emi ralamuli 'yuga. 'Lige
neka ruwituru Onorugame ra'ichdlila pandpurimi,
we'ka ridgachimi o pachami galirilimi. 21 'Lige ne
'la iwégame ruyéturu alué ra'ichali alué ralamuli
jurio 'lige alué raldmuli tabilé jurio abiénachigo,
napurigd 'la e'wémala Onorugame napuriga
'ma a'rémala resitiri 'matili, 'lige napuriga 'la
bijchigimala alué Wa'lula Esusi nila ra‘ichalila.

22, 'Lige jipeko alé Rusaleni simé old ne. Pe
Onorugame Alawala gite simé ola ne alé Rusaleni,
'lige ne tabilé machi alarigd nimio alé Rusaleni.
23 Pe yeka 'la machi ne: napu'lige ne 'mimi
ichurimi we'kd ridgichi eyénachi, Onorugame

Alawala aneme ke galirale bajchawara ne 'lige
'we resi ikiméard ne. 24 'Lige neka rekd alué
alieti machié, neka tabilé chéla rekd me'liae ne
a'’kinana. Neka pe 'la sébali olanili napuriga nula
alué Wa'lula Esusi. Julaturu ne ruyéniliga chiena
'la ko Onorugame raldmuli 'yuga.

25> Neka 'la sébali machi tabilé uché etémala 'emi
ne'chi, tabilé 'wesi. Ne 'ma 'la ruyé 'emi churiga
nuld Onorugame. 26 Alekeri jipeko tabilé chojkila
nimalane 'emiraldamuli injierno simasakd napu'lige
suwisd. 27 Neka 'la ruwituru suwabaga napuriga
najki Onorugame. Suwdbaga 'we 'la ma'chigime
ruyéturu ne 'emi. 28 'La 'ndtaga mochiwa 'emi
ralamuli e'wélala a'bopi. Abiena 'we 'la repupua
suwabaga Onorugame Oyérame napu Onorugame
Alawala 'yale napurigd repupua. Alué Esusi
mukule gu'iriga alué raldmuli napu bo'né oyérame
nilige. 29 Ne 'la machi, napu'lige ne simisa jena,
jaré ralamuli jsmela jena ralamuli najsibumia pe
napurlga bilé ajdgame jami oyame niraga. 30 Jaré
'emi a'boi abiénachigo alarlga nimala. Alueka
'yégiga ra'ichamala 'lige jaré 'emi bijchigimala 'lige
'ma si simdmala. 31 'We 'la 'nataga 'emi raldmuli,
tase we'kawawa napurigd 'sile ne. Bakid bami
ruyékuru ne suwdabaga ye rejcholi. Rawemi rukomi
ruyeé ne 'emi nalaka napuriga cha'’pimela 'emi
alué 'natili Esusi nila.

32, 'Lige jipe tani ne Onorugame napuriga
Onorugame 'we ald repumala 'emi ralamuli.
Onorugame ra'ichdlila 'we 'la gu'lrimala 'emi
napuriga 'la sébali ralamuli nimala 'emi napuriga
'la narémala 'emi napu Onorugame nejimorilige.
33 'Lige neka tabilé siné koruka eyena uché

jaré raldmuli nila enomi nibilé o'pacha. 34 'Emi
raldmuli 'we a'la sébali machiguru lariga ko ne.
Napu'lige ne bilé tabiri resi lasakd, bo'né sekalate
nochame ndchiga meka neka napu ne bo'né resi
la. 'Lige aminami alué ye ralamuli napu ne 'yuga
eyena jena, ne 'yame jukuru alué napu resi 'la
alué raldmuli. 35 'Lige ne nabi 'we a'la ruwiguru
churigd nochdmala 'emi raldmuli. Nochawaguru
'emi ralamuli 0'maka nakuriga, alué nayume 'lige
alué napu tamé 'we ikironti ju nochaga, gu'irowa
nochaga. Tabilé we'kawawa napu ani alué Esusi
ra'ichalila: «Abé a'la ju kogilia me'taga narekia.»

36 'Lige 'ma lanisa alué Paulo, 'lige chojkobisiga
ilibale. 'Lige 'ma suwdbaga alué ralamuli
chojkdbisiga jabale. Alué riéd Pdulo tanele
Onorugame napuriga 'la gu'irimala alué ralamuli
e'wélala Onorugame oyérame. 37 'Lige alué raldmuli
nalaka gomurule 'lige chu'mile alué Paulo 'we
chalaga. 38 'We seweka mochile napugiti Paulo
aniligame 'ma tabilé uché etéwili niliga. 'Lige alué
raldmuli alé si simibale Paulo 'yuga alé napu barko
chujkule.

21

Jena ruwimela Pdulo similigo alé Rusaleni

1 'Lige ramueka jimirituru alé bdarkochi, alué
ralamuli abaja ejtebige. 'Lige simaruturu ramué
barkochi si'né alé Kos anilime gawi iligachi ba'wichi
nasipa. 'Lige alé che'labaru ramué. 'Lige uché
melénala simdaruturu ramué alé Rorasi anilime
gawl iligachi ba'wichi nasipa. 'Lige alé simasa,
sebaruturu Patara anilichi we'kd ridgichi. 2 'Lige

alési najteparu bilé barko napu simime nile alé
Benise rewégachi. Abalé ejiro Siria nile. 'Lige
ramué alué barkochi jimirituru, 'lige simaruturu ra-
mué.

3 'Lige ramué ba'wichimi nasipami e'yénaga
etéruturu alué gawi ba'wichi nasipa iligame alué
Chipre anilime gawi. 'Lige ramueka alé waj-
tona niraga simdaruturu, alué gawika alé 0'ind ni-
raga iligéturu alué Chipre anilime. 'Lige ramué
simaruturu alé 'mimi we'ka ridgichi Tiro anilichi
napu ejiro Siria ju. Alé sébale alué barko napugiti
re'kibumili niligame alé alué karga napu muruka
enale alué barko.

4 'Lige ramué alé barkochi e'tigisa simdruturu
alé nasipa we'ka ridgichi.  'Lige ramué alé
we'ka ridgichi najteparu jaré ralamuli Esukristo
oyérame. 'Lige ramué alué ralamuli 'yuga mochiru
gichao rawé.  'Lige alué ralamuli Esukristo
oyérame Onorugame Alawala gu'irile napuriga 'la
machimela alakimeo alué Paulo alé we'ka ridgichi
Rusaleni. 'Lige alekeri anele alué ralamuli alué
Paulo:

—Tase simiboa mué ri6 alé we'kd ridgichi
Rusaleni —anele alué raldmuli alué Paulo.

5 'Lige alué Paulo tabilé e'wale reko ldnilie.
Arigachigo simaruko uchéchigo siné. 'Lige alué
raldmuli alé mochigame alué Esukristo oyérame
rio 'lige a'boi 'yula umugi, 'lige alué 'kuchila abi-
ena, alué suwabaga e'yénigituru ramué 'yuga alé
suwemi a'bé alé napu ili alué wa'la ba'wi, 'lige
alé sebasa chojkdbisiga jabarituru ramué o'maka
iwérali tdnimia Onorugame. 'Lige ariosi aneru
alué we'ka raldmuli alé jdgame. 6'Lige 'ma ariosi

anesa, jimirituru alé barkochi ramué. 'Lige alué
we'ka ralamulika pe alé ro'ile, ku alé a'boi galilachi
simibale.

7'Lige ramué alé we'kd ridgichi Tiro e'yénaga,
sebaruturu alé we'ka ridgichi Tolemaira anilichi.
'Lige alé sebasa, reporaruturu ramué alué we'ka
ralamuli Esukristo oyérame alé ejperégame. 'Lige
ramué bilé rawé mochiruturu alé alué ralamuli
'yuga. 8 'Lige melénala be'd uchéchigo siné
simaruturu ramué napu eki e'narige alé alué rid
Paulo 'yuga. 'Lige pe aba a'lige rawé sebaruturu
ramué alé bilena we'ka ridgichi alé Sesarea
anilichi. 'Lige ramué alé sebasa, simaruturu alé
alué rié Belipe bejtélachi. Alué rio Belipe 'we
a'la benirime nile Onorugame ra'ichdlila. Alué
Belipe nile bilé alué gichao ri6 napu owiliru
alué makué okd rio gite alé Rusalénichi alué
go'ame nachutdlichi.® 'Lige ramué ralamuli alé
mochiruturu alué rié Belipe bejtélachi. 9 'Lige
alué rio Belipe nad malégame ri6 nile, biji i'wé
nile, tabilé 'cho 'yugame. Alué ri0 nile napu
ruwime nilige napu anele Onorugame napuriga
aminabi ruyémala uché jaré ralamuli. 10 'Lige
ramué we'kabé rawé mochiruturu alué rio Belipe
bejtélachi. 'Lige ramué alé mochirigichi nawaturu
bilé rio alé Juréaka simigame napu Agabo anilime
nile napu ruwime nile napu anele Onorugame.
11'Lige alué ri6 Agabo anilime alé nawagd, bujele
alué ri6 Paulo wasibala. 'Lige alué wasibala bujesa
'lige bulele alué Paulo ronolachi 'lige aminami
sekdlachi. 'Lige anile alué rio:

* 21:8 E'nesi Hechos 6:5.

—Onorugame Alawala ruwi ye ra'ichili napuriga
ne mué ruyémala: «Alé Rusaleni mochigame
raldmuli jurio, alué raldmuli bulémala alué ri6 ye
wasibala o'’kame. 'Liko 'ma 'yawali ju alué ralamuli
tabilé jurio napuriga gastigarimala.»

12 '"Lige ramué Paulo gompaniérola 'lige alué
raldmuli alé abaja mochigame, napu'lige alué
ra'ichali akisuga, 'we a'wagame anéruturu Paulo:

—iTase simiboa mué alé Rusaleni! —anéruturu
ramueé alué rio Paulo.

13'Lige P4ulo nejele alanilia:

—'Emi ralamulika, ¢chonigd naligiabaché pe
ne'chi sewétigd? Tabilé chérikdwé reko raldmulika
ne'chi bulé, 'lige rekd me'ae ne'chi alé Rusaleni
mochigame raldmuli. Neka 'ma jena ajtikuru
mukumea alué Wa'lula Esusi oyériga —anile alué
Paulo alanilia.

14 Piulo tabilé e'wale rekd sulilia. 'Liko 'ma
tabilé che aneru ramué. 'Liko pe aneru:

—Olawogd  napurigd najki  Onorugame
—anéruturu ramué alué Paulo.

15 'Lige pe'ta i'libeko 'ma jigaruturu ramué 'lige
'ma simdaruturu ramueé alué Paulo 'yuga alé 'parimi
Rusaleni anilichi we'ka ridgichi wijchijaga. 16'Lige
jaré alué ralamuli alé Sesarea mochigame alué
Esukristo oyérame raldmuli, alué si simibaturu ra-
mué 'yuga. 'Lige ramué raldmuli alé Rusaleni
sebasa, 'lige simaruturu Manasoni bejtélachi 'lige

we'kabé rawé mochiruturu ramueé alé. Alué rio
Manasoni 'yako alé Chipre anilichi bejtégame nile.

Alué rio 'we 'yasi Esusi oyérame nile.

Jena ruwimela Pdulo ra'ichaligo Santiago 'yuga

17 'Lige alué ralamuli alé Rusaleni mochigame
Esukristo oyérame 'we ra'sala ramué alé sebasiga.
18 'Lige melénala alué Paulo si simituru ramué
'yuga alué Santiago si ra'ichamia. 'Lige alé
alué rié Santiago bejtélachi we'ka ri6 mochile
alué e'wélala napu repume nile alué Esukristo
oyérame. 19'Lige alué P4ulo alé sébaga rep0drile alué
ralamuli, 'lige ruyéturu alué ra'ichili napuriga 'siliga
Onorugame alué Paulo 'yuga alé 'mimi eyénachi
we'kand we'ka riogichi alué ralamuli tabilé jurio
ejperélachi. 20 'Lige alué raldmuli alué ra'ichili ak-
is4, 'lige yati cheliera 'yale Onorugame. 'Lige alué
a'boika anele Paulo:

—Mué Paulo Esukristo oyérame napuriga ra-
mueé raldmuli, la machidguru alué ralamuli jurio
we'ka mili mochigo alué Esukristo oyérame jipe
jena. 'Lige alué oyérame anime ju napuriga
la oyérawa alué nulali napu nulale alué Moi-
sesi. 21 'Lige alué raldmuli suwabaga 'la akériguru
mué saega ra'ichachi Moisesi nila nulali olaga.
Akériguru mué alanigd eyenio: «Tase nokiboa 'emi
napuriga nuldlige alué Moisesi 'ya ajtigame rio,
'lige tase rijpunawa alué 'emi 'kuchila isilala na-
puriga nokiame niru ramué raldmuli jurio, 'lige
tase oyérawa napurigd nokiame niruramueé», alar-
igd akériguru. 22 ;Chonokiboa ramué jipe? Napu'lige
alué ralamuli akisa mué jena ajtigarao, we'ka na-
puimala mué saila. Tabilé ganilimala jena ajtigachi
mué. 23 Alekeri 'la sébali olawa napurigd ania
ramué. Jena we'ka ridgichi mochi nad ri6 alué
Esukristo oyérame. 'Lige alué rio ya'ma sébali
olale napurigd anélige 'ya Onorugame napuriga

abé 'lana'tawa Onorugame 'yuga.T 24Mué ri6 Paulo
bayérowakd alué nad rié alé 'mi wa'la re'obachi,
'lige alé ba'ichi bajkiboa alué ralamuli 'yuga. Yeka
aniame ju 'ma 'la bi'wigame ju mué alawala na-
puriga nuld Moisesi ra'ichalila napuriga 'la ba-
jkimela mué alé re'obachi napu ajti Onorugame.
'Lige 'ma najtétawa alué ajdgame napu Kkogime
ju Onorugame, 'liko 'ma 'la rijpunawa re'waniga
alué ralamuli gupala. Alariga 'la machimela alué
ralamuli jurio mué 'la oyérame ko alué Moisesi nila
rejcholi. Machimela tabilé bijchia ko napu anilige
alué uché jaré raldmuli jurio mué saila. 25 Alué
raldmuli Esukristo oyérame alué tabilé jurio, 'ma
ruyeérugame niru 'we 'ya ramué alué rejcholi na-
puriga tajché lagd mochimala alué ralamuli alué
Moisesi nila rejcholi gite. Pe u'kabi alué Moi-
sesi nila rejcholi la ju oyérilia, napuriga jurio
tabilé ayomala alué ralamuli 'yuga. Tabilé go'poa
alué sa'pa alué tabiri rejtete newarigime kogilime.
'Lige aminami tabilé elatiri go'poa. 'Lige ami-
nami tabilé go'poa bilé ajagame tabilé ma'chi paka
me'liragame elald. 'Lige bilé ri6 muki 'yagame,
tabilé se'nu muki 'yuga gojchimeli jukuru. 'Lige
alué muki gunégame, tabilé se'nu rio 'yuga go-
jchimeli jukuruchigd. Pe ye rejcholi pe'kabi 'la
oyéramili jukuru alué ralamuli tabilé jurio.

Jena ruwimela Paulo 'we rest ikiligo

26 'Lige alué Paulo bayérole alué nao ridé. 'Lige
melénala bajkile alé ba'ichi alué ralamuli 'yuga,
'ma bi'wigame alawégame aniame nile napuriga

T 21:23 E'nesi glosario «dedicar a Dios».



HECHOS 21:27 cxli HECHOS 21:30

nulame nile Moisesi. 'Lige wa'lu re'obachi bajk-
ile alué balé ruyemia gichao rawé kachi me'limé
orile alué ajagame Onorugame kdgimia napuriga
Onorugame 'ma ku a'la narémala alué nao rio.

27 'Lige amuli guwdrachi, jaré raldmuli jurio
mochile alé re'obachi ejiro Asia mochigame, alué
ralamuli etele alué Paulo alé re'obachi ajtigo. 'Lige
alué ralamuli 'we cha anile alé jaga. 'Lige alué
uchéjaré ralamuli alé mochigame 'ma na'adwale alué
Paulo 'yuga, alué ralamuli ejiro Asia mochigame cha
chdrigd ruwiligame alué ra'ichili. 'Lige alué ralamuli
cha'pile alué rié Paulo. 28 'Lige anile alué ralamuli
e'wele ra'ichaga:

—'Emi raldmuli israelita, nejkurisi gastigarilichi
ye rid. Ye rio ju bochigimi we'ka ridgichi eyéname
chatiri ra'ichali beniriga raldmuli jurio 'lige ami-
nami tabilé jurio. 'Lige ye rio tabilé nirame ju
Moisesi nila nulali. 'Lige aminami tabilé nirame
jure'oba. 'Ma bayele jaré ralamuli tabilé israelita
napuriga jena wa'lu re'oba ra'pichila e'yénamala
napu tabilé lisensia 'yalime ju napurigd alemi
e'yénamala. Onorugame tabilé najki napuriga alar-
iga nokimela alué ralamuli.

29 'Lige alarigd anile alué raldmuli napugiti
'yabesi etéligame alué Paulo alué ri6 'yuga eyénachi
alé Ebeso bejtégamerio alué Tropimo anilime. 'Lige
alué ralamuli mayele alué Tropimo alé wa'lure'oba
ra'pichilachi bajkiligo alué Paulo 'yuga. 'Lige alué
Trépimo tabilé jurio ralamuli nile.

30'Lige suwdbaga alué ralamuli alé we'ka ridgichi
mochigame 'we ayole Paulo 'yuga. 'Lige 'we jumaka
jsile alué ralamuli alé napu ilile Paulo 'lige 'ma

cha'pile. 'Lige alué ralamuli Paulo cha'pisa, 'lige ba-
nasuka banaga ma'chipale alé re'oba ra'pichilachi.
'Lige alé ma'chi pasa, 'ma 'yérale alé yochi. 31'Lige
alué ralamuli 'la iwégame wejpisole alué Paulo.
'Lige me'linaliga nokale alué Paulo alé. 'Lige bilé
ri6 'male alué abé wa'lula sontalo ruyemia, alé
napumochile alué sontalo. 'Lige alé sebasa, anele:

—Mué rio wa'lula, ye raldmuli jena we'ka
riogichi Rusaleni mochigame 'la iwégame na'awa
—anile aluérig alé sebasa napu asale alué wa'lula
sontalo.

32 'Lige alué abé wa'lula sontalo, yati bayérole
jaré sontalo gapitanila, 'lige we'ka sontalo 'yuga.
'Lige simibale jumika alué we'ka raldmuli na'dwame
enemia. 'Lige alué ralamuli alué Paulo wejpisoa
uchule, 'lige alué ralamuli we'ka sontalo etesa,
a'rele wejpisoa. 33'Lige alué wa'lula sontalo alé
a'’bé simile. 'Lige nulale cha'piniliga alué Paulo.
'Lige nulale buléniliga oka karénate alué Paulo.
'Lige 'ma bulugd ajchasa alué Paulo, 'lige alué
wa'lula sontalo rukele alué ralamuli. Anele:

—¢Chieri ju ye ri6? ¢Tachiri nasibu ye ri6 'emi
ralamuli 'yuga? —anele alué rio.

34'Lige alué ralamuli pe napuchibiriga ne'oa jale
alé. Tabilé 'la bi'lepi ra'ichale alué raldmuli. 'Lige
alué rio wa'lula sontalo tabilé 'la namale lanichi
alué ralamuli alé jaga. 'Lige alué ralamuli cha
bochi ania jaligame. 'Lige alué wa'lula sontalo nu-
lale napuriga o'toboa alué Paulo alé galirale napu
mochime nile alué sontalo. 35 'Lige amuli seba
galirale napu ilile muld, o'winiga 0'toliru alué Paulo
napuriga ta me'limela alué raldmuli, cha ayodligame

alué raldmuli P4ulo 'yuga. 36 Guwana e'yénale 'we
ne'dsiga:
—iMe'lisi alué ri6! —anisiga e'yénale.

Jena ruwimela Paulo ruwiligo tabilé chojkila ko

37 Alué sontalo amuli bajchachi alué Paulo alé
alué aboi galilachi, 'lige rukele alué Paulo alué
wa'lula sontalo griego ra'ichaga:

—¢'La lisensia neji mué wa'lula napurigd ne
ra'ichdmala pe u'kabi ra'ichili?

'Lige alué wa'lula nejele:

—'La benégame ju mué griego ra'ichaga, neka
tabilé machié mué griego ra'ichame ko. 38 ;Tabilé
mué ju alué rié Ejipto bejtégame napu geriyero
nilige, napu 'yuga eyénilige nad mili geriyero jami
mejkami tabilé ridgachi?

39'Lige alué Paulo anile:

—Neka pe jurio ju, alé we'kd riogichi Tarso
anilichi ochérigame ju ne, alé wa'lulachi we'ka
riogichi ejiro Silisia anilichi. Pe rekd lisensia
'ydwagO ne napurigd ra'ichdmala ne alué ralamuli
'yuga.

40 'Lige alué wa'lula sontalo 'la elile napuriga
alué Paulo ra'ichdmala alué ralamuli 'yuga. 'Lige
alué Paulo o'weti ilisale alé gali mulachiri re'pa
ajtigé. 'Lige alué Paulo o'wetl ilisiga, 'lige sekate
ra'ichaga, 1'kili mochibale alué ralamuli, 'lige anele
alué we'ka ralamuli ebreo ra'ichaga:

1 —Emi raldmuli jurio napuriga ne 'lige 'emi
e'wélala jurio abiénachig0, 'we 'la gepusi ye ra'ichili
churiga 'la nemime ne.



HECHOS 22:2 cxliv HECHOS 22:6

2'Lige alué raldmuli alué ebreo ra'ichachi akisa,
abéchigo kili mochibale alué ralamuli alé. 'Lige alué
Paulo anele alué ralamuli:

3 —Neka pe bilé rid jurio juke'é, alé Tarso
anilichi we'ka ridgichi ochérigame, alé ejiro Silisia
anilichi. 'Lige u'lubékd jena Rusaleni bejtera ne.
'Lige jena asaga beniruturu ne alué Gamalieli anil-
ime riote alué nulali 'ya nerugame. 'Lige ne 'we
oyérame ju Onordgame napurigd nokame ju 'emi
raldmuli. 4'Lige ne 'yako 'we najatame ke ne alué
raldmuli napu oyérame ke alué Nuebo Bowé, ridtiri
'lige umugitiri. 'Lige 'ma cha'pisa, nejime ke ne alé
e'weélalachi napurigd me'limela. Ne chojkila kéturu
napurigd suwimela alué raldmuli. > 'Lige alué
abé wa'lula balé, 'lige alué uché jaré e'wélala alé
wa'ld re'obachi nulame, suwdabaga alué ralamuli
'we a'la machiguru ne alariga 'siligo. 'Lige alué
ralamuli 'yaturu ne'chi osili napuriga o'tomela ne
alé we'ka riogichi Ramasko anilichi, napuriga ne
'yadmala alué ralamuli jurio alé Ramasko mochigame
napuriga eliwa ne napuriga cha'pimela ne alué
ralamuli Esukristo oyérame alemi mochigame, na-
purigéa jeka Rusaleni a'pamala ne buluga napuriga
gastigariwa jena alué ralamuli.

Jena ruwimela Paulo ruwiligo churiga a'réligo
alué resitiri 'ndtili

6 Paulo uché rajpé ra'ichili ruwile, 'lige anile:

—'Lige ne 'mi alemi bowichimi endgichi alé
Ramasko simea, 'lige amuli sébachi ne alé we'ka
riogichi Ramasko anilichi, 'lige rawé kéturu amuli
rawilichi, 'lige a'wdgame ra'Osaga ilibaturu alé
'‘pakana rewagachika. 'Lige noligd ra'ésiga ilibaturu

alé napu ne iligé. "We rasorume kéturu alué ra'osali.
7'Lige ne 'ma wijchi bo'ibaturu. 'Lige alé wijchi
bo'iga bilé ra'ichali akéturu ne. 'Lige aniéturu alué
ra'ichali: «Sauli, Sauli, ¢{chonigd sayega eyena mué
rio ne'chi'yuga?», anichane alué ra'ichali alé. 8'Lige
ne anéturu: «;Chieri ju mué sikania?», anéturu ne
alué ra'ichili. 'Lige aniéturu alué ra'ichali: «Ne rid
ju Nasareta bejtégame alué Rabi rijimala napu
nawamili nilige, napu mué najatu resi olaniliga,
alué ju ne.» 9'Lige alué raldmuli napu ne 'yuga
e'yénilige alemi, alueka 'we a'la sébali etele alué
ra'osali, 'lige 'we majale. 'Lige alué ra'ichili napu
ne akele, alué raldmuli tabilé akele. 10'Lige neka
rukéturu: «Mué Wa'lula, ¢chu'simili juko ne?» 'Lige
alariga nejele: «Ilisiwa mué alé, 'lige yati simiboa
alé 'mimi we'kd ridgichi Ramasko anilichi. 'Lige
muério alé we'karidgichi Ramasko sebasa, alé bilé
rié ruyémala mué churigd 'simio mué.» 11'Lige alué
ra'osili 'ma tabilé ma'chilime newaturu ne busila.
'Lige alué ralamuli alué napu ne 'yuga e'yénilige,
alué ralamuli sekachi cha'piga baniruturu ne'chi
alé mina we'ka riogichi Ramasko anilichi.

12, 'Lige alé we'kd ridgichi Ramasko anilichi
asale bilé ri6 Ananiasi anilime. 'Lige alué ri6 'we
a'la sébali olame nile alué Moisesi nila nulali. 'Lige
suwabaga alué ralamuli jurio alé we'ka riodgichi
Ramaskochi mochigame 'we a'la nirame nile alué
ri6 Ananiasi. 13'Lige alué ri6d Ananiasinawdturu alé
napu ne ajtigé ne'chi e'nemia. 'Lige aniéturu alué
rio alé nawasa: «Mué Sauli, ramué okaka jurio
niru, ku 'la ma'chilime nimala mué.» Napu'lige
ne lanésiga, yati ku ma'chili ne, 'lige etiaturu ne
alué rig. 14 'Lige aminami aniéturu alué rié

Ananiasi: «Onorugame 'we gu'irile alué raldmuli 'ya
mochigame ramué rijimala, Onorugameka natale
'we 'ya napurigd mué rio 'la machimela churiga
olanilia Onorugame ramué, 'lige aminaminapuriga
mué 'la etémala Esusi 'la sébali olame tajsiné
che'sime, 'lige aminami napurigd mué akimela
bo'né alué rio ra'ichachi. 15 'Lige Onordgame na-
jkiguru napuriga mué suwabaga ralamuli ruyémala
alué napu etele mué abiena napu akele mué.
16 'Lige jipe tabilé aminabi buwewa mué. 'Lige
yati rewardrigame niwa mué rio alé wa'la ba'wichi
bochigimi bokuika, alué Wa'lula Onorugame taniga
e'kali napuriga e'’kdmala mué na'talila.»
17'Lige alué Paulo aminabi ruwile ra'ichili:

—'Lige ne ku jena Rusaleni sebasa, simigéturu
ne alé walu re'obachi Onorugame 'yuga
ra'ichamia. 'Lige ne alé iligd Onorugame 'yuga
ra'icha, Onorugame etidturu ne 18 'lige etidturu ne
alué Wa'lula napu ne'chi nuleme ju.

» 'Lige aniéturu alué Wa'lula: «Mué Paulo yati
simiboa jena Rusaleni asagd. Alué raldmuli
jena Rusaleni mochigame pecha bijchigimiligo mué
ra'ichdlila churigd ko ne», aniéturu alué Wa'lula.
19 'Lige ne anéturu: «Mué Wa'lula, suwdbaga
raldmuli jena mochigame 'we a'la sébali machi
ne 'we ichurimi u'kuchi jurio re'obdlachi eyéname
ko ne alué ralamuli mué oyérame 'yaga, 'lige ne
nuleme ke napuriga cha'pimela galirale mo'amia
alué raldmuli, 'lige aminami nulame ke ne we-
jpisOniliga alué raldmuli mué oyérame. 20'Lige alué
Siteba me'liachi, alué mué ra'ichalila ruwime, 'lige
ne alé iligéturu alué rié me'liachi. 'Lige ne 'we

a'la niraturu napurigd me'liboa alué rio. 'Lige ami-
nami ne reputuru alué raldmuli o'pachala napu bu-
jale alué raldmuli alué Siteba bajsibumia.» 21 'Lige

alué Wa'lula ané ne'chi: «Simiboa mué alé 'mimi
mejka napuriga benirimala mué Onorugame nila

ra'ichali alué ralamuli tabilé jurio.»

Jena ruwimela we'ka sontalo wejpisonaligo alué
Pdulo

22 'Lige alué laki ra'ichali gepusa alué raldmuli,
'lige uchéchigo siné chojkile alué ralamuli bochi
ania ne'oa. 'Lige e'wele sindka anile alé jaga:

—Yati me'liboa alué Paulo, cha 'sime ri6 ju alué,
tabilé we'lisi ajaga a'rewa alué rid jena —alariga
sinale alué raldmuli alé jaga.

23 'Lige alué ralamuli biji 'we ne'oa jdgichi alé,
o'pacha bujaga lowaga anile alué ralamuli ayoga,
'lige aminami alué we'étiri 'pari paka anile. 24'Lige
alué abé wa'lula sontalo nulele alué uché jaré
sontalo alué Paulo cha'piniliga, napuriga alé
galirale bajchawa alué a'boi sontalo galilachi.
'Lige aminami nulele napuriga alué sontalo
wejpisoka rukémala alué Paulo tachiri najsibuliga
alué ralamuli 'yuga, choniga aliena aydliga alué
raldmuli alué Paulo 'yuga. 25'Lige amuli wejpia
alué Paulo alué wi'chi sipandrigamete, 'lige anele
alué Paulo alué sontalo gapitanila alé iligame:

—¢'Lalisensia ni mué napuriga wejpisomala bilé
ri6 romano peka 'cho rukiga tachiri najsibuliga
ne?

26 'Lige alué gapitani alué ra'ichili akisd, simile
alué abé wa'lula sontalo emnemia. 'Lige simiga
alué gapitani alé anele:

—'We a'la 'nataga, siné kachi cha 'simirépokué
mueé alué rio 'yuga. Alué rioka 'we najtékame ju,
'lige aminami romano ju —anile alué ri6 simiga
alé 'mimi alué abé wa'lula sontalo enemia simia.

27 'Lige alué abé wa'lula sontalo yati simile
e'nemia alué Paulo. 'Lige rukele alué abé wa'lula
sontalo alué Paulo nawiga alé:

—¢'La bijchid romano ju mué? —anele.

'Lige alué Paulo nejele:

—Jawé —anile alué Paulo.

28'Lige alué abé wa'lula sontalo, anele:

—Ne nirikd we'kd enominajtigi'é romano gaina-
lia —anile alué abé wa'lula sontalo.

'Lige alué Pauloka nejele:

—Romano ju ne, ne o'nolaka romano niligame,
alekeri romano ju ne —anile alué Paulo.

29'Lige alué sontalo alué Paulo wejpisdnalime ku
a'mibé simibale. 'Lige alué abé wa'lula sontalo 'we
majaga etele alué Paulo machisaka romano ko.

Jena ruwimela Paulo ruwiligo e'wélala jurio 'yuga
ra'ichaligo

30 'Lige melénala alué abé wa'lula sontalo, 'we
machindlile tachiri najsibuliga alué Paulo alué
ralamuli 'yuga, choniga aliena ayonia alué Paulo.
'Lige nulale ma'chi paniliga alué Paulo. 'Lige nulale
napuriga suwabaga napubuwa alué balé e'wélala,
'lige aminami alué ralamuli e'wélala seligame abi-
ena 'ma bayéliru aléchigd napuriga napubuga
mochiga rukémala alué raladmuli tachiri najsibuliga
alué Paulo alué ralamuli 'yuga. 'Lige alué ralamuli
suwabaga 'ma napuisa, 'lige alué Paulo alé o'wemi
elaleru alué we'ka raldmuli mochigichi.

23

1'Lige alué Paulo 'we o'wé e'nele suwdbaga alué
e'wélala alé mochigame. 'Lige Pdulo anele alué
e'wélala:

—'Emi raldmuli jurio napuriga ne, 'la e'wame
ju ne napurigd nuld Onorugame 'yasi, 'lige jipe
abiena, 'lige tabilé chélaga Onorugame 'yuga.

2 'Lige alué wa'lula balé Ananiasi anilime,
nulele Paulo chu'ala wejpisoniliga ra'icha iligichi.
Nuléleke'é alué ralamuli alé a'mulipi jagame napu
alué Paulo ilile. 'Lige alué Paulo nejele alué balé
lanime akisa, anile:

3—Onorugame wejpimela mué riéd. Mué rié 'we
semariga asaga ani kaka amaobaka, 'lige alué mué
alawalaka 'we chdligame ke asaga ani alé. Mué 'we
a'la rejcholi ruyétékuru, 'lige pe chatiri ra'ichili ruyé
ani mué alué ralamuli. Mueka ¢;chonigd nulébeché
ne'chi wejpiniliga? Pe sayega ra'icha mué rio alué
'we a'lala ra'ichili 'yuga.

'Lige alué raldmuli alé mochigame anele alué

PéUIO: Ve . 7 . Ve . V4
4 —Mué ri6 'malina 'we chatiri ra'icha alué
wa'lula balé 'yuga, alué napu Onorugame 'yale

nochili —anele alue ralamuli.
5> 'Lige alué Paulo anele:

—'Emi ralamuli, neka tabilé machié alué rié
wa'lula balé ko. Neka pecha lariga ra'ichamiliko
alué rio olagd, 'la machisaka ne wa'lula balé ko
alué rio. Alekeri gite ani alué osili Onordgame
ra'ichdlila: «Tabilé chatiri ra'ichawa alué wa'lula
nulame 'yuga.»

6 'Lige alué Paulo machile jaré rié mochigo alé
saruseo 'lige uché jaré bariseo. 'Lige alekeri anile
alué Paulo e'wele ra'ichaga:

—'Emi ralamuli jurio, ne rié pe bariseo ju, ne
o'nola 'lige ne apolochila, bariseo kéturu suwabaga.
'Lige 'émika ne'chi gastigarinili aniga ne 'we cha
'sime korikd. 'Lige neka 'la bijchigime ju bilé rid
mukusa, ku ajaname ko, pe alekeri gite gastigarinili
'emi ne'chi.

7'Lige alué ra'ichili akisa alué ralamuli saruseo
'lige bariseo a'bopi ra'ichale alué ralamuli rukega.
'Lige 'we bochi anile alué ralamuli, 'lige ariga
na'awale aniga alué ralamuli saruseo alué bariseo
si. 'Lige alarigd 'ma tabilé bi'lepi 'natili 'natale
alué raldmuli. 8 'Lige alué raldmuli saruséoka tabilé
bijchigame nile ku ajdname niligo bilé ri6 mukusa,
lige tabilé bijchigime nile neruga alawa nibilé
santo anjeli. 'Lige alué ralamuli bariséoka 'we
a'la bijchigime nile suwabaga alué, napuriga ku
ajaname ko bilé rio mukus4, 'lige 'la bijchia neruga
bilé alawa 'lige santo dnjelitiri. 9 'Lige abéchigo
bochi anile na'duka alieti ra'ichiga. 'Lige jaré alué
bariseo napu benirame nile alué Moisesi nulalila,
alueka o'weti jasele. 'Lige anile:

—Ye rio pecha che 'sika eyéneleko jemi. Siné
kachi Onorugame Alawalate 'we a'la ra'ichame
kéréleké ye rid. 'Lige siné kachi alué santo anjeli
'yuga ra'ichame kéréleké ye rio. 'Lige ramué
raldmuli lanelia ye rid, pe sayega ra'ichawaleké
Onorugame 'yuga —anile alué ralamuli.

10'Lige alué we'kd raldmuli na'dwale alué ra'ichili
akisa. 'Lige alué abé wa'lula sontalo abéchigo
iwégame majale alué raldmuli laki aliena bochi
anichina'auka. 'Lige alué wa'lula sontalo lale, «'ma
a'tabé chi'wanamala ye Paulo», 'lale. 'Lige alar-
iga jaré sontalo julale ma'chi paniliga alué Paulo

alé we'ka riogichi ajtigame napurigd ku alé 'mi
o'tomela alué sontalo galilachi.

11 'Lige we'liko rukd sébale Esukristo Wa'lula
Nulame alé sontalo galilachi napu ajtile Paulo 'lige
a'bé ilibaga anele alué Esukristo:

—Mué Paulo tabilé chélawa, mueka 'we 'la
ruyele churigd ko ne jena Rusaleni mochigame
ralamuli 'yuga, a'chigoriga alarigd ruyewa alé
we'ka ridgachi Roma mochigame ralamuli.

Jena ruwimela we'ka raldamuli jurio me'lindliligo
alué Paulo

12 'Lige melénala jaré raldmuli jurio abopi
ra'ichale me'lindliga alué Paulo. Anile:

—Ramué ri6 napu eki alué Paulo me'lindlime
niru o'maka bi'lepi na'tawa, 'lige tabilé go'ame
go'poa ramué, 'lige tabilé ba'witiri bajiwa ramué
napusi me'lisd alué Paulo. Alige kuli go'poa
ramué go'ame. 'Lige ramué ta me'lisuga alué
Paulo, 'lige ramué najkiboa napurigd Onorugame
gastigarimala ramué ralamuli —anile alué ralamuli
alué Paulo me'lindlime.

13'Lige we'kd riod nile alué Paulo me'lindlime, oka
lid rasigame ri6 nile. 14 'Lige alué we'kd ralamuli
alué Paulo me'linalime simibale alé napu mochile
alué e'wélala balé, 'lige alué uché jaré e'wélala
ralamuli jurio nuleme. 'Lige alué Paulo me'linalime
anele alué e'wélala:

—Ramueka 'ma gatéruturu ye  ra'ichili
—aniruturu ramué—. 'Lige 'we 'la sébali olawara,
napusi Paulo me'lisa a'lige kuli go'pdra go'ame
'lige aminami a'lige kuli bajiwara ba'wi. 'Lige
ta me'lisdka ramué alué Paulo, ramué najkibora

napuriga Onorugame gastigarimala ramué raldmuli
—anile alué we'ka rio alué Paulo me'lindlime.

Abiena anile:

15 —Téaniwa 'emi alué abé wa'lula sontalo na-
puriga be'li jeka a'pamala alué Paulo napurigd bilé
ra'ichili gatémala 'emi alué Paulo 'yuga. 'Lige ramué
alé 'mi boichi mochiwa chiboka Paulo buiga. 'Lige
ramué aleka endgichi me'liboa alué Paulo, ta'chd
sébachi jeka.

16 'Lige alué Paulo go'chila ranala re'mali
machile alué ralamuli jurio alué Paulo me'linalio.
'Lige alué re'mali machisd larigd anio alué
ralamuli, 'lige simile alué re'mali alé 'mi alué
sontalo galilachi alé napu asale alué Paulo. 'Lige
alé sebasa, ruyele alué Paulo alania mochigo alué
raldmuli. 17 'Lige alué Pdulo alué ra'ichili ruyésiga,
bayele bilé alué sontalo gapitanila. 'Lige alé sebasa
alué gapitani, 'lige anele:

—Ye re'mali o'tobdka alé 'mi napu ajti alué abé
wa'lula sontalo, ye re'mali bilé ra'ichili ra'ichdmala
alué abé wa'lula sontalo 'yuga.

18'Lige alué sontalo gapitdnila o'tole alué re'mali
alé 'mi napu asale alué abé wa'lula sontalo. 'Lige
alé sebasa, alué sontalo gapitanila anele alué abé
wa'lula sontalo:

—Aluérionapu galirale bajchdariga ajti alué Paulo
anilime, aluete jularu ne ye re'mali o'toriga bilé
ra'ichali ra'ichamili ju mué 'yuga.

19'Lige alué ri6 abé wa'lula sontalo cha'pile alué
re'mali sekala, 'lige 'minami o'tole alué ra'ichili
rukemia. 'Lige rukele:

—¢Tachiri ra'ichili ruimé ola ko mué? —anile
alué wa'lula sontalo.

20'Lige nejele alué re'mali:

—Alué raldmuli jurio 'ma 'la gatega mochi
ra'ichali a'bopi tanimala mué wa'lula sontalo
napurigd mué alé o'tomela alué Pdulo napu
mochi alué ralamuli napuriga abé 'la gatémala alué
ra'ichali. 21 'Lige mué wa'lula tabilé bijchigiwaka
reko alanichi alué ralamuli. Oka lia rasigame rio ju
alé boichimi buwémili ju chiboka Paulo me'limea.
'Lige anile alué ralamuli: «'We a'la gatewa bi'lepi
'natili ramué rio, tabilé go'poa ramué alué go'ame,
'lige tabilé ba'witiri bajiwa ramué napusi me'lisa
ramué alué Pdaulo, a'lige kuli go'poa ramué alué
go'ame. Ramueé raldmuli ta me'lisuka alué Paulo,
najkiboa ramué raldmuli napurigd gastigarimala
Onorugame ramué», anile alué raldmuli jurio.
Jipeko alué raldmuli buigd mochi ta'ld o'tomela
mué alué Paulo alé.

22'Lige alué wa'lula ku julale alué re'mali alaniga
napurigd ta'wesi ruyémala.

Jenaruwimela Paulo o'toriligo alé napu ajtile alué
wa'lula gobierno Pélisi

23'Lige alué abé wa'lula sontalo bayele oka gap-
itani. 'Lige anele 'ma alé sisao alué gapitani:

—Ruyéwaka we'kd sontalo napuriga yati
jigamala napurigd simamala alé Sesarea anilichi
wa'ld we'ka ridgichi. Simamala jena gi makué 'ora
kachi jipe rukd. OKka siento sontalo wijchi jaga
simdamala, 'lige gichdosa makué gawé asigd, 'lige
che oka siento sela o'’kame.

24 'Lige aminami nulale jaré gawé 'yaniliga na-
puriga alué Paulo asiga endmala boichimi. 'Lige

alué abé wa'lula sontalo, anele alué oka gapitani
simibachi alué Paulo o'ka:

—Asiriga 'larepupuaye Paulo alé 'mimiboichimi,
napuriga tabilé 'wesi ralamuli che olamala ye Paulo
boichimi endagichi. Semariga 'yawa alué wa'lula
seligame alué we'ka ridgichi Sesarea ajtigame rid
Pélisi anilime.

25 'Lige alué sontalo abé wa'lula bilé apeli osili
0'tdriga julale alué we'ka sontalo, 'lige alué apeli
osirugime alué seligame alé Sesarea ajtigame 'yawili
nile alué apeli osirdgime. 'Lige anime nile alué
apeli:

26 «Ne ri6 Kldurio Lisia, 'we repori ne mué rio
wa'lula seligame alé we'kd riogichi Sesarea ajtigame
Pélisi. 27 Raldmuli jurio jena mochigame, cha'pile
alué rio Paulo jena. Amuli me'liliru alué rié Paulo.
Neka 'la machiéturu romano ko, alekeri simituru
ne sontalo 'yuga napurigd aminabi tabilé che
olawa. 28 Neka machinalituru chonigd cha'piligo
alué ralamuli alué Paulo. Alekeri 0'to ne napu na-
puime ju e'wélala jurio rukemia tachiri najsibuliga
alué Paulo alué raldmuli 'yuga. 29 'Lige ne alé
'la machi alariga ko alué. Pe a'boi na'talila gite
cha'pile alué ralamuli jurio alué Paulo. 'Lige pecha
nerugeko napuriga me'liboa alué Paulo, 'lige am-
inami pecha galirale bajchalime nitéko alué Paulo.
30'Lige jipe machine we'kd raldmuli jurio napuiligo
alué Paulo me'limea jena. 'Lige alekeri mué rid
Pélisi jula ne alué Paulo. 'Lige ne ané ye ralamuli
jena mochigame napurigd alemi simamala alué
ralamuli alué ra'ichili gatemia mué rio 'yuga. Pe eki
jupa ye ra'ichili. Aridsiba mué wa'lula Pélisi.»

31 'Lige alué sontalo, napurigd anélirige 'ma
sébali mochileke'é. 'Lige bayérole alué Paulo, 'lige
simibale aba a'lige ruké gi makué 'ora kachi. 'Lige
alé simasa, sébale alé Antipatri anilichi we'ka
riogichi. 32 'Lige alué sontalo wijchi jaga e'yéname
ka pe alé ku ro'ileke'é. 'Lige ku alé galilachi napu
mochime nile alué sontalo, ku alé sébale alué
alé ro'isa. 'Lige alué gawé aségameka aba 'we
simibale alé Sesarea alué Paulo 'yuga. 33 'Lige alé
we'ka ridgichi Sesarea sebasa alué sontalo, 'lige
'yale alué apeli osirugime alué napu nabolige alué
sontalo Klaurio, 'yale alué wa'lula seligame Pélisi,
'lige aminami alué Pdulo alé sébaga. 34 'Lige alué
rio wa'lula seligame alé Sesarea ajtigame alué osili
leérasa, rukéliru alué Paulo koche ochérigame rio
niligo.

'Lige alué Paulo anele:

—Neka alé ejiro Selisia ochérigame rio ju—anele
alué Paulo.

'Lige alué ri6é wa'lula 'ma akisda alieti, 35 anele
alué wa'lula alué Paulo olaga:

—Ne a'la gepumala alué ra'ichili napu ruwimela
ju alué raldmuli jurio jeka jsisd alué mué
cha'pigame. Allige 'we a'la gatémala ne alué ra'ichali
—anile alué wa'lula seligame rio.

'Lige alué Paulo juldliru alé wa'lu galichi, alué
gali napu bejtégame nile i'sinimi alué wa'lula Erore
'va. 'Lige jaré sontalo 'yuga julale alemi napuriga
repumala alué Paulo alé ajchaga.

24

Jena ruwimela Pdulo ra'ichaligo wa'lula Pélisi
yuga

1 'Lige maligi rawé nujubapi kachi sébale
alué wa'lula balé Ananiasi anilime rié6 Rusaleni
ajtigame, sébale alé Sesarea anilichi. 'Lige jaré
e'wélala jurio 'yuga nawale alué ri¢ alé. 'Lige alué
rio Tértulo anilime abiena nawale aléchig6. Alué
rio Tértulo anilime 'we benégame nile alué ra'ichili
gatega, alekeri a'pdliru alé. 'Lige alué raldmuli
alé jsile napu asale alué wa'lula seligame Pélisi
anilime. 'Lige alué ralamuli alué ra'ichili ruimea
jsile, napuriga saega ra'ichamala alué Paulo olaga.
2'Lige Paulo alé a'pasiga, 'lige alué rid Tértulo alemi
a'mulipi simiga napu asale alué Pélisi 'lige anele:

—Wa'lu cheliéraba mué wa'lula seligame, ramué
ralamuli 'we ganiliga mochiru tabilé chélagad. "We
ra'salagd mochiru ramué ralamuli, napuriga nula
mué rio wa'lula 'we a'la ju, 'we semariga nulame
ju mué rio wa'lula Pélisi. "We semariga gu'irime ju
mué raldmuli. 3 'Lige alué napuriga nuld mué rio,
bochigimi 'la larigd nokia ramué we'ka ralamuli.
'Lige 'we ra'salaga mochiru ramué raldmuli. Wa'lu
cheliéraba. 4 Neka pe u'kabi ra'ichali ruwimela,
ramueka tabilé we'lisi resibatinile mué. Neka
tani napurigd 'we 'la gepumala mué ye pe u'kabi
ra'ichali. > Ramué raldmuli machiaa ye Pdulo
'we chatiri ri0 ko. 'Lige 'we bochigimi gawichi
eyéname Ko ye rid pe alué raldmuli jurio na'awitiga
alemi we'kana we'ka riogichi mochigame ralamuli.
'Lige wa'lula nulame ju ye Paulo alué we'ka
ralamuli nuleme napu uché bilé 'natili cha'pile
napu Nasareno anélime ju. 67 'Lige aminami
tabilé nirame ju alué wa'ld re'oba ramué ralamuli
nila. 'Lige ramué ralamuli alekeri cha'piraturu ye

ri6 Pdulo, 'ma najsibunilime ramué nila rejcholi.”
8 'Lige mué bo'né la rukewa alué P4ulo napuriga
'la machiboa pala 'la bijchia ko.

9'Lige alué raldmuli jurio napu eki mochilige alé,
anile:

—'La bijchid ju napurigd ani —anile alué
raldmuli.

10 'Lige alué wa'lula seligame nulele sekate
ra'ichaga napuriga alué Paulo ra'ichamala alé. 'Lige
alué Paulo yati ra'ichale nulésiga. Anile:

—Neka 'we ra'sadlagd ruwimela ye ra'ichili jena
iliga mué ajtigichi, neka pecha chokilaka. Neka 'we
a'lda machi mué rié6 we'ka bami ajtigd mué jena
we'kana we'ka riogichi ra'ichali gatea. 'Lige alekeri
ne 'we a'lda machi mué ri6 'we a'la benégame ko
ra'ichali gatega. 11 Ne pe kuli seba alé wa'lu we'ka
riogichi Rusaleni, pe kulimakué oka rawé ju ne alé
sebasa. Neka alé simituru wa'lu cheliera 'yamia
Onorugame. 12 'Lige ne tabilé 'wesi che aniga
ra'ichaturu alué Rusaleni mochigame raldmuli
olaga. 'Lige ne tabilé 'wesi raldmuli na'awitige alé
wa'lu re'obachi. 'Lige alé u'kuchi jurio re'obalachi
tabilé na'dwiti ne alué raldmuli. 13 'Lige reko 'we
rukelie alué ralamuli, tabilé asé ruwimela alué
raldmuli napurigd ne alieti najsibuga eyena. 14 'La
b1]ch1a ju Onorugame Oyérame ju ne napurlga alué
'yamochigame ne rijimala. Abiénachig6 oyérame ju
ne alué 'natili napu Nuebo Bowé anilime ju. 'We
'la bijchigame ju ne suwabaga napu Moisesi osalige

24:6-7 Jaré apélichi anime ju: 'Lige alué abé wa'lula sontalo alué
Lisia anilime, alué nolinaturu ramué cha'piachi alué Paulo alé. 'Lige
pe yati 'wisituru alué Lisia 'we endriga nawaga we'ka sontalo 'yuga
nawaga.

'lige abiénachig0 bijchigame ju ne napu osalige alué
ralamuli 'ya mochigame napu ruwime nilige napu
anele Onorugame. 15 Neka bijchigi Onorugame ku
ajanimio alué ralamuli suwigame, alué a'ka ralamuli
lige tabilé a'ka raldmuli. Alué suwdabaga bijchigime
june. Ye ralamuli jurio jena mochigame abiena 'la
bijchigi ye ra'ichali. 16 Alekeri nabi 'we jirétime ju
ne alué rejcholi napuriga tabilé chatiri na'tdmala
ne Onorugame 'yuga, 'lige aminami napuriga alué
ralamuli 'yuga tabilé chélaga asimela ne.

17, 'Lige a'kinana we'kabé bami kachi ne
ichurimi einasa, 'lige a'kinana ku alé Rusaleni
simituru ne enomi 'yamia alué ralamuli tabilé
nigame alé mochigame, 'lige aminami me'limea
bilé ajagame alé wa'lu re'obachi cheliera 'yamia
Onorugame. 18 Napu'lige ne alé ba'ichi bajkisa,
'ma bi'igame alawégame aniame nile, 'lige nujuba
etéturu ne'chi alué raldmuli jurio alé re'obachi
go'ame Kkogi iligichi ne Onorugame. Tabilé we'ka
raldmuli e'yénituru ne'chi 'yuga 'lige tabilé 'wesi
e'yénituru nejkumega. 19 Alué raldmuli jurio napu
alé e'yénilige Asia mochigame nile. Alué niligekuru
napuriga jena mochimili ne tabilé nirame nisaka
alué wa'lu re'oba, alué ralamuli etéligame ne alé
ajtigachi. 20 'Lige aminami ye raldmuli jurio napu
mochijena, 'la animéliguru tachiri gite nejiriligo ne
alé Rusaleni ajtigachi alué e'wélala jurio mochigichi.
21Siné kachi pe alekeri nejiligeréko ne'chi, sind ne:
«Napu'lige bilé rié mukusa, ku ajdnamala», aniéturu
ne. Siné kachi pe alekeri chojkila kéréko ne—anile
alué Paulo.

22 Alué wa'lula seligame Pélisi 'we a'lda machime

nile alarigd nokame ko alué raldmuli napu
Bowé Nuebo aneme nile, alué Esukristo oyérame
ralamuli. 'Lige alué Pélisi akisa alué ra'ichali, 'lige
yati arele alué ra'ichili gatélime. Anile:

—Napu'lige alué abé wa'lula sontalo Lisia anil-
ime nawasa, a'lige kuli gatewa alué ye ra'ichili
—anile alué wa'lula.

23 'Lige alué wa'lula Pélisi, nulele bilé son-
talo gapitanila napurigd aminabi repumala alué
Paulo. 'Lige yaba'la lisensia nigame nile alué Paulo
napuriga a'’bemi eindmala. 'La elile napuriga
sebamala alué Paulo amigola napurigd tebumala
alué Paulo.

24 'Lige pe u'kabi rawé kachi, nawale alué
wa'lula Pélisi alé alué upila sinapu Brusila anilime
nile napu jurio nilige. 'Lige alé sebasa, bayele
Paulo napurigd nawamala alé napu wa'lula asale
bo'né upila 'yuga. 'Lige alué okanika akele Paulo
ra'ichachi. Anile:

—'La bijchigiwa chieri niliga alué Kristo Esusi
napu rewagachika nawalige.

25'Lige alué Paulo alé asagd alué ralamuli 'yuga,
'lige ruwile alué we'ka ra'ichili rejcholi. Ruwileke'é
napuriga 'la bi'lepi 'nataga bejtélawa Onorugame
nila matili raldmuli gu'iriga. 'Lige aminami na-
puriga tabilé oyérawa alué ralamuli tabilé 'la
'natame. 'Lige aminami ruwile bilé rawé sebamio
Onorugame gastigarimia alué raldmuli cha nokame,
lige alué ralamuli tabilé cha nokame Onorugame
'yuga simdmala. 'Lige alué ri6 wa'lula Pélisi 'we
majaleke'é 'liko alué ra'ichili akisa.

'Lige anele alué rio Pélisi alué Paulo:

—]Jipeko 'ma 'la sébali ju, ya simibogo alé ku
mina. 'Lige napu'lige ne bo'né 'la ikiro, uché siné
bayémala ne mué napuriga ku nawamala mué jeka
ra'ichasia —anele alué wa'lula.

26'Lige alué rid wa'lula seligame Pélisi 'we najkile
napuriga alué Paulo najtétimala enomite napuriga
ma'chinamala alué Paulo. 'Lige pe alekeri a'’kué
bayele aleka alué wa'lula Pélisi ra'ichamia Paulo
'yuga. 27'Lige oka bami olaliru alé alarigd ola alué
Paulo. 'Lige alué rio Pélisi ariga 'ma ma'chinale
wa'lula seligame asaga alé. 'Lige alué rio Pélisi
ma'chinasa seligame asaga alé, 'lige alué ri6 Porsio
Besto anilime asibale wa'lula. 'Lige alué rio Pélisi
'we a'la niraga etélime najkile alué ralamuli juriote,
alekeri a'réliru alué Paulo galirale bajchdriga.

25

Jena ruwimela Paulo ra'ichaligo wa'lula seligame
Besto 'yuga

1"Lige alué rié Besto seligame asibasa alé Sesarea
anilichi, bakia rawé nujuba kachi simile alé wa'lu
we'kd ridgichi Rusaleni. 2 'Lige alué ralamuli alé
Rusaleni mochigame, alué balé e'wélala, 'lige alué
ralamuli jurio seligame e'wélala, alué e'wélala anele
alué wa'lula Besto alé nawasa, 'la suériga ra'ichiga
anele:

3—Muério wa'lula pe reko julawa alué rié Paulo
bayénaliga bilé ra'ichali gatewa jena ramué alué rio
'yuga.

'Lige alué raldmuli a'bopi alarigd ra'ichale pe
boichika endgichi me'limé olalige alué P4ulo. 4'Lige
alué rio Besto nejele, anile:

—Alué Paulo alé Sesaréachi galirale bajchariga
ajti. Ne boné 'la siméréko pe'wé alé napu ajti
alué Pdulo. 5 Ne 'yuriga julawa e'wélala napuriga
gatémala alué ra'ichali. Alué rié bilé tabiri na-
jsibusaka 'liko alé gatewa —anile alué ri6 Besto.

6 'Lige alué rié Besto asale pe 0sdn6 rawé alé
Rusaleni, siné kachi pe makué rawé kéréma. 'Lige
pe laki rawé asisa alé, 'lige ku alé Sesarea simile
alué Besto. 'Lige alué ri6 Besto alé Sesarea sebasa,
pe melénala simile alé 'mina napu gateme nile
ra'ichili alué rig, alé mutélachi asaga. 'Liko Besto
nulele bilé sontalo napuriga a'pamala Paulo napu
ajtile bo'né. 7 'Lige alué Paulo alé bajkichi, 'lige
jaré raldmuli jurio Rusalénika sigame a'bé simibale
alé napu ilile Paulo. 'Lige alué ralamuli chojk-
ile ra'icha Paulo saega. Pe 'yégiga ra'ichale we'ka
e'karugame najsabume korile. Tabilé gayénale 'la
bijchia ra'ichali ma'chi pa chu'sikame ko alué Paulo.
8 'Lige alué Paulo ruwile alué ra'ichili tabilé cho-
jkila ko, tabilé asé che 'siligo alué ralamuli 'yuga.
Anile alué Paulo:

—Neka tabilé asé 'wesi chérikdweé 'emi ralamulj
'yuga, neka pecha asé saega ra'ichago alué ramué

ralamuli jurio nila nulali. 'Lige aminami tabilé
tabiri 'wesi najsibu ne alé wa'lu re'obachi. 'Lige
aminami pecha saega ra'icha ne alué wa'lula go-
bierno romano olaga, alué napu Sesar anilime ju
—anile alué Paulo.

9 'Lige alué ri6 wa'lula seligame Besto 'we a'la
gu'lrinile alué raldmuli jurio. Alekeri Besto rukele
alué Paulo:

—Mué Paulo, ¢siminali mué alé Rusaleni na-
puriga ne gatémala alué ra'ichali alé sebasa?

10"Lige alué Paulo anile:

. —Neka tabilé siminali alé 'mi Rusaleni. Aba
jena Sesaréachi gatewa ye ra'ichali.  Alariga

nuldturu alué wa'lula gobierno (bisirente) Sesar
anilime. Neka ye ralamuli jurio 'yuga pecha
tabiri najsibua. Mué asiriga 'la sébali machiguru
alué alariga ko ne. 11 'Lige ne najsibusakd bilé
tabiri, 'liko 'la nimala me'a ne'chi 'emi. Tabilé
bijchia nisakd napu ani alué ralamuli jurio, tabilé
'wesi nejimala ne'chi alué e'wélala ralamuli jurio
mochigichi. Alekeri tabilé simé ne alé Rusaleni.
iNeka najki napurigd alué wa'lula gobierno alé
Roma ajtigame gatémala ye ra'ichilii —anile alué
Paulo.

12'Lige 'ma bajchd ra'ichasa Besto alué ralamuli
rejcholiruwime 'yuga, anele alué Besto alué Paulo:

—]Jipe 'ma tdnikuru mué napurigd alé Roma
simawa gatewa ye ra'ichali alué wa'lula gobierno
Sesar 'yuga. 'Lige jipe alekeri alé jula ne mué alé
Roma napurigd gatémala mué alué ra'ichili alué
wa'lula gobierno Sesar 'yuga.

Jena ruwimela Pdulo ra'ichaligo alué wa'lula
Agripa 'yuga

13 'Lige a'kinana we'kabé rawé kachi, sim-
ile alué wa'lula seligame Agripa™ anilime alé
Sesarea, alué go'chila si napu Berenisi anilime
nile. Simibale alué wa'lula seligame Besto repdrimia
alé Sesarea. 'Lige alué raldmuli alé Sesarea
we'kabé rawé mochile alué wa'lula bejtélachi.
14'Lige alué wa'lula seligame Besto ruyele alué oka
ralamuli churigd niliga alué Paulo. Anele:

* 25:13 Emesi glosario «Herodes».

—]Jena ajti bilé rid, Paulo anilime, napu alué
wa'lula Pélisi galirale bajchdariga a'rélige. 15'Lige ne
napu'lige alé Rusaleni eyénachi, alué we'ka balé
e'wélala, 'lige alué we'ka ralamuli jurio e'wélala
we'ka e'karugame ra'ichili ruwi alué Paulo sayega.
'Lige 'we tale a'wagame napurigd ne nulémala
alué Pdulo gastigdriniliga. 16 'Lige ne anéturu
alué ralamuli 'la anichi: «Ramué e'wélala Romano
tabilé larigd nokame niru. Pecha gastigarilime
juko bilé rio tabilé 'la machigd alué alieti na-
jsibuliga. 'Lige bajchako napuburiga mochiga
rukélime jukuru alué ri6 cha'pime alué ayonime
'yuriga. 'Lige kuli gastigarilime jukuru alué rid
'ma a'la machisa alué alieti najsibuliga.» 17 'Lige
alekeri jeka jsisa alué ralamuli, 'lige yati chojkituru
ne alué ra'ichili gatea bilé rawé a'kinana kachi.
'Lige asagd ne alé mutélachi napu alué ra'ichili
gateme june, 'lige yatijula ne alué Paulo bayéniliga
napuriga alé a'pawa. 18 Neka 'we chdrigd ruimé
mayeéke'é alué ralamuli o'weti jasiga. 'Lige tabilé
larigd nileke'é. 19 Pe lanile P4ulo saega ra'ichame
korile alué jurio nulalila olagd. 'Lige aminami
anile tabilé bijchid ko napu anile alué Paulo bilé
rio Esusi anilime ajaga ajtigd. A'boika mukugame
korile. Pe alué ra'ichali gite saega mochile Paulo
'yuga. 20 'Lige neka tabilé 'la machieke'é alué
alieti ra'ichili gatega. 'Lige alekeri ne alué Paulo
rukéturu, anéturu ne 'lige: «Mué Pdaulo, ¢pala 'la sim-
inali mué alé we'ka ridgichi Rusaleni ye ra'ichali
gatemia?» 21 'Lige alué ri6 Pdulo nejele: «Neka
pe najki napuriga alué wa'lula gobierno Sesarf

T 25:21 E'nesi glosario «Cesar».



HECHOS 25:22 clxiv HECHOS 25:26

gatémala ne'chi 'yuga ye ra'ichili», anile alué Paulo
lanilia. Ne alekeri nuléturu napuriga alué sontalo
repumala alué Paulo alé ajchaga, pe napusine ikiru
alemi jula alé 'mi napu ajti alué wa'lula gobierno
Sesar.
22'Lige alué wa'lula Agripa anele alué Besto:
—Neéchigo akisa nileke'é alué Paulo ra‘ichalila.
'Lige alué Besto nejele:

—Be'li 'la akimela mueé alué Paulo ra'ichalila
—anile alué ri6é wa'lula Besto.

23 'Lige melénala rawé alué wa'lula Agripa 'lige
alué Berenisi sebasa alé, alé pachami mo'ile 'we
a'la semariga alé napurigd 'we a'la nirawa alué
ralamulite, 'lige alué we'ka sontalo e'wélala mo'ile
alé alué raldmuli 'yuga. 'Lige alué uché jaré
ralamuli alé we'kd ridgichi mochigame e'wélala
si mo'ile alé. 'Lige alué ralamuli alé pacha
mo'isa, 'lige alué wa'lula Besto nulale alué Paulo
bayénaliga. 24 'Lige alué wa'lula Besto anele alué
ralamuli napu alé mochilige:

—Mué wa'lula seligame Agripa, 'lige 'emi
ralamuli suwabaga napu eki mochi jena napuika
jipe, jena ajtike'é ye ri6. 'Lige we'kd ralamuli
jurio 'we saega ra'ichale ye Paulo olaga alé we'ka
riogichi Rusaleni, 'lige jena abiénachigo jsile alué
ralamuli saega ra'ichamia Paulo olaga. 'Lige alué
laki ralamuli tabilé a'rele sina Paulo me'linaliga.
25 'Lige neka tabilé rewad tachiri chu'siligo Paulo
napuriga me'liboa. Abiriga juldmala ne alé Roma
wa'lula ajtigachi napurigd gatémala alué 'yuga,
alarigd taligame bo'né Pdulo. 26 'Lige ne tabilé ni
bilé ra'ichili napuriga osémala ne alué wa'lula bilé
osili tachiri najsibuliga ye Paulo. 'Lige alekeri jena

a'pa ne ye rio napu ajti mué wa'lula Agripa 'lige
uché jaré 'emi si, napuriga 'emi 'we a'la geptumala
ye ra'ichili ye Paulo ra'ichdlila napurigd suwabaga
la rukémala ye Paulo alué alieti najsibuliga,
napuriga ne 'la nilimala bilé ra'ichili napuriga
ne 'la newamala bilé osili alué wa'lula gobierno
nabolime. 27 Neka tabilé chérigd julasa nili bilé
ri0 galirale bajchdniliga tabilé machiga tachiri
najsibuliga.

26

Jena ruwimela Pdulo nemdligo

1'Lige alué ri6é wa'lula Agripa anele alué Paulo:

—Mué Paulo 'la lisensia ni napurigd nemimala
mué —anele.

'Lige alué Agripa alanesa Paulo 'lige Paulo o'weti
o'winale sekala, 'lige anile alué Paulo:

2—Mué wa'lula Agripa, ne 'we ra'salagd nemi ye
ra'ichili jena asagad mué wa'lula ajtigichi, napuriga
ne 'la suwdabaga 'la ruwimela ye ra'ichili napuriga
lanili ne ye raldmuli juriote. 3 'Lige alué ra'ichili
suwabaga ruimé ne napugiti mué wa'lula 'we a'la
suwdabaga machi churigd nirigo ramué ralamuli
jurio, ramué tabilé bi'lepi natame nirigo i'sinimi.
Alekeri pe reko 'la 'nataga gepuwagd mué wa'lula
ye ra'ichili.

4'Lige uché rajpé ra'ichale alué P4ulo, anile:

—Alué raldmuli jurio suwabaga 'we a'la
machiguru churiga niliga ne u'ta kachi, 'lige
aminami alé Rusaleni napu ne wa'ld ochérale alé
asaga. > 'Lige alué raldmuli abiena 'la ruwimela
ruindlasakd, neka 'ma wa'lu rié6 ka bariseo

gayénaligo. Ramué bariséoka 'we 'la sébali olame
niru Moisesi nulalila me'taga uché jaré ralamuli.
6 Jipeko neji olid ne, neka 'la bijchigame kame
napu aniligo Onorugame 'we 'yasi ku ajanamio
oriligo ralamuli suwigame. 7 'Lige ramué raldmuli
israelita makué okana chojkégame buiga mochiru
napurigd 'la sébali olamala Onorugame napuriga
anilige. Alekeri 'la nirali ramué Onorugame 'lige
la e'wili rawemi rukomi napurigd boné nula.
Mué wa'lula Agripa, neka 'la bijchigame kame
Onorugame ku mochidmili ko suwigame, alekeri
nejiliru ne. 8 'Emika ¢chonigd ta bijchigame juko
Onorugame ku ajanarime ko suwigame?

Jena ruwimela churiga najdtaligo Pdulo alué
ralamuli Esukristo oyérame

9'Lige Paulo uché rajpé ra'ichili ruyele:

—Ne bo'neko 'yako lame ke, 'we cha nokiame
nuleme ke ne alué Esukristo oyérame raldmuli
'yuga, alué Esukristo Nasarétachi ochérigame
Rabi rijimala. 10 'Lige ne arigd simituru alé
we'ka ridgichi Rusaleni anilichi. 'Lige alué balé
e'weélalate 'yareturu ne bilé apeli lisensia 'yaga
ne'chi napurigd galirale mo'dmala ne alué ralamuli
Esukristo oyérame. 'Lige napu'lige me'liliru alué
raldmuli galirale mo'arigame, 'we a'la nirame ke
ne alué suwdbaga lariga. 11 We'sa simituru ne alé
u'kuchi jurio re'obdlala jagichi gastigarimia alué
ralamuli Esukristo oyérame napurigd animela:
«Tabilé Esukristo oyérame ju ne.» 'Lige we'ka
ridgichi mejka e'sena ralamuli ejperélachi napu
se'undriga ra'ichame nile, 'mi alemi eyéname

kéturu ne raldmuli najataga Esukristo oyérame
gastigarimia.

Jena ruwimela Pdulo ruwiligo churiga a'réligo
chatiri 'natili

12'Lige P4ulo uché rajpé ra'ichili ruwile. Anile:

—'Lige bilé rawé enegéturu ne alé boichimi
we'kd ridgichi Ramasko simea alué Esukristo
oyérame raldmuli najatasia. Alué apeli osirugime
0'ka enegé ne, alué balé e'wélala newdlila lisensia
i'gdne'chi. 13Mué wa'lula, ne alé boichimi endgichi
amuli sébachi ne alé Ramasko, 'lige ra'osaga
iliba 'pa rewagdachikana amuli rawilichi, 'lige
'we rasOrume nile me'taga rayénili. 'Lige noliga
ra'osiga iliba alé napu ramué jale. 14'Lige ramué
raldmuli 'ma wijchi bi'tibaruturu alué ra'dsalite
rasoga. 'Lige alé wijchi bo'igd akéturu ne bilé
ra'ichili. 'Lige aniéturu ebreo ra'ichdlila ra'ichaga:
«Sauli, Sauli, ¢chonigd saega eyena mué ri¢ ne'chi
'yuga? ¢Choniga echébaché mué alué gusite napu
rolo ejchela ju napurigd o'wé simamala? Alariga
simi mué, tabilé oyérame ju mué ne'chi» 15'Lige
anéturu ne: «Chieri ju mué wa'lula sikania?» 'Lige
aniéturu alué ra'ichili: «Neka pe alué Esukristo
ju napu mué 'we najatame ju resi olaniliga»,
anile alué ra'ichili. 16 «jipeko ilisiwagd yati, neka
alekeri ra'icha jena napurigd mué ri6 ne'chi
'yuga nochame nimala. 'Lige aminami ruyémela
mué uché jaré raldmuli tachiri etid mué jena,
'lige aminami napu a'kinana etémili ju mué, 'lige
alué suwdbaga ruimeli ju mué. 17 'Lige ne 'la
nejkarimala napuriga tabilé me'liboa mué alué
raldmuli juriote 'lige tabilé juriote. 18 Juldmala

ne mué alé alué raldmuli ejperélachi napuriga
mué 'la ruyémala alué rejcholi, napuriga a'rémala
alué ralamuli alué resitiri 'natili napurigd 'we
ald na'tdmala Onorugame 'yuga, napuriga ta
nulémala Satanasi, napuriga 'la Onorugame 'nalina
nulémala, 'lige aminami napurigd 'la bijchigimala
ne ra'ichdlila. 'Lige 'la e'kdligime nimala alué
'we resitiri alawégame, 'lige aminami narémala
suwdabaga napu eki Onorugame 'ya alué ralamuli
napu bi'igame alawégame ju napugiti 'la bijchigile
ne ra'ichalila.»

Jena ruwimela Paulo 'la e'wdligo napurigd
nulélirige Esukristote

19 P4ulo uché rajpé ruwile. Anele:

—Mué wa'lula Agripa, neka e'wdaturu napuriga
nulale alué ra'ichili alé rewagachika. 20 'Lige ne
pe nujubapi chojki ruya alé Ramaskochi 'lige
Rusalénichi 'lige ejiro Juréachi 'lige ruyéturu ne
alué raldmuli tabilé jurio. 'Lige ané ne alué

ralamuli: «'Ma a'rewa 'emi ralamuli alué resitiri
'natili, 'emi raldmuli 'la oyérame niwa Onorugame.

'Lige 'la suériga nakuriwa 'emi napurigd alué uché
jaré raldmuli 'la machimela 'emi 'la Onorugame
oyérame ko.» 21 'Lige pe ye rejcholi matili gite
cha'pirdkuru ne alué raldmuli juriote alé wa'lu
re'oba ra'pichilachi alé Rusaleni anilichi, 'lige
'ma me'linali ne'chi alué raldmuli. 22 Nobi
Onorugameka 'we a'la gu'irigo ne'chi, alekeri 'la
biji ajaga ajti ne jemi. 'Lige alekeri 'la ruyéguru
ne suwabaga raldmuli Onorugame nila rejcholi.
'Lige alué ralamuli e'wélala, 'lige alué pe apiépiri
ralamuli abiena 'we ruyé ne. Tabilé siné che
ané ne bo'né 'nataga, pe aluecho napu Moisesi

ruwile 'lige napu ruwile alué ralamuli napu ruwile
napu anele Onorugame. Pecha 'wesi ruwigo
neka uché bilé ra'ichali, pe bi'lepi Onorugame
ra'ichdlilacho ruwiguru neka. 23 'Lige alué 'ya
nerugame rejcholi Onorugame ra'ichalila anime ju
Onorugame juldmioriligo alé 'pdkana rewagachika
alué Kristo ramué ralamuli a'’kabdmana jawamia.
'Lige alué rio 'we resi ikimeo jena wijchimoba
eyénaga. 'Lige alué rié me'lisuga 'lige ku ajanamio.
'Lige alué ri6 nile bajcha napu mukusa ku ajanale.
'Lige alekeri 'la machiru ramué raldmuli jurio,
'lige alué ralamuli tabilé jurio, napu'lige suwisuga
ramué abiena ku ajanawili ju.*

Jena ruwimela Pdaulo najkiligo napuriga alué
wa'lula bijchigimala Onortigame nila rejcholi

24 'Lige alué ye ra'ichili ruwichi alué P4ulo, 'lige
alué rio Besto o'weti ilisiga anile:

—iPe lo'igame ri6o kdwé mué Paulo! Mué Paulo
chawe'kd e'’karugame benime kame, alekerilo'irile
mué —anile alué rio Besto.

25 'Lige alué Pdulo nejele alué ra'ichili akisa.
Anile:

—Mué wa'lula seligame Besto, neka pechalo'irio
juko. Ye ra'ichili pe rega ju. Ye ra'ichili napu ne
ruwli, 'we 'la bijchid ju, lige 'we 'la ndmatékuru alué
ra'ichali. 26Jena ajti ye riéd wa'lula Agripa, 'lige alué
ri6 'we a'la sébali machi ye ra'ichali larigd ko. Ne
alekeri 'we semariga ruwi ye ra'ichili jena napu ajti
ye wa'lula, 'lige tabilé chélagd ruwi ne ye ra'ichili.
Neka machiame ye ri6 wa'lula 'we a'la machid

26:23 Napu 'sile Esusi 'lige napu anile Esusi napurigd bilé ra'dsali
junapuriga gu'irimala ramué moyena re'pd rewagachi.

ye ra'ichili. 'Lige alué napuriga 'sile alué Esusi

tabilé chiboka 'sile, iligd we'ka ralamuli etériga 'sile.

27 Mué wa'lula Agripa, ¢'la bijchigi mué napu ani

alué 'ya mochigame ralamuli napu ruwime nilige

napu anele Onorugame? Neka 'la machi mué 'la

bijchigo napu ruwile alué 'ya mochigame ralamuli.
28'Lige anile alué wa'lula ri6 Agripa:

—¢Mueka 'la ikipité ra'ichilite Esukristo oyérame
gaindmala ne?

29'Lige alué Paulo nejele:

—Tabilé chérikdwé rekd pe u'kabi ra'ichili ke,
'lige reko we'ka ra'ichili ke tabilé chérikaweéchigo.
'Lige neka tani Onorugame napuriga 'emi ralamuli
jena mochigame 'la Onorugame oyérame nimala na-
puriga ne, 'emi ralamuli suwabaga napu eki mochi
jena, pe iligd neka tabilé najki napurigd 'emi
ralamuli galirale mo'ariga mochimala napuriga ne

—anile alué Paulo. =~ - .
30 'Lige alanisd alué Pdulo, ilisele alué wa'lula

Besto, 'lige jasele alué uché jaré oka, alué
wa'lula Agripa 'lige alué Berenisichigd, 'lige alué
uché jaré raldmuli napu mochile alé suwabaga
jaseleke'échigd. 31 'Lige alué laki raldmuli alé
'minami wandachigo simibale alué ra'ichili gatewa.
'Lige anile alué a'’bopi ra'ichaga alemi mochiga:

—Ye rioka tabilé tabiri najsibule napuriga
me'liboa. 'Lige aminami tabilé galirale
bajchatéleke'é ye rig, pecha tabiri najsibuliga.

32'Lige alué ri6 Agripa anele alué wa'lula Besto:

—AKka 'la supana téligipaché ye rio, alué bo'né
tabilé tasa ka napuriga alé Roma o'toboa napuriga
alé gatémala ye ra'ichali alué wa'lula gobierno alé
Roma ajtigame 'yuga.

Jena ruwimela Paulo juldriligo alé we'ka ridgichi
Roma anilichi

1'Lige alué wa'lula Besto 'yuriga julale bilé son-
talo gapitanila alué Paulo 0'toriga alé Roma anilichi
wa'ld we'ka ridgichi uché jaré galirale mo'arigame
'yuriga. Alué sontalo Julio anilime nile. Alué
bo'né nochalilaka nile napuriga o'tomela ralamuli
galirale mo'driga mochigame napuriga gatémala
alué ra'ichili alé Roma napu ajtilige alué wa'lula
gobierno Sesar anilime. 2 'Lige ramué ralamuli
jimirituru alé barkochi. 'Lige alué barko alé naka
Agramitio anilichika simigame nile alué barko
napu ramué cha'piru. 'Lige alué barko simime
nile alé napu bo'l alué wa'lu ejiro Asia anilime
rewégame. 'Lige simiromili nile alé napu we'kana
uchupame ju alué barko alé napu Asia anilime
ejiro bo'i. 'Lige Aristarko anilime rio si enegéturu
ramue 'yuga alé barkochi. 'Lige alué ri6é Aristarko
alé we'ka riogichi Tesalonika anilichi bejtégame ke
napu ejiro Maseronia ju alé we'ka ridgichi. 3 'Lige
melénala rawé kachi sebaruturu alé bilena we'ka
ridgichi Sironi anilichi napu alué barko uchupame
ju, 'lige alué sontalo Julio 'we a'la niraga etele
alué Paulo, 'lige lisensia 'yale alué Paulo napuriga
simela alé napu ejperégame nile alué bo'né Paulo
amigolanapurigd alué Paulo amigola kogimalanapu
resi lale alué Pdulo. 4 'Lige ramué raldmuli alé
we'ka riodgichi Sironi alé e'yéniga simaruturu, 'lige
nujuba etéruturu ramué alué gawi Chipre anilichi
alé ba'wichi nasipa iligame wa'lu gawi. 'Lige 0'ina
‘nalina iligéturu alué gawiramué alemi e'narigichi.

'Lige ramué alé na'kolinaka 'nalina simaruturu na-
purigd ta'mé 'we a'wdgame chibdmala ekd. > 'Lige
alué wa'lu ejiro Silisia anilime gawi bo'igichi alé
amulipi simaruturu ramué. 'Lige alué wa'lu
ejiro Pampilia anilime gawi bo'igichi alé amulipi
simdruturu ramué alé barkochi mochiga. 'Lige alé
si sebaruturu ramué bilena we'ka ridgichi Mira
anilichi napu ejiro Lisia nilige.

6 'Lige alué sontalo gapitdnila gatele napuriga
ramueé simawa alé bdarkochi napu Alejantriaka
simigame nile. 'Lige alué barko alé Italia anilichi
sebamili nile, alé napu ju we'ka ridgichi Roma
anilichi. 'Lige alué sontalo gapitanila nulaturu
napuriga ramué aleké barkochi jimopua napuriga
ramué 'we simawa bowesia. Alué we'ka sontalo
abiénachigd simibaturu. 7 'Lige ramué we'ka rawé
e'ndruturu Kili aleké barkochi mochiga. 'Lige 'we
nochili olagd sebaruturu ramué raldmuli alué
barkochi e'yéniga alé bilena napu chukibame
ju alué barko alé a'bé Gniro anilichi we'ka
riogichi. 'Lige alué ekad 'we a'wagame ekdaturu
o'weka 'nalina napu ramué e'yénilige, alekeri
chakena simaruturu. 'Lige alé na'kolinaka 'malina
simaruturu alué gawi iligachi alé nasipa ba'wichi
Kreta anilime alé pe a'beminapu Salmoni anilichi
nile. 8'Lige aminabi simdruturu 'we ndchali olaga
alé a'’bé Kreta anilichi, lige sebaruturu bilena napu
uchupame ju barko napu Buenos Puertos anilichi
nile. 'Lige alé yéniga a'bé kéturu alué we'ka ridgichi
Lasea anilichi.

9 'Ma we'kd rawé 'we nodchali olaga e'inaru ra-

mué, alekeri amuli sébale romésali.* 'Lige alué
Paulo ruyele alué ralamuli alé e'yénigime bilé rej-
choli. 10 Anele:

—'Emi ralamuli, neka jipe 'we majawa ba'wichi
e'naga, 'ma amuli seba romosali. 'Lige we'ka
e'karugame pabé we'kawawa mayé nili ne alé
ba'wichi e'yéniga. 'Lige aminami alué barko 'ma
we'kawawa maye nili ne. 'Lige siné kachi ramué
'ma suwiborépakué —anileke'é alué Paulo.

11'Lige alué ri6 barkochi nulame uché bilé 'natili
‘natale, alué sontalo gapitanila alué 'lina e'wile.
Napu anile Paulo tabilé e'wile. 12 'Lige alé napu
mochile alué raldmuli, aleka ta'mé 'we a'la nile
romo mochilia. 'Lige alekeri amuli suwabaga alué
ralamuli simdnili uché bilena. 'Lige anile:

—Simawaleké jena, pala 'la sebara ramué alé
Benise alé napu uchupame ju alué barko —anile

alué ralamuli.

Alé Benise tamé 'we a'wagame sébame nile alué
eka. Alekeri alé simanilile alué ralamuli, alé
mochimia romo. 'Lige alé we'ka ridgichi Benise pe
aba alué wa'lu gawi iligachi nile nasipa ba'wichi
Kreta anilime.

Jena ruwimela alué barko 'we cha ikiligo alé
ba'wichienaga

13 'Lige a'lige ekale alué eka alé o'inaka, 'lige
pe kili ekale alué eka. 'Lige alekeri 'matale
alué raldmuli uché simanilia. 'Lige alué ralamuli
tabilé che ikird mayéleke'é. 'Lige alué ralamuli
simibale alé barkochi, 'lige alué barko alé 'mimi

27:9 Jena tabilé ani «amuli sébale romdsali», pe ani 'ma simirale
alué wa'lu piesta «Yom Kippur» anilime.

ba'wichi enale ahé alué Kreta anilime gawi
iligachi ba'wichi nasipa. 14 'Lige pe a'’kinana 'la
iwégame a'wagame ekale alué eka alé 'naka wajton-
aka niraga napu alué gawi Kreta anilime iligachi.
Aleka nolina alué ekd 'we a'wdgame. 15 'Lige
alué eka alué barko 'ma se'wimi rajkiburoleke'é.
'Lige alué barko tabilé chérigd simile alé o'wemi
napu simanili alué ralamuli napugiti alué eka cha
a'wagame ekdligime 'lige se'wimi 'nalina enale alué
barko. 'Lige alué ralamuli alué barko o'tome ariga
a'rele o'wemi o'toa alué barko. A'réleke'é napuriga
o'tomela alué ekd alué barko. 16 'Lige ramué
a'bé simaruturu alé napu ili alué gawi Kaura anil-
ime, alué gawi alé ba'wichi nasipa iligame. 'Lige
alemi ta'mé 'we a'wagame eka alué eka. 'Lige
alué u'td barko alué napu alué wa'la barko ba-
naga enale alé guwdanaka ujchaga, alué 'we nochili
olaga moiburu alé re'pa amoba wa'li barkochi
rekd. 17 'Lige alué raldmuli alué wa'lu barko
o'tome 'we majale 'ma su'para mayele alué wa'lu
barko, alekeri bochigimi bulele iwiate. 'Lige 'we
majale alué ralamuli alué wa'lu barko alé satebd
'ma chibara mayele. Alué satebo Sirte anilime
ajtigichi. 'Lige re'kibule alué ru'ndgame chini alué
eka cha'pime. 'Lige alué chini 'ma re'kibusa,
a'rele alué barko napuriga bo'né 'we 'mamala alué
ekate.T 18 'Lige melénala, biji 'we a'wdgame eka
ilile. 'Lige alué pabé napu muruka enale alué
barko, alué raldmuli ba'wichi 'Tuleke'é. 19 'Lige

T 27:17 Jaré 'mata bilé jiero bejtégame pale alé guwana napu
alé barkochi guwana chériga chujkule alé barkochi napuriga ta'mé
iwégame 'mamala. E'nesi glosario «ancla».

uché melénala amuli suwabaga ba'wichi 'Tuleke'é
napu eki tabiri nigame nile alué barko. 20 'Lige
we'kd rawé tabilé eteru ramué alué rayénili, ni-
bilé so'plitiri, nibilé mechatiri cha a'wagame u'kia
ililigame nabi rawé 'lige rukomi. 'Lige ramué 'la
bijchia tabilé neyusira mayéleke'é.

21'Lige we'kd rawé mochiru ramué alé barkochi
tabilé go'ame go'ga. 'Lige alué Paulo o'weti ilisituru
alé napu ramué mochile. 'Lige aniéturu alué Paulo
o'weti ilisiga alé:

—'Emi raldamuli, abé a'la nilikuru 'emi ralamuli
'la e'wdsakd napurigd anié ne alé 'maka Kreta.
Abaja mochi télikuru ramué alé Krétachi. 'Lige jipe
asiriga resi jukuru jemi cha a'wagame ekame. 'Lige
jipe asiriga we'ka e'karugame we'kudrukuru ramué
jena ba'wichi e'yénaga. 22'Lige jipeko 'emi raldmuli
tabilé chélawago reko aliena resi ke jemi ba'wichi
nasipami. Pecha 'wesiriéo mukumela kaka reko ra-
mué ye barko we'kawdrige. 23 Be'd ruké nawaturu
bilé alué santo anjeli alé a'’hé napu ne iligé, alué
napu Onorugame julale. Neka Onorugame nila
kame, 'lige neka Onorugame gu'irime ju. 24'Lige
anéturu ne'chi alué santo anjeli: «Pecha chélawa,
tabilé majawa mué Paulo. Mué ri¢ sebamili kame
alé Roma alué wa'lula gobierno ajtigichi, alekeri
'we a'ld repumala Onorugame alué ralamuli napu
eki mochi jena barkochi», anéturu alué santo anjeli
ne'chi. 25 Alekeri 'emi ralamuli tabilé chélawa,
tabilé majawa. 'We iwega mochiwa 'nalina. Neka
'la machiame alarigd nimio. 'La bijchid nimia
napurigd anele ne'chi alué santo dnjeli. 26 Pe iligd
ye barko rakichdmala ba'wichi enaga bilé gawi
ba'wichi nasipa iligame —anéleke'é alué Paulo.

27 'Lige alué wa'lu ba'wichi napu e'yénilige ra-
mué alué Agriatiko anilime nile alé alué ba'wi
wa'ld. 'Lige ramué oka tarali endruturu alemi
alué eka 'we a'wagame ekachi. 'Lige alué eka pe
ichurimi o'té alué barko tabilé asé 'la bi'lénapi.
'Lige bilé ruko, nasipa ruko kachi, machile alué
ralamuli alé barkochi ndchame alué barko alé we'é
ajtigichi a'bemi enagd. 28'Lige machisd 'lige tétile
alué ba'wi chiena rojkdogame ka alué ba'wi alé.
'Lige alué ba'wi alé pee rojkdgame nile, pe bilé lia
mina gichao metro rojkogame nile alué ba'wi. 'Lige
pe a'mibemi uchéchigo siné tétile alué ralamuli,
'lige aleka abé ta'mé 'we rojkogame nile, pe makué
usani metro rojkdgame nile alémika alué ba'wi.
29'Lige alué ralamuli rakichora mayele alué barko
e'wele rejtechi. "We majale alué ralamuli. 'Lige
nao jiero e'wele 'we bejtégame iwiate o'wisa alé
barkochi 'lige ba'wichikana rajkibule alé guwanachi
napuriga alué barko ta'mé iwégame simela. 'Lige
alué raldmuli Onorugame tanele napurigd 'la yati
che'limela. 30 'Lige alué raldmuli alé barkochi
nochame 'we majale. Lale alué raldmuli: «¢Jipe
churigd neyusiwa ramué raldmuli jena ba'wichi?
'Ma si'liporéko ramué», laleke'é alué ralamuli. 'Liko
anile alué ralamuli barkochi n6chame:

—Ramué rekibuwa alué e'wele jiero alé 'mimi
bajchabemi—anile alué ralamuli.
Pe 'yégaga anile alué ralamuli lania.

'Lige laniga, chokile rekibua alué u'ta barko.
'Lige alué ralamuli 'natale napurigd pe alué 'oni
neyusimala alé ba'wichi. 3! 'Lige alué Pdulo yati
anele alué wa'lula sontalo gapitanila:

—Alué raldmuli jena barkochi ndchame tabilé re-
jpisa jena wa'lu barkochi, liko tabilé neyusimala
‘'emi.

32'Lige alué sontalo kapitdnila nulele alué uché
jaré sontalo napuriga rijpunamala alué iwia alué
u'tda barko o'wirigime. 'Lige alué u'td barko alé
ba'wichi wijchile.

33 'Lige amuli che'lachi, alué P4ulo najkile na-
puriga alué ralamuli go'ame go'mela. 'Lige anile
alué Paulo:

—'Emi ralamuli 'ma oka tarali ju tabilé gojchia,
'lige aminami tabilé go'ame go'yd majaga barko
ba'wichi bokuita mayega. 34 Neka tani napuriga
go'mela 'emi go'ame. 'Emi bilé a'wali najkiguru
napuriga 'la ajaga e'yenamala. 'Lige 'la tabilé che
ikimela, nibilé pe bilé gupa we'kuamala 'emi.

35 'Lige alué ra'ichili ra'ichasa alué Paulo, 'lige
'wile bilé bani 'lige Onorugame cheliera 'yale alé
we'ka ralamuli mochigichiiligd 'lige chi'wanale alué
bani. 'Lige chi'winasa bo'né go'ale alué bani.
36 'Lige alué ralamuli etesa go'yame 'lige o'maka
oyéralechigo, 'lige suwabaga alué raldmuli go'ale
alué bani. 37 'Lige ramué we'ka ralamuli nirigeturu
alé barkochi e'yénigime. Oka siento mind gichosa
makué mind usani ralamuli, alaki nirige ramué
raldmuli alé bdarkochi e'yénigime. 38 'Lige ramué
raldmuli 'ma go'sa napu eki go'ame go'nalile ra-
mué, 'lige alué ri'ligé napu barko muruka enadlige
'ma ba'ichi Tututuru cha bejtega e'narigime alué
barko napurigd ta'mé 'we bejtégame endmala alé
ba'wichi napurigd 'la sebamala alé satebo.

Jena ruwimela Paulo ruwiligo 'ma rajkicholigo
barko

39 'Ma che'lisd, tabilé machile alué ralamuli alé
barkochi nochame chonilime ko alué gawi. Etele
kaka wa'lu ajtigo saté alé 'mimi sijkochimi. 'Lige
alué ralamuli 'matale alemi simanilia 'lige rega
'natale: «Pala 'la sebara ye barko alé napu wa'lu
saté ajti.» 40 'Lige alué ralamuli alué saté etesa,
rijpunile alué iwia alué e'wele jiero bulérigame.
'Lige a'rele alué barko napuriga 'we 'mamala alé
'‘mimi ba'wichimi. 'Lige bo'tanale alué iwia alué
igu bulérigame napurigd 'la o'wemi simela alué
barko alé sekochi napu ajti alué wa'lu saté. 'Lige
alué chini bajchamana chujkiugame o'winale alué
eka cha'pime napuriga alué barko o'wemi simela.
'Lige alué barko 'we 'male alé 'mimi o'wemi alé
napu ajtile alué saté. 41 'Lige alué saté alé ba'wichi
re'lé ajtigame, wa'lu rumulame nileke'é. 'Lige alué
ralamuli alué barko o'tome tabilé etele alué saté
alé wa'lu rumulagame ko. 'Lige alué barko alué
bajchdmana endgame 'ma alé satebd re'lé toka
ilibaleke'é. 'Lige alé ilibale alué barko chujpala
satechi re'lé bokuika. 'Lige tabilé gayénale simia
alué barko alé ilibasa. 'Lige alué barko alé ilibasa
'ma gajpole alé 'naka guwanaka alué ba'wite, cha
a'wagame similigame alué eka ba'wi 'yuga. 'Lige
alué barko 'ma a'tabé gajpoleke'é. 42 'Lige alué
we'ka sontalo 'ma me'lindlile alué we'ka ralamuli
galirale mo'driga mochigame alé e'yénigime na-
puriga ta neyusimala, napuriga tabilé jumasimala
a'kega alé 'mimi suwemi. 43'Lige alué wa'lula son-
talo gapitanila najkile napuriga alué Paulo tabilé
mukumela alé. 'Lige alekeri tabilé a'rele napuriga

alué sontalo me'limela alué raldmuli. 'Lige alek-
eri nulale alué gapitani napuriga alué ralamuli
abé a'la ejebénigame a'kega, alué jibOchimala alé
ba'wichi, napurigd 'la sebamala alé mina napu
ajtile alué saté. 44 'Lige abiena nulele napuriga
alué ralamuli tabilé ejebénigame a'kega, alueka ra-
bileta gajpdgame 0'ka simamili nile ba'wichi. 'Lige
alué rio gapitani lanesa, yati e'wale alué ralamuli,
yati jibdchile alé ba'wichi. 'Lige suwabaga 'la sébale
a_hll(lé ralamuli alé mina suwemi satebo, tabilé 'wesi
si'lile.

28

Jena ruwimela Paulo sinowite i'kiriligo

1'Lige ramué 'ma suwdabaga sebasa alé ba'wichi
suweke, 'lige machiruturu Malta anilime gawi ko
alé ba'wichi nasipa iligame. 2 'Lige alué raldmuli
alé ejperégame 'we na'temaka etele ramué alé
sebasiga. 'Lige alué ralamuli wa'lu na'yaturu alé
ba'wichi suweke. 'Lige aleka nolinaga reparu alé
minda napu rajd ilile napuriga ramué sujkaliwa alé
simibaga. Ramueka 'we ukiwaga eindruturu alemi,
cha u'kiame 'lige 'we rulagame. 3 'Lige P4ulo se-
basa alé napu raja ilile, 'lige 'minami simiga na-
pubugéturu pe u'kabiigu ta'mé sa'mime. 'Lige alué
igu alé na'ichi ro'a chujkugéturu alué Paulo, 'lige
bilé sinowi 'we chatiri 'we oparigame ma'chinaturu
alé iguraleka rajtaliga alué igu rajinachi. 'Lige Paulo
sekalachi i'kiruturu alué sinowite. 'Lige alé ojaga
chujkibaturu alué sinowi Pdulo sekdlachi. 4 'Lige
alué ralamuli alé ejperégame, a'bopi anile alué
sinowite i'kilime etesa:



HECHOS 28:5 clxxx HECHOS 28:10

—Ye rio pe nejkogame kérépukué, 'lige reko ale
ba'wichika neyusige ye rid, Onorugame gastigarile
ye ri0 napurigd mukumela jemi —anile alué
ralamuli.

5 'Lige Paulo sawéturu alué sinowi alé na'ichi.
'Lige Pdulo tabilé che ikituru reko sinowite i'kisiga
alé sekalachi. 6'Lige alué raldmuli bajinara mayele
Paulo sekala alé sinowite i'kirigichi. 'Lige lale alué
ralamuli: «Pe yati niraga mukumérépukué», lale
alué ralamuli. 'Lige 'ma we'lisi kachi 'ma tabilé

che ikile alué Paulo alé sekalachi alué sinowite
I'kirigichi.  'Lige alué raldmuli alé ejperégame

se'windchiriga natale 'liko. 'Lige alué ralamuli alé
ejperégame pe Onorugame mayele alué Paulo.

7 'Lige alé a'mulipi napu ramué raldmuli
mochirige, alé pe abé alemi bo'ille bilé rid
gawila, Publio anilime ri6 gawila. Alé gawi
nasipa ba'wichi iligame, seligame nile alué rid
alé we'ka ridgachi. 'Lige alué ri6 Publio 'we a'la
ganiliga etéturu ramué. 'Lige ramué bakia rawé
mochiruturu alué rié Publio bejtélachi. 8 'Lige
alué ri6 Publio o'nola 'we nayua asale alé, 'we
iname nile, 'lige 'we wijtabume nile eld. 'Lige
Paulo simile alué nayume e'nemia. 'Lige Paulo
alé sebasa napu ajtile alué ri6 nayume, 'lige
Onorugame 'yuga ra'ichasa 'liko Paulo nochale
alué ri6 nayume majtogalachi. 'Lige alué nayume
sa'wile nayua. 9 'Lige alué raldmuli alé Malta
ejperégame machisa alué Paulo 'yome ko, 'lige uché
jaré ralamuli nayume jsile alé napu asale Paulo.
'Lige alué Paulo sa'wale suwdabaga raldmuli napu
eki jsile alé. 10 'Lige alué raldmuli alé mochigame
'we 'la niraga etéturu ramué 'lige 'we 'la gu'irituru

ramue. 'Lige a'’kinana uché bilena barkochi jimochi
ramué, 'lige we'ka go'ame kogiru ramué napuriga
go'sisigai'mawa boichimi.

Jena ruwimela Pdulo sébaligo alé wa'lullachi we'ka
ridgichi Roma anilichi

11 Bakia mechd mochirigituru ramué alé Malta
anilichi gawi nasipa ba'wichi iligame. 'Lige
uchéchigo siné 'moruturu ramué bilé bdrkochi,
alé 'naka Alejantriaka anilichika simigame. 'Lige
alué barko alé Malta chujkule buiga napuriga
simiromala romdsali. 'Lige alué barko chupdlachi
uchukame kéturu okd mono napu tdnime nile
nejkurale alué ralamuli barko o'tome. Bilé alué
mono, Kastor anilime kéturu 'lige bilé POlusi
anilime kéturu. 12 Napu'lige ramué simasa,
sebaruturu alé bilena barko uchupamechi Sirakusa
anilichi. 'Lige alé mochiruturu ramué bakia rawé.
13 'Lige alési simaruturu alé 'mimi a'bé suwékimi.
'Lige ariga sebaruturu ramué alé bilena we'ka
riogichi Rejio anilichi. 'Lige melénala abiena ekale
'lige guwana ekale napu enale barko. 'Lige oka
rawé kachi sebaruturu alé we'kd ridgichi Puteoli
anilichi. 14 'Lige alé najteparuturu ramué jaré
raldmuli alué Esukristo oyérame. 'Lige alué
raldmuli reparuturu napurigd ramué bilé tarali
mochiwa alé alué raldmuli 'yuga. 'Lige alésiko
wijchi jaga simdruturu ramué. 15 Raldmuli alé
Roma mochigame Esukristo oyérame 'ma machiga
mochile ramué alemi boichimi i'narigo. 'Lige
alekeri alué raldmuli alé naka boichika e'yénele
ramué najtepamia. 'Lige alué ralamuli bajcha
simibagame alé ROmaka, alué raldmuli sébale alé

Apio anilichi, alé napu we'kd go'ame ralinélichi
nile. Alé najteparuturu ramué alué ralamuli. 'Lige
alué raldmuli abé nujuba simibagame pe kuli alé
napu rewé Bakia Gali Jagichi Gojchiame, aleka
e'yénele alueka biji, alé najteparuturu ramué alué
raldmuli. 'Lige alué Paulo alué ralamuli najtepasa
alemi, cheliera 'yaturu Onorugame 'lige Paulo
wa'lu a'wali narele Onorugame gite. 16 'Lige
ramué alé Roma sebasa, 'lige alué Paulo wandchigo
ajcharuturu. Tabilé napubuga mochiaru alué uché
jaré raldmuli 'yuga galirale mo'ariga mochigame.
'Lige bilé alué sontalo 'yuriga ajchdruturu alué
Paulo alé napurigd alué sontalo repumala alué
Paulo.

Jena ruwimela Pdulo beniraligo ralamuli
Onortgame nila ra'ichali alé Roma sebasa

17 'Lige bakia rawé nujubapi alué Paulo alé
Roma sebasa, alué Paulo nulele bilé ri6é napuriga
bayémala suwdabaga alué e'wélala ralamuli jurio alé
ejperégame. 'Lige alué ralamuli e'wélala, 'ma na-
puisa alé, alué Paulo anele alué ralamuli:

—'Emi raldmuli jurio, neka peka asemi che
'siéché alué ralamuli jurio 'yuga. 'Lige ami-
nami tabilé asé nasibu ne alué rejcholi alué
'ya nerugame napuriga nuldlige alué ralamuli 'ya
mochigame. 'Lige abirigachigo cha'piru ko ne
alé Rusaleni, 'lige nejiru ne alé raldmuli romano
mochigichi. 18 'Lige tabilé asé 'la machile alué
raldmuli chu'siligo ne tachiri najsibuliga ne alué
ralamuli jurio 'yuga. 'Lige 'ma su'pandnale ne'chi,
tabilé asé 'la machisaka ne alieti najsibuliga.
19'Lige alekerine bo'né tadturu napuriga a'pawa ne

jena Roma wa'lulachi napurigd gatémala ne alué
ra'ichali alué wa'lula gobierno Sesar 'yuga. 'Lige
ne tabilé tabiri chérikawé alué ralamuli jurio 'yuga,
pecha tabiri najsibua neka alué raldmuli 'yuga,
a'bopi raldmuli nirigime ramueka. 20 'Lige jipe pe
alekeri repdituru ne jena napurigd ne ruwimela
alué ra'ichili churigd niliga alé napu ne eyénilige.
'Lige ramué ralamuli israelita pe alé rewagachi
moindamili korikd, pe alekeri gite karénate bulériga
ajtikuru ne jena.

21'Lige alué we'kd raldmuli anele alué Paulo:

—Ramué raldmuli jena mochigame tabilé pe
bilé osili naretu alé Juréaka simigame osili napu
ruwime ju churiga nilige mué. 'Lige alué ralamuli
jurio maka sigame tabilé 'wesi saega ra'icha mué
olagd. 22 'Lige ramué machindliru napu mué
nata. Ramueka machiame alué raladmuli bochigimi
mochigame saega ra'icha alué ye nuebo rejcholi
olaga.

23 'Lige alué we'kd raldmuli 'la ra'ichale a'lige
rawé napuimia. 'Lige a'lige rawé we'ka napuile
alé napu Paulo asale. 'Lige alué Paulo a'lige
rawé ru'’kuchégame ra'ichale. 'Ma chonachi a'rele
ra'icha. Ruwile alué Paulo Onorugame Wa'lula ko
raldmuli nuleme. 'Lige aminami ruwile churiga
aniligo Moisesi, 'we a'la ma'chigime ruwile Moisesi
churigd nimili niliga Esusi. 'Lige aminami Paulo
ruwile alué raladmuli 'ya mochigame napu ruwime
nilige napu anele Onorugame abiena ruwiligo
churiga nimili niliga Esusi.

24 'Lige jaré raldmuli 'we a'ld semadriga gepule
alué ra'ichali napuriga ruwile alué Paulo alé asaga.

'Lige jaré ralamuli tabilé bijchigile alué ra'ichali.

25 'Lige jaré alué raldmu tabilé 'la bi'lepi nétaga

mochile alué uché jaré ralamuli 'yuga. 'Lige alek-

eri chojkile jaré alué ralamuli ku ejperélachi sim-

iba. 'Lige alué Paulo anele alué ralamuli simibachi:
—'We 'la bijchia ra'ichale Onorugame Alawala

alué 'ya ajtigame rié 'yuga Isaiasi anilime napu

ruwime nilige napu anele Onorugame, 'lige

alué Isaiasi ruyele raldmuli napuriga ruyélige

Onorugame Alawala. Anélekuru:

26 Simiga alé 'mi napu mochi alué ralamuli

'lige anéwaka alué ralamuli:

Reko 'we 'la gepue 'emi alué ra'ichali,

tabilé siné ndmame ju 'emi alué ra'ichili.

Reko 'we a'la e'nene,

tabilé siné namame ju 'eminapu eté.

27'Emi ralamuli 'we bewarigame sulégame ju.

Na'0game najkégame ju 'emi

napurigd tabilé akémala 'emi alué ra'ichili ruilia.

'Lige 'we na'ogame buségame ju 'emi

napuriga tabilé etémala

napuriga tabilé namamala

napuriga ta ku oyéramala ne'chi

napuriga ta sa'wamala ne 'emi.

Alariga anile alué Isaiasi. 28 'Lige 'we a'la machiga

mochiwa 'emi raldmuli jurio. Onorugameka

julamala jaré raldmuli napurigd ruyémala alué

ralamuli tabilé jurio churiga Onorugame 'la bujeme

ko chatiri 'natali napu matame ju alué ralamuli.

Alué ralamulika 'la gepumala.

29'Lige Paulo 'ma anisd ye ra'ichali, a'liko simibale
alué ralamuli jurio 'we endniga ra'ichaga abdpika.*

30 P4ulo oka bami asale gali najtétiga bejtega,
lige 'we semadriga eteme nile alué ralamuli alé
jsime alué Pdulo 'yuga ra'ichamia. 31 'Lige alué
Paulo 'we semdriga ruyele Onorugame ka Wa'lula
suwdbaga raldmuli nuleme. 'Lige aminami 'we
semariga benirale alué ralamuli alué Wa'lula
Esukristo nila rejcholi. 'Lige alué ralamuli tabilé
'wesi che anele alué Paulo napuriga a'rémala alué
rejcholi ruya.

Pe ikipi ruimé ne. Wa'lu cheliéraba.

* 28:29 Jaré ralamuli 'nata tabilé osaligo Lukasi ye bersikulo.

